
അന്ധവിശ്വാസങ്ങളും ദുരാചാരങ്ങളും 
അവസാനിപ്പിച്ച്‌ ഒരു നവ�ോത്ഥാനകേരളം  
കെട്ടിപ്പടുക്കാനുള്ള യത്‌നങ്ങള്‍കൂടി അടങ്ങുന്നതാണ്‌ 
കേരളത്തിന്റെ സ്വാതന്ത്ര്യപ്രക്ഷോഭചരിത്രം.  

നിരന്തരപ�ോരാട്ടങ്ങളിലൂടെയും ബ�ോധവല്‍ക്കരണങ്ങളിലൂടെയും 
അയിത്തം പ�ോലുള്ള സാമൂഹികവിലക്കുകളും മൃഗബലി പ�ോലുള്ള 
ദുരാചാരങ്ങളും ഇല്ലാതാക്കാന്‍ നമുക്കായി. ശ്രീനാരായണഗുരുവും  
ചട്ടമ്പിസ്വാമികളും ബ്രഹ്മാനന്ദസ്വാമി ശിവയ�ോഗികളും  
കെ.കേളപ്പനും എകെജിയും മന്നത്ത്‌ പത്മനാഭനും  
വക്കം അബ്ദുള്‍ഖാദര്‍മൗലവിയും മറ്റും അടങ്ങുന്ന  
മഹത്‌ വ്യക്തിത്വങ്ങള്‍ തെളിച്ചപാതയും ദുരാചാരങ്ങളുടെ ഇരുള്‍ 
മുറിച്ച്‌ പുതിയ കേരളം കെട്ടിപ്പടുക്കുന്നതായിരുന്നു. എന്നാല്‍ മാനവിക
ബ�ോധവും ശാസ്‌ത്രചിന്തയും നയിച്ച നവ�ോത്ഥാന 
കേരളത്തില്‍നിന്നുള്ള പിന്‍നടത്തമെന്നപ�ോല്‍  
അപകടകരമായ ചില പ്രവണതകള്‍ സമീപകാലത്തു  
കണ്ടുതുടങ്ങിയിരിക്കുന്നു. ഇതിനെതിരെ സാംസ്‌കാരികകേരളം 
ഒന്നിച്ചു കൈക�ോര്‍ത്തുനീങ്ങേണ്ടതിന്റെ പ്രസക്തിയാണ്‌ ഈ ലക്കം 
പ്രധാനമായും ചര്‍ച്ച ചെയ്യുന്നത്‌. ദുരാചാരങ്ങള്‍ക്കും  
അന്ധവിശ്വാസങ്ങള്‍ക്കുമ�ൊപ്പം മനുഷ്യത്യത്തെ ഇല്ലാതാക്കുന്ന 
മറ്റൊരു അന്ധകാരമാണ്‌ ലഹരി. ലഹരിക്കെതിരായി വിപുലമായ 
ബ�ോധവല്‍ക്കരണമാണ്‌ സംസ്ഥാനസര്‍ക്കാര്‍  
നടത്തിവരുന്നത്‌. റിപ്പബ്‌ളിക്‌ ദിനംവരെ നീളുന്ന  
ക്യാംപെയിനിന്റെ രണ്ടാംഘട്ടത്തിന്റെ സവിശേഷതകള്‍ക്കും ഈ 
ലക്കം പ്രാധാന്യംനല്‍കുന്നു.

ഇതിനകം രാജ്യാന്തരശ്രദ്ധ നേടിയ കേരള അന്താരാഷ്ട്ര 
ചലച്ചിത്രോത്സവത്തിന്‌ ഡിസംബര്‍ ഒന്‍പതിന്‌ തുടക്കമാവുകയാണ്‌. 
ചലച്ചിത്രോത്സവത്തിലൂടെ ഒരു തിരന�ോട്ടം ഉള്‍പ്പെടുത്തിയിട്ടുണ്ട്‌. 
വിഖ്യാതസംവിധായകന്‍ അടുര്‍ ഗ�ോപാലകൃഷ്‌ണന്റെ  
ആദ്യസിനിമയായ സ്വയംവരത്തിന്‌ അരനൂറ്റാണ്ട്‌  
തികയുന്നവേളയില്‍ അദ്ദേഹവുമായുള്ള ഒരു അഭിമുഖം 
പ്രസിദ്ധീകരിക്കാനായതിലും ഞങ്ങള്‍ക്ക്‌ അഭിമാനമുണ്ട്‌.

ജാഗ്രത പുലര്‍ത്തേണ്ട കാലം

ലഹരിവിപത്തിനെതിരെ
ജ്വാലപ�ോല്‍ പടര്‍ന്ന് കേരളം
രമ്യ രാജന്‍

മികവിന്റെ മഹായാനം
ഗിപ്സണ്‍ എ.സി

ഐഐടിഎഫ്
ഉരുവില്‍ പ�ൊന്നുനിറച്ച്‌ കേരളം

തിയേറ്ററിന്റെ
കലയാണ് സിനിമ
അടൂര്‍ ഗ�ോപാലകൃഷ്ണന്‍/
എന്‍.പി.മുരളീകൃഷ്ണന്‍

	ക ഥയുടെ
	 ഭ്രമാത്മകല�ോകം
	 എസ്‌.ആര്‍. ലാല്‍

	

ഉയരട്ടെ മനുഷ്യത്വത്തിന്റെ ക�ൊടിപ്പടം
പിണറായി വിജയന്‍
മുഖ്യമന്ത്രി

അന്ധവിശ്വാസത്തിനെതിരെ
കേരളം കൈക�ോർ��
വി. എന്‍. വാസവന്‍ 

ഇരുള്‍മുറിച്ച കേരളം
ഡ�ോ. ശിവദാസന്‍. പി

അന്ധവിശ്വാസത്തിന്റെ 
തലച്ചോറിടങ്ങള്‍
എതിരന്‍ കതിരവന്‍

മണിച്ചിത്രത്താഴിട്ടു 
പൂട്ടുമ്പോള്‍
ശ്രീബാല കെ. മേന�ോന്‍

കേരളമേ ജാഗ്രത
ഡ�ോ. മ�ോഹന്‍ റ�ോയ്

നാം സ്വപ്നം കാണുന്ന ഭാഷ
എം.മുകുന്ദന്‍

നവസമൂഹത്തിനുള്ള നിയമങ്ങള്‍
അഡ്വ.വി.എന്‍.ഹരിദാസ്

ഉയരങ്ങളില്‍
പ�ൊതുവിദ്യാഭ്യാസം
മിനി സുകുമാര്‍

ദൃശ്യോത്സവത്തിലേക്കു സ്വാഗതം
സി. അജ�ോയ്

	 ശബ്ദമില്ലാത്തവരുടെ   
ശബ്ദമാണ്  
ചലച്ചിത്രങ്ങള്‍

 	 മഹ്‌നാസ് മ�ൊഹമ്മദി / 
ഡ�ോ.അപര്‍ണ അജിത്

ഉയരട്ടെ  
മനുഷ്യത്വത്തിന്റെ  

ക�ൊടിപ്പടം
മയക്കുമരുന്നിന് അടിപ്പെട്ടയാള്‍ എങ്ങനെ 
മനുഷ്യത്വം ച�ോര്‍ന്നുപ�ോകുന്നയാളാകുന്നു  

അതേപ�ോലെതന്നെയാണ് അന്ധവിശ്വാസ 
ങ്ങള്‍ക്കും ദുരാചാരങ്ങള്‍ക്കും പിന്നാലെ  

പ�ോകുന്നവരുടെ സ്ഥിതിയും.

പിണറായി വിജയന്‍
മുഖ്യമന്ത്രി

ലഹരിയും അന്ധവിശ്വാസങ്ങളും  
ദുരാചാരങ്ങളും മനുഷ്യത്വത്തെ  
ച�ോര്‍ത്തിക്കളയുന്നതാണ്. ഇതിനെതിരേ  
ശക്തമായ ബ�ോധവല്‍ക്കരണം ഉണ്ടാകണം.

മയക്കുമരുന്നിന് അടിപ്പെട്ടയാള്‍ എങ്ങനെ 
മനുഷ്യത്വം ച�ോര്‍ന്നുപ�ോകുന്നയാളാകുന്നു  
അതേപ�ോലെതന്നെയാണ് അന്ധവിശ്വാസങ്ങ
ള്‍ക്കും ദുരാചാരങ്ങള്‍ക്കും പിന്നാലെ പ�ോകുന്നവ 
രുടെ സ്ഥിതിയും. സംസ്‌കാരസമ്പന്നമെന്നു 
കരുതുന്ന കേരളത്തില്‍ ദുര്‍മന്ത്രവാദങ്ങള്‍ മുതല്‍ 
നരബലിവരെ സംഭവിച്ചു. പണത്തോടുള്ള  
അത്യാര്‍ത്തിയും അന്ധവിശ്വാസവുമാണ് ഇതിന്റെ
യ�ൊക്കെ അടിസ്ഥാനം. മനുഷ്യത്വം ച�ോര്‍ത്തിക്കള 
യുന്ന മൃഗീയതയിലേക്കു മനുഷ്യരെ അധഃപതിപ്പിക്കുന്ന 
അന്ധകാരത്തിന്റെ കൂട്ടിനകത്ത് കുട്ടികള്‍  
അകപ്പെടാതെ ന�ോക്കണം. മന്ത്രവാദങ്ങളിലും 
ആഭിചാരങ്ങളിലുമ�ൊക്കെ ഇരയാക്കപ്പെടുന്നതില്‍ 
അധികവും സ്ത്രീകളും കുഞ്ഞുങ്ങളുമാണ്. ഇതു 
മുന്‍നിര്‍ത്തി സ്ത്രീകള്‍ക്കും കുഞ്ഞുങ്ങള്‍ക്കുമിടയില്‍ 
വലിയ ത�ോതിലുള്ള ബ�ോധവല്‍ക്കരണം  
ഉണ്ടാകണം.

ലഹരിക്കെതിരായി സംസ്ഥാന  
സര്‍ക്കാരിന്റെ നേതൃത്വത്തില്‍ വിപുലമായ ജനകീയ 
ക്യാംപെയിന്‍ നടക്കുകയാണ്. കേരളത്തിന്റെ 
ഊര്‍ജസ്വലരായ വിദ്യാര്‍ഥി സമൂഹമാണ് ഈ 
ക്യാംപെയിനിന്റെ മുന്‍പന്തിയില്‍ നില്‍ക്കുന്നത്. 
ഗാന്ധിജയന്തി ദിനത്തില്‍ തുടക്കം കുറിച്ച  
ക്യാംപെയിനിന്റെ ആദ്യ ഘട്ടം കേരളപ്പിറവി 
ദിനമായ നവംബര്‍ ഒന്നിനു സമാപിച്ചു. രണ്ടാം ഘട്ടം 
ശിശുദിനത്തില്‍ തുടങ്ങി. 2023ലെ റിപ്പബ്ലിക് ദിനം 
വരെ നീളുന്നതാണു ക്യാംപെയിന്‍. സംസ്ഥാനത്തെ 
ഓര�ോ സ്‌കൂളും ഓര�ോ ക്ലാസ്മുറിയും വലിയ 
രീതിയില്‍ പങ്കുകാരാകും വിധമാണ് ഇതു വിഭാവനം 
ചെയ്തിരിക്കുന്നത്. ലഹരിവിരുദ്ധ ബ�ോധവല്‍ക്കരണ
ത്തിനു തയ്യാറാക്കുന്ന വിവിധ കലാരൂപങ്ങള്‍ക്ക് 
ഇതില്‍ വലിയ പങ്കുവഹിക്കാനാകും. ലഹരിക്കെതിരേ 
പ�ോരാടാന്‍ ഓര�ോ വിദ്യാര്‍ഥിയും തങ്ങളുടെ  
കലാപരമായ കഴിവുകള്‍ വിനിയ�ോഗിക്കണം.

വി. എന്‍. വാസവന്‍ 
സഹകരണ, സാംസ്‌കാരിക,  
രജിസ്‌ട്രേഷന്‍ വകുപ്പ് മന്ത്രി  

ഉജ്ജ്വലമായ മാനവസാഹ�ോദര്യത്തിന്റെയും 
സാമൂഹിക നീതിയുടെയും വിത്തും വളവുമിട്ടുറപ്പിച്ച  
നവ�ോത്ഥാനഭൂമികയാണ് കേരളം. ഇന്ത്യയില്‍  
മറ്റൊരിടത്തും കാണാത്ത രീതിയില്‍ ഉഴുതുമറിച്ച  
ഭൂപ്രദേശമാണ് കേരളം. യുക്തിചിന്തയും ശാസ്ത്രബ�ോധവും 
എല്ലാം ജീവിതത്തിലേക്ക് ചേര്‍ത്തുനിര്‍ത്തുന്ന ഇടവും 
കൂടിയാണ് നമ്മുടെ നാട്. 

 എന്നാല്‍ ഇന്ന് നവ�ോത്ഥാനത്തിന്റെ ആ ശക്തി
സ്തംഭങ്ങളെ തകര്‍ത്തെറിയാന്‍ ഇരുളിന്റെ ശക്തികള്‍ 

ശ്രമം തുടങ്ങിയിരിക്കുന്നു. മനുഷ്യവിരുദ്ധമായ പ്രവണതക
ള്‍ക്ക് താണ്ഡവമാടുന്ന സാഹചര്യമ�ൊരുക്കാനുള്ള 
നീക്കങ്ങള്‍ കാണുന്നുണ്ട്. നാടിന്റെ മനസ്സ് ഊതിത്തെളിച്ചു 
വൃത്തിയാക്കേണ്ട സമയം അടുത്തു എന്നാണ് അടുത്തിടെ 
ഉണ്ടായ സംഭവങ്ങള്‍ നല്‍കുന്ന സൂചന. നവ�ോത്ഥാന 
മൂല്യങ്ങള്‍ കേരളീയസമൂഹത്തിന്റെ ബ�ോധമണ്ഡലത്തില്‍ 
ജ്വലിച്ച് നില്‍ക്കേണ്ട കാലമാണിത്.

ഏതെങ്കിലും പ്രത്യേകശക്തിയുടെ അനുഗ്രഹം 
ക�ൊണ്ട് മാറിയ നാടല്ല കേരളം, മനുഷ്യവിരുദ്ധമായ 
ആശയങ്ങള്‍ നിറഞ്ഞുനിന്ന ഒരു കാലം ഇവിടെയും 
ഉണ്ടായിരുന്നു. അനാചാരങ്ങളും ദുഷ്ചിന്തകളും നാടിന്റെ 
മനസ്സില്‍നിന്നും അപ്രത്യക്ഷമാകുന്നത് നവ�ോത്ഥാന 
പ്രവര്‍ത്തനങ്ങളിലൂടെയാണ്. സംസ്‌കാരവും ശാസ്ത്രവും 
ഒന്നിച്ച നവ�ോത്ഥാന ആശയങ്ങളുടെ പ്രാധാന്യം  
ഉയര്‍ത്തിപ്പിടിച്ചുള്ള സംസ്ഥാനസര്‍ക്കാരിന്റെ  
ഇടപെടലുകള്‍ക്ക് കരുത്തേകേണ്ട  

അന്ധവിശ്വാസത്തിനെതിരെഅന്ധവിശ്വാസത്തിനെതിരെ

കേരളംകേരളം  
കൈക�ോർ�ന്നുകൈക�ോർ�ന്നു
കേരളത്തിലെ കല, സാംസ്‌കാരിക,  സാഹിത്യപ്രവര്‍ത്തകരും പ്രസ്ഥാനങ്ങളും  
ഒന്നിച്ച് സമൂഹമനസ്സിന് അറിവിന്റെയും തിരിച്ചറിവിന്റെയും നിലാവെളിച്ചം  
പകര്‍ന്നുനല്‍കാനുള്ള ഉദ്യമത്തിനാണ് തുടക്കമിടുന്നത്

കാലമാണിതെന്ന് കണ്‍മുന്നില്‍ 
കണ്ടകാര്യങ്ങള്‍ നമ്മെ ഓര്‍മ്മപ്പെടു 
ത്തുന്നു. നവ�ോത്ഥാനനായകര്‍ തെളിച്ച 
പാതയിലൂടെ മുന്നേറിയ കേരളീയ 
മനസ്സിനെ പിന്നോട്ടടിക്കുന്ന ശക്തികളി
ല്‍ നിന്ന് നാടിനെ മ�ോചിപ്പിച്ചെടുക്കാ 
നുള്ള കടമയാണ് ഏറ്റെടുക്കാനുള്ളത്.

ശാസ്ത്രചിന്തയെ നിരാകരിച്ച്് 
അന്ധവിശ്വാസങ്ങള്‍ നമ്മുടെ  
സംവാദമണ്ഡലത്തിലേക്ക്  
തള്ളിക്കയറ്റുന്ന രാഷ്ട്രീയ 
പ്രസ്ഥാനങ്ങള്‍ക്ക് ഇത്തരം ദുഷ്പ്രവണത 
വര്‍ധിപ്പിക്കുന്നതില്‍ പ്രധാന പങ്കുണ്ട്. 

അന്ധവിശ്വാസം ഉന്മൂലനം 
ചെയ്യാനുള്ള പ്രവര്‍ത്തനങ്ങള്‍ക്കായി 

അന്ധവിശ്വാസത്തിനെതിരെഅന്ധവിശ്വാസത്തിനെതിരെ

കേരളംകേരളം  
കൈക�ോർ�ന്നുകൈക�ോർ�ന്നു

ശാസ്ത്രബ�ോധത്തില്‍  
ഊന്നിയുള്ള സാംസ്‌കാരിക  

വിദ്യാഭ്യാസത്തിലൂടെ കേരളത്തിന്റെ  
സാമൂഹികവീക്ഷണത്തില്‍  

നവചിന്തകള്‍ സൃഷ്ടിച്ചെടുക്കാന്‍ 
 സാധിക്കും

കാണാനും ല�ോകത്തു നടക്കുന്ന മാറ്റങ്ങളെ  
കാര്യകാരണസഹിതം വിശകലനം നടത്താനും 
കഴിയണം. സ്വയം ബ�ോധമുള്ള ഒരാളെ മറ്റൊരാള്‍ക്ക് 
മാനസികമായി  കീഴ്പ്പെടുത്താന്‍ സാധിക്കില്ല.  
അന്ധവിശ്വാസത്തിന് പുറകെ പ�ോകുമ്പോള്‍ തങ്ങള്‍ 
സമീപിക്കുന്നത് ആപത്തിനെയാണന്ന് അക്കൂട്ടര്‍  
മനസ്സിലാക്കുന്നില്ല.  ഇവിടെയുള്ളത് യുക്തിസഹമായ 
വിദ്യാഭ്യാസത്തിന്റെ അഭാവം തന്നെയാണ്. �ാസ് 
മുറികളില്‍ നിന്ന് നേടുന്ന വിദ്യാഭ്യാസമല്ല, മറിച്ച്  
സാംസ്‌കാരിക വിദ്യാഭ്യാസത്തിന്റെ കുറവ്  
കേരളീയസമൂഹത്തിന് ഇപ്പോഴുണ്ടെന്നാണ് നിലവിലെ 
സാഹചര്യത്തില്‍നിന്ന് ബ�ോധ്യമാവുന്നത്.  

 
ആത്മവിശ്വാസം നഷ്ടപ്പെടുന്ന സമയത്ത് ആശ്രയമാ

യിട്ടാണ്  സാധാരണക്കാര്‍ ഇത്തരം അന്ധവിശ്വാസക്കാ
രുടെ വലയില്‍പ്പെടുന്നത്. നമ്മള്‍ പിന്നിട്ടവഴികളെ 
ക്കുറിച്ചും നേടിയ നേട്ടങ്ങളെക്കുറിച്ചും കൂടുതല്‍  
അറിയാതെയും വായിക്കാതെയും പ�ോകുന്നൊരാള്‍ക്ക് 
ഇവരുടെ ചതിക്കുഴികള്‍ കാണാന്‍ സാധിക്കണമെന്നില്ല.  
ബ�ോധവല്‍ക്കരണം പ�ോലും ഇങ്ങനെയുള്ള 
വരുടെ കാര്യത്തില്‍ ഫലപ്രദമാകണ 
മെന്നില്ല. അടിസ്ഥാന സാംസ്‌കാരിക വിദ്യാഭ്യാസവും 
കൃത്യമായ സാമൂഹികവീക്ഷണവും പകര്‍ന്നുക�ൊടുത്താല്‍ 
മാത്രമേ 'ബാധ'കളുടെ കയ്യില്‍പ്പെടുന്നതില്‍ നിന്ന് 
ഇത്തരം വ്യക്തികളെ രക്ഷിക്കാന്‍ കഴിയുകയുള്ളൂ.

പകരാം തിരിച്ചറിവിന്റെ വെളിച്ചം
ആ ഉത്തരവാദിത്വം ഏറ്റെടുത്തു മുന്നിട്ടിറങ്ങാന്‍ 

ഒരുങ്ങുകയാണ് സാംസ്‌കാരികകേരളം.  
കേരളത്തിലെ കലാ സാംസ്‌കാരിക,സാഹിത്യപ്രവര്‍ത്ത 
കരും പ്രസ്ഥാനങ്ങളും ഒന്നിച്ച് സമൂഹമനസ്സിന് അറിവിന്റെ
യും തിരിച്ചറിവിന്റെയും നിലാവെളിച്ചം പകര്‍ന്നുനല്‍കാ 
നുള്ള ഉദ്യമത്തിനാണ് തുടക്കമിടുന്നത്. ഒരു 
തുടര്‍വിദ്യാഭ്യാസ പദ്ധതിയാണ് വിഭാവനം ചെയ്യുന്നത്. 
ഗ്രാമങ്ങളിലും കലാലയങ്ങളിലും ടെക്‌ന�ോപാര്‍ക്കുകളിലും 
ഇങ്ങനെ സമസ്തമേഖലകളിലും എത്തുന്നരീതിയിലാണ് 
ഇത് ക്രമീകരിക്കുക. നന്മയുടെ വെളിച്ചം എല്ലാ മനസ്സുക 
ളിലും എത്തിക്കുന്നതിലൂടെ സമൂഹത്തിന് സ്‌നേഹത്തോടെ
യും കരുത്തോടെയും മുന്നോട്ടുപ�ോകാന്‍ സാധിക്കും. 
കലാരൂപങ്ങളും സാഹിത്യരചനകളുമാണ് എല്ലാ കാലത്തും 
സമൂഹമനസ്സിനെ നന്മയിലേക്കുനയിക്കാനുള്ള  
ഉത്തരവാദിത്വം ഏറ്റെടുത്തിട്ടുള്ളത്. നിയമവ്യവസ്ഥയെയും 
ഭരണഘടനയെയും ബഹുമാനിച്ചു ജീവിക്കുന്ന  
പൗരജനങ്ങള്‍, അന്ധമായ വിശ്വാസിക്കൂട്ടങ്ങളായി 
അധഃപതിക്കാന്‍ ഒരിക്കലും അനുവദിക്കുകയില്ല.  ശാസ്ത്ര
ബ�ോധത്തില്‍ ഊന്നിയുള്ള സാംസ്‌കാരിക വിദ്യാഭ്യാസ
ത്തിലൂടെ കേരളത്തിന്റെ സാമൂഹികവീക്ഷണത്തില്‍  
നവചിന്തകള്‍ സൃഷ്ടിച്ചെടുക്കാനും സാധിക്കും. നന്മയുടെ 
മൂല്യങ്ങള്‍ സംരക്ഷിക്കാനും കേരളത്തിന്റെ വര്‍ത്തമാന
വെളിച്ചത്തെ കൂടുതല്‍ ജ്വലിപ്പിക്കാനും നമുക്കോര�ോരുത്ത
ര്‍ക്കും ബാധ്യതയുണ്ട്. വരുംതലമുറകള്‍ക്ക് കൈമാറേണ്ടത് 
'നവ�ോത്ഥാനകേരളം' തന്നെയായിരിക്കണമെന്ന്  
പ്രതിജ്ഞയെടുക്കേണ്ട സന്ധിയാണിത്.

ജീവിതം സമര്‍പ്പിച്ച ഡ�ോ.നരേന്ദ്ര ധാബ�ോല്‍ക്കര്‍ 
വെടിയേറ്റു ക�ൊല്ലപ്പെട്ട സംഭവം നമ്മള്‍ക്കു മുന്നിലുണ്ട്. 
അത്രശക്തമാണ് ഇക്കാലത്ത് ഇരുട്ടിന്റെ കരുത്ത്. ആ 
ഇരുട്ടിനെയാണ് സാംസ്‌കാരിക, വിദ്യാഭ്യാസ 
പ്രക്രിയയിലൂടെ തുടച്ചു മാറ്റേണ്ടത്. 

വേ�ത് സാംസ്‌കാരിക വിദ്യാഭ്യാസം

നേട്ടമുണ്ടാക്കാനുള്ള കുറുക്കുവഴിക്കായി   
അന്ധവിശ്വാസത്തെ കൂട്ടുപിടിക്കുന്ന പ്രവണത  
ശക്തമാകുകയാണ്. ആത്മവിശ്വാസം നഷ്ടമാവുന്നവരെ 
ചൂഷണം ചെയ്താണ് ഇത്തരം ശക്തികള്‍  
പിടിമുറുക്കുന്നത്. നിരന്തരമായ  ഇടപെടലുകളിലൂടെ 
മാത്രമേ ഇത്തരക്കാരെ മ�ോചിപ്പിച്ചെടുക്കാന്‍ സാധിക്കൂ. 
വിദ്യാഭ്യാസം എന്നത് കേവലം അക്കാദമിക്പരിജ്ഞാനം 
മാത്രമല്ല, അറിയാനും ആശയങ്ങള്‍ സൃഷ്ടിക്കാനുമുള്ള 
സ്വയം പരുവപ്പെടുത്തല്‍ കൂടിയാകണം. ല�ോകത്തെ 

ഡ�ോ. ശിവദാസന്‍. പി
പ്രൊഫസര്‍, ചരിത്ര വിഭാഗം
ക�ോഴിക്കോട് സര്‍വകലാശാല

കേരളം പല കാര്യങ്ങള്‍ ക�ൊണ്ടും ഇന്ത്യക്കു 
മാത്രമല്ല ല�ോകത്തിനു മാതൃകയായ പ്രദേശമാണ്.  
മലയാളികളുടെ സ്വാതന്ത്ര്യസമരപ�ോരാട്ടം വിദേശവാഴ്ച
ക്കെതിരായതുമാത്രമല്ല സാമുദായിക പരിഷ്‌കരണത്തിനും  
മതനിരപേക്ഷ ജനാധിപത്യസമൂഹം നിര്‍മ്മിക്കുന്നതിനും 
കൂടിയായിരുന്നു. ബ്രിട്ടീഷ് ഭരണം ഇന്ത്യക്ക്  
അനുഗ്രഹമാണെന്ന വിശ്വാസം അക്കാലത്തെ  
സവര്‍ണ്ണ നാടുവാഴിവര്‍ഗത്തിനുണ്ടായിരുന്നു.  
നേരെമറിച്ച്  ഒരു പുതിയ ഇന്ത്യയെ സൃഷ്ടിക്കുക എന്ന 
നിലപാടാണ് സ്വാതന്ത്ര്യസമരപ്രക്ഷോഭം 
മുന്നില്‍കണ്ടത്. ആ നവസംസ്‌കാരത്തെ  
നിര്‍മ്മിക്കാനുള്ള ചുമതലയും സ്വാതന്ത്ര്യസമരം 
ഏറ്റെടുത്തു.

കീഴ്ജാതിക്കാര്‍ക്കു  ജാതിവിലക്കുകളും 
പ്രവേശനനിഷേധങ്ങളും ദൃഷ്ടിദ�ോഷങ്ങളും 
അടിമജീവിതവും സഞ്ചാരനിഷേധങ്ങളും 
വിധിക്കപ്പെട്ട നാടായിരുന്നു കേരളം. ഈ 
സാമൂഹികവിലക്കുകള്‍ ബ്രട്ടീഷ് ഭരണ 
ചൂഷണങ്ങളെക്കാള്‍ ഭയാനകമായി 
രുന്നു. അന്ധവിശ്വാസങ്ങളും ആചാര
ങ്ങളും നാട്ടുനടപ്പുകളുമായി  
നിലനില്‍ക്കാനുതകുന്ന സാഹചര്യം 
നൂറ്റാണ്ടുകളിലൂടെ സൃഷ്ടിക്ക 
പ്പെട്ടിരുന്നു. 18-ാം നൂറ്റാണ്ട്  
മുതലാണ് ആ ദുഷിച്ച സമ്പ്രദായങ്ങ
ളുടെ അടിവേരുമുറിക്കുന്ന 
മുന്നേറ്റങ്ങള്‍ ഉണ്ടായിത്തുടങ്ങിയത്. 
വിവിധ മിഷണറിസംഘക്കാരുടെ 
പരിഷ്‌കരണ പ്രവൃത്തികള�ോട�ൊപ്പം 
മൈസൂര്‍വാഴ്ചക്കാലത്തെ  
നടപടികളും വ്യവസായാധുനികതയും  
ഈ നാട്ടുനടപ്പുകളുടെ നിലനില്‍പ്പിനെ 
ച�ോദ്യംചെയ്തുതുടങ്ങിയിരുന്നു. ബ്രിട്ടീഷ് 
ഭരണത്തോടെ നിര്‍മ്മിക്കപ്പെട്ട ഭരണരേഖ
കളും കേരളീയരല്ലാത്ത ബ്രാഹ്മണ ഉദ്യോഗസ്ഥ
രുടെ പുത്തന്‍സമ്പ്രദായങ്ങളുടെ  
അടിച്ചേല്‍പ്പിക്കലും 19-ാം നൂറ്റാണ്ടിലെ കേരളത്തെ 

അധീശജാതി ക്രമീകരണങ്ങളിലേക്കു തള്ളിവിടാന്‍ 
തുടങ്ങി. ഈ ആധുനികത കേരളത്തിനു പരിചിതമല്ലാതി 
രുന്ന ചാതുര്‍വര്‍ണ്ണ്യാധിഷ്ഠിതസമൂഹം നിര്‍മ്മിക്കുന്നതിനുള്ള 
ശ്രമത്തിലാണ് പര്യവസാനിച്ചത്. ഈ ദുഷിച്ച പ്രവണത
ക്കെതിരായ പ്രക്ഷോഭം കൂടിയായിരുന്നു കേരളത്തിലെ 
സ്വാതന്ത്ര്യ സമരം. നാടുവാഴിത്തത്തിന് അവകാശങ്ങള്‍ 
നല്‍കുവാനും പിന്‍വലിക്കുവാനും അധികാരമുണ്ടെന്നായി
രുന്നു വിശ്വാസം. തണ്ട്, പല്ലക്ക്, പരവതാനി, വെഞ്ചാമരം, 

ഇരുള്‍മുറിച്ച കേരളം
അന്ധവിശ്വാസങ്ങള്‍ക്കും അനാചാരങ്ങള്‍ക്കുമെതിരെ  
കേരളം പ�ൊരുതിയതിന്റെ ചരിത്രവഴികള്‍

വര: വി.എസ്‌. പ്രകാശ്‌

കവര്‍സ്‌റ്റോറി

കുട, വാക്കുരവ, പഞ്ചവാദ്യം, പഞ്ചവര്‍ണ്ണക്കുട തുടങ്ങി 
നെറ്റിപ്പട്ടവും കച്ചപ്പുറവും ത�ോള്‍വളയും പൂണൂലും  
മുടിക്കീഴാഭരണങ്ങളും തേക്കും കുമ്പിളും ആഞ്ഞിലിയും 
നായാട്ടും ആനയും പടിപ്പുരയും ആലും ആല്‍ത്തറയും 
തുടങ്ങി പല സമ്പ്രദായങ്ങളും അധികാരികളുടെ  
അനുമതിയ�ോടെ മാത്രമേ ഉപയ�ോഗിക്കാന്‍ കഴിഞ്ഞിരു
ന്നുള്ളൂ. തന്റെ അധമാവസ്ഥ കര്‍മ്മഫലമായിക്കണ്ട് 
അനുഭവിക്കാനുള്ള വിധിയായാണ് ഇവയ�ൊക്കെ 
നിഷേധിക്കപ്പെട്ടവരെ വിശ്വസിപ്പിച്ചിരുന്നത്. സാധാരണ
മനുഷ്യര്‍ പ�ൊതുമണ്ഡലത്തില്‍ സജീവമായി ഇടപെട്ടു 
തുടങ്ങിയത�ോടെയാണ് കേരളം മാറാനാരംഭിച്ചത്.

പുതുവഴി വെട്ടിയ ക്ഷേത്രപ്രവേശന  
സമരങ്ങള്‍:

1888 ല്‍ അരുവിപ്പുറത്ത് ക്ഷേത്രപ്രതിഷ്ഠ നടത്തി 
ബ്രാഹ്മണാധിപത്യത്തെ ച�ോദ്യംചെയ്ത നാരായണഗുരുവി
ന്റെ ദൗത്യം നിരവധി പുര�ോഗമനമുന്നേറ്റങ്ങള്‍ക്ക് 

വഴിയ�ൊരുക്കി. 1917 ല്‍ ക�ോഴിക്കോട് നടന്ന തളിക്ഷേത്ര 
സമരവും 1924 ലെ വൈക്കം സത്യഗ്രഹവും 1931 ലെ 
ഗുരുവായൂര്‍ സത്യഗ്രഹവും ഇതിന്റെ തുടര്‍ച്ചയായിരുന്നു. 
പ�ൊതുവഴികളും പ�ൊതുകുളങ്ങളും പ�ൊതുമൈതാനങ്ങളും 
മതനിരപേക്ഷ ഇടങ്ങളായി മാറുന്നതിന് പുര�ോഗമനസമൂഹം 
ഒന്നിച്ചിറങ്ങിയത് സാമൂഹിക പരിഷ്‌കരണത്തിന് വഴിയ�ൊ
രുക്കി. അന്ധവിശ്വാസങ്ങളുടെ അടിവേരറുക്കുവാന്‍ 
ധീരമായ മുന്നേറ്റങ്ങള്‍ക്ക് ജനങ്ങള്‍ തയ്യാറായി. 1920ല്‍ 
ചെങ്ങന്നൂര്‍ ക്ഷേത്രത്തില്‍ അധഃകൃതരെ 
പ്രവേശിപ്പിക്കുവാന്‍ നേതൃത്വം നല്‍കിയ കാര്യം ചിറ്റേടത്തു 
ശങ്കുപ്പിള്ളയുടെ ജീവചരിത്രത്തില്‍ പറയുന്നുണ്ട്. സമാനമായ 
മുന്നേറ്റങ്ങള്‍ സ്വാതന്ത്ര്യസമരകാലത്തും ശേഷവും നടക്കുക
യുണ്ടായി. നൂറ്റാണ്ടുകളായി അധികാരം നിഷേധിക്കപ്പെട്ട 
ജനത ഉണര്‍ന്നെണീറ്റു. 'വേദം കേട്ടുകൂടാ വേദം  
ഉച്ചരിച്ചുകൂടാ' എന്ന് വിധിക്കപ്പെട്ടവരാണ് ഈ  
മാറ്റങ്ങള്‍ക്കായി പ്രവര്‍ത്തിച്ചത്. ക�ോഴിക്കോട് 
ശ്രീകണ്‌ഠേശ്വര ക്ഷേത്രവും തലശ്ശേരിയില്‍ ജഗന്നാഥ 
ക്ഷേത്രവും കേരളത്തിനെ നവീകരിച്ചു. ഈ ക്ഷേത്രങ്ങളില്‍ 
അധഃകൃതരെന്ന് മുദ്രകുത്തി മാറ്റി നിര്‍ത്തപ്പെട്ടവര്‍ക്കും 
പ്രവേശനം ലഭിച്ചു. കെ. കേളപ്പനും എ കെ ജിയും  
പി.കൃഷ്ണപിള്ളയും ക്ഷതമേല്‍പ്പിച്ചത് വേരുപിടിച്ച ഇരുമ്പുദുര്‍ഗ
ങ്ങള്‍ക്കായിരുന്നു. 1936ലെ ക്ഷേത്രപ്രവേശനവിളംബരം 
ജനകീയസമ്മര്‍ദത്തിന്റെ കൂടി ഫലമായിരുന്നു.

ശബ്ദമുയര്‍ന്നത് മൃഗബലിക്കെതിരെയും
മനുഷ്യക്കുരുതിക്കു പകരമാണെന്ന രീതിയില്‍ 

ആധുനിക കാലത്തും നടന്നുവന്ന മൃഗബലികള്‍ക്കെതിരെ 
കേരളം ശബ്ദിക്കുകയുണ്ടായി. വരേണ്യവര്‍ഗക്കാര്‍  
മൃഗങ്ങള്‍ക്കെതിരായ ക്രൂരത തടയുന്നതിന് സംഘമായി 
പ്രവര്‍ത്തിച്ചപ്പോള്‍ ക്ഷേത്രങ്ങളിലും മറ്റും അന്ധവിശ്വാസങ്ങ
ളുടെ ഭാഗമായി രക്തം വീഴ്ത്തുന്നത് അവസാനിപ്പിക്കുന്ന 
തിന് മുന്നിട്ടിറങ്ങിയത് ശ്രീനാരായണഗുരുവായിരുന്നു. 
ക�ൊടുങ്ങല്ലൂരിലെ മണിമലക്കാവിലെ ക�ോഴി വെട്ടിനെതിരെ 
സി. കൃഷ്ണന്‍ നയിച്ച സമരത്തില്‍ സഹ�ോദരന്‍ അയ്യപ്പനും 
പങ്കാളിയായി.

വസൂരിപ്പുരകളും ജാതിക്കുളങ്ങളും:
അനാചാരങ്ങളും അന്ധവിശ്വാസങ്ങളും വളര്‍ത്തിയ 

ജാതിക്കുളങ്ങള്‍ വളരെക്കാലം കേരളത്തില്‍ നിലനിന്നു. 
സവര്‍ണ്ണര്‍ക്കായി നിര്‍മ്മിച്ച കുളങ്ങളില്‍ കീഴ്ജാതിക്കാര്‍ക്ക് 
പ്രവേശനമുണ്ടായിരുന്നില്ല. ക�ോഴിക്കോട് മേപ്പയൂരില്‍ നടന്ന 
മാതിരി കുളിസമരങ്ങളിലൂടെയാണ് ഇത്തരം  
അയിത്തക്കുളങ്ങള്‍ ഇല്ലാതായത്. ചികിത്സ ലഭ്യമാകാത്ത 
ര�ോഗങ്ങള്‍ വന്നാല്‍ മരണത്തിനു വിട്ടുക�ൊടുക്കുന്നതും 
കേരളത്തിന്റെ ശാപമായിരുന്നു. വസൂരി വന്നവരെ  
പാര്‍പ്പിക്കുന്ന 'വസൂരിപ്പുരകള്‍' അല്ലെങ്കില്‍ 'കുരിപ്പ് ചാപ്പകള്‍' 
ഇല്ലാതായത് ശാസ്ത്രവും ചികിത്സയും വികസിച്ചത�ോടെയാണ്. 

ഊഴിയവും അടിമവേലയും 
കേരളത്തില്‍ അടിമസമുദായങ്ങളുണ്ടായിരുന്നു. 

അവര്‍ കൂലിയില്ലാ ഊഴിയം വേലകള്‍ ചെയ്യണമായിരുന്നു. 
കുടിയ�ൊഴിപ്പിക്കലുകള്‍ നിര�ോധിക്കപ്പെട്ടതും നിര്‍ബന്ധ 
നികുതികള്‍ ഇല്ലാതാക്കിയതും ജാതിപ്പലകകള്‍ പറിച്ചെറി
ഞ്ഞതും ഭൂപരിഷ്‌കരണം നടപ്പിലാക്കിയതും  
അടിമത്തത്തിന്റെ വേരറുത്തു.

പുതിയ യുവത്വം ക�ോരപ്പുഴയും കടന്നു
കേരളത്തിലെ ജാത്യാചാരമായിരുന്നു  

യാത്രാവിലക്കുകള്‍. പാലങ്ങളും ട്രെയിനും റ�ോഡുകളും 
വന്നത�ോടെ ജാതിവിലക്കുകള്‍ കൂസാതെ ചെറുപ്പക്കാര്‍ 
ദൂരദേശങ്ങളിലേക്ക് ജീവിതമാര്‍ഗംതേടി സഞ്ചരിച്ചു. ഒരു 
കാലത്ത് 'ക�ോരപ്പുഴ കടന്നാല്‍' ജാതിവിലക്കെന്ന  
വിശ്വാസമുണ്ടായിരുന്നു. സമരകാലത്ത് സമുദ്രയാത്രാ 
വിലക്കുകള്‍ക്കു വിലയില്ലാതായി. സവര്‍ണ്ണജാതിക്കാർ 
േപാലും ദൂരദേശങ്ങളില്‍ മറ്റുള്ളവരുമായി ഇടപഴകി 
ജീവിക്കാന്‍ തുടങ്ങി. ശീമയില്‍ പ�ോയി ഉന്നതബിരുദങ്ങള്‍ 
നേടിയവര്‍ ഏവരുടെയും നായകരായി. വഴി നടക്കുവാന്‍ 
തളി േക്ഷത്രമുറ്റത്തു മാത്രമല്ല കല്പാത്തിയിലും  വൈക്കത്തും 
പാലിയത്തും ഉഗ്ര പ്രക്ഷോഭങ്ങളുണ്ടായി. സവര്‍ണ്ണവഴികളി
ലൂടെ കീഴ്ജാതിക്കാര്‍ തലപ്പാവും ധരിച്ച് വില്ലുവണ്ടികള്‍ 
ഓടിച്ചു. കേരളം തകര്‍ത്തെറിഞ്ഞത് പഴകിദ്രവിച്ച 
ഹീനമായ  നാട്ടുനടപ്പുകളെയാണ്. അവകാശം  
ഔദാര്യമല്ലെന്ന് ഇത്തരം സമരങ്ങള്‍ തെളിയിച്ചു.

അടുക്കളയില്‍ നി�്  
അരങ്ങത്തെത്തിയവര്‍

കേരളത്തില്‍ സ്ത്രീകള്‍ക്കനുഭവിക്കേണ്ടിവന്ന 
യാതനകള്‍ കുറഞ്ഞു തുടങ്ങിയത് മുന്നേറ്റങ്ങളിലൂടെയാണ്. 
സ്ത്രീകള്‍ സാഹിത്യരംഗത്തു മാത്രമല്ല കലാരംഗത്തും 
അഭിനയരംഗത്തും പ്രത്യക്ഷപ്പെട്ടത് വിലക്കുകള്‍  
അവഗണിച്ചാണ്. വിദ്യാഭ്യാസത്തിലൂടെ അവര്‍  
എല്ലാരംഗത്തും പുരുഷന�ോട�ൊപ്പമെത്താന്‍ കഴിയുന്നവരാ
ണെന്ന് തെളിയിച്ചു. ടിപ്പു സുല്‍ത്താന്റെ കാലത്തെ  
ചേലക്കലാപത്തില്‍ തുടങ്ങി പ�ൊതുവിടങ്ങളില്‍  
മേല്‍വസ്ത്രമണിഞ്ഞ് ധീരരായ വനിതകള്‍ ജാതിമേലാളരെ 
ച�ോദ്യം ചെയ്തു. സ്വാതന്ത്ര്യം നേടിയതിനുശേഷവും 

നിലനിന്ന മേല്‍വസ്ത്രവിലക്കിനെപ്പോലുള്ള  
അനാചാരങ്ങളെ  ഇല്ലാതാക്കിയതില്‍ കമ്യൂണിസ്റ്റ് 
പ്രസ്ഥാനത്തിന് വലിയ പങ്കുണ്ട്.

സഹഭ�ോജന ക�ൊടുങ്കാറ്റ്
കേരളത്തെ പുര�ോഗമനപാതയിലേക്കു നയിച്ച 

മിശ്രഭ�ോജനസംഭവങ്ങള്‍ ആധുനികതയുടെ 
സൃഷ്ടിയായിരുന്നുവെങ്കിലും കേരളത്തിലെ ജാതിവ്യവസ്ഥ
യെ തകര്‍ത്തെറിയുവാന്‍ ഈ സമരമാര്‍ഗം സ്വീകരിച്ചവ
രുമുണ്ട്. 1917 ല്‍ ക�ോഴിക്കോട്ടെ ആനിഹാളും സഹ�ോദര
സംഘ നേതൃത്വത്തില്‍ ചെറായിയിലും തുടങ്ങിയ 
ധീരസമരങ്ങള്‍ അക്കാലത്ത് ജാതീയതയെ ച�ോദ്യം 
ചെയ്തു. ക�ോണ്‍ഗ്രസ് യ�ോഗങ്ങളില്‍ തുടങ്ങിയ  
മിശ്രഭ�ോജനങ്ങള്‍ ഗ്രാമങ്ങളിലെത്തിച്ചത് പുതിയ ചെറുപ്പ
ക്കാരായിരുന്നു. െറയില്‍വേ സ്റ്റേഷനുകളും ചായക്കടകളും 
ഹ�ോട്ടലുകളും മനുഷ്യര്‍ക്ക് ഒത്തുകൂടാവുന്ന വേദികളായത് 
നിരന്തരമായ ജാതി ലംഘനങ്ങളിലൂടെയാണ്.  
പന്തികളായി മനുഷ്യരെ ജാതിതിരിച്ച് ഭക്ഷണം വിളമ്പിയി
രുന്നതും മുറ്റത്തെ കുഴികളില്‍ അധഃകൃതര്‍ക്ക് കഞ്ഞി 
ക�ൊടുത്തിരുന്നതും ഇല്ലാതായതും പുര�ോഗമന 
മുന്നേറ്റങ്ങളിലൂടെയാണ്. ഒറ്റപ്പെടുത്തിയും ഭ്രഷ്ട് കല്പിച്ചും 
പുര�ോഗമന പ്രവര്‍ത്തനങ്ങളിലേര്‍പ്പെട്ടിരുന്നവരെ  
വേട്ടയാടിയിരുന്നവര്‍ക്കു ചരിത്രത്തിലേക്ക്  
ആഴ്ന്നുപ�ോകേണ്ടി വന്നു. 

ഇരുട്ടിനെ അകറ്റിയ   
അക്ഷരവിപ്ലവം

അക്ഷരജ്ഞാനം നിഷേധിച്ചാണ് അന്ധവിശ്വാസ
ങ്ങളെ നിലനിര്‍ത്തിയിരുന്നത്. മിഷണറിസംഘക്കാരിലൂടെ
യും ദേശീയവിദ്യാലയങ്ങളിലൂടെയും സാധാരണക്കാര്‍ 

അക്ഷരജ്ഞാനം നേടി. വിദ്യാലയങ്ങളും ക�ോളേജുകളും 
പുര�ോഗമനമുന്നേറ്റത്തിന്റെ വേദികളായി. യുവാക്കള്‍ 
ഗ്രന്ഥശാലകള്‍ സ്ഥാപിച്ചും നിശാപഠനശാലകള്‍ 
നടത്തിയും നിരവധിപേരെ അക്ഷരല�ോകത്തിലെത്തിച്ചു.  
തുടര്‍ന്നുണ്ടായ വിപ്ലവം കേരളത്തെ മാറ്റിമറിച്ചു.  
വിദ്യക�ൊണ്ട് പ്രബുദ്ധരാവാന്‍ മലയാളി സമൂഹത്തിനായി. 
ഏറെ പ്രതിഷേധങ്ങള്‍ അതിജീവിച്ചിട്ടാണെ
ങ്കിലും നിരന്തരസമരങ്ങളിലൂടെ  
അവര്‍ണ്ണര്‍ വിദ്യാലയങ്ങളില്‍ 
പ്രവേശനം നേടി. 'ഞങ്ങള്‍ വിളയിച്ച 
നെല്ലിന് അയിത്തമില്ലെങ്കില്‍ 
ഞങ്ങളുടെ കുഞ്ഞുങ്ങള്‍ക്കും 
അയിത്തം പാടില്ലെന്ന് '  
അടിച്ചമര്‍ത്തപ്പെട്ടവര്‍  
ഒന്നിച്ചുപറഞ്ഞ നാടായി കേരളം.

കല്ലുമാലകള്‍  
പ�ൊട്ടിച്ചെറിഞ്ഞ കേരളം

അധ:കൃതരായ സ്ത്രീകള്‍ക്ക് 
ല�ോഹാഭരണങ്ങള്‍ ധരിക്കുവാന�ോ 
മാറുമറയ്ക്കാന�ോ അവകാശമില്ലായിരുന്നു. 
നിറയെ കല്ലുമാല ധരിച്ചാണ് അവര്‍ പ�ൊതുവിട
ങ്ങളില്‍ പ്രത്യക്ഷപ്പെട്ടത്.  പെരിനാട്ടുലഹള കല്ലുമാല
കള്‍ ഉപേക്ഷിക്കാനുള്ള സമരമായിരുന്നു. മൂക്കുത്തി 
ധരിക്കുവാനും സമരമുണ്ടായി. കാതുകുത്ത് പരിഷ്‌കാരവും 
സമാനരീതിയില്‍ കീഴാളര്‍ നടത്തുകയുണ്ടായി. ഈ 
അവകാശങ്ങള്‍ നിയമംമൂലം അനുവദിക്കപ്പെട്ടെങ്കിലും 
നാട്ടിലാകമാനം നടപ്പിലായത് പുര�ോഗമനവാദക്കാരുടെ 
ഇടപെടല്‍ വഴിയായിരുന്നു.

മാതൃകയായ 'വാല്‍വെട്ടു പ്രക്ഷോഭം':
ജാതിചിഹ്നങ്ങള്‍ പിന്‍തുടരുന്ന സവര്‍ണ്ണനിലപാടി

നെ ച�ോദ്യം ചെയ്ത ധീരന്‍മാരായിരുന്നു കെ. കേളപ്പനും 
മന്നത്ത് പത്മനാഭനും. സ്വസമുദായത്തിന്റെ നവീകരണ
ത്തിനായി രംഗത്തിറങ്ങിയ ഇവര്‍ സ്വന്തം ജാതിപ്പേര്‍ 

ഉപേക്ഷിച്ച് മാതൃകാപ്രവര്‍ത്തനം  
നടത്തിയവരാണ്. മതനിരപേക്ഷ സമൂഹ

ത്തിനായി നിലക�ൊള്ളുന്ന കേരളം:പുര�ോ
ഗമന മുന്നേറ്റങ്ങളാലും ശ്രദ്ധേയമായ 
സ്വാതന്ത്ര്യസമരകാലത്ത് ജാതിനശീക
രണയാത്രയും അയിത്തോച്ചാടനയാ
ത്രയും കേരളത്തിലുണ്ടായി. 1920ല്‍ 
മഹാത്മാഗാന്ധി  കേരളത്തിലാദ്യമാ
യി ക�ോഴിക്കോടെത്തിയപ്പോള്‍ 
ജനങ്ങളെ അഭിമുഖീകരിച്ചത് 
യാക്കൂബ് ഹസ്സനുമ�ൊത്തായിരുന്നു. 
ഹിന്ദു- മുസ്ലിം മൈത്രി സ്വാതന്ത്ര്യസമ
രത്തിന്റെ അവിഭാജ്യഘടകമായിരു
ന്നു. ജ�ോര്‍ജ്് ജ�ോസഫും മുഹമ്മദ് 

അബ്ദുറഹിമാന്‍ സാഹിബും കേരള
ത്തിന്റെ സ്വാതന്ത്ര്യസമരനായകരായിരു

ന്നു. സ്വകാര്യജീവിതത്തിലും പ�ൊതുജീവിത 
ത്തിലും പുര�ോഗമന    മൂല്യങ്ങള്‍ പ്രാവര്‍ത്തിക   

മാ ക്കുവാന്‍ അക്കാലത്തെ പ്രവര്‍ത്തകര്‍ക്കായി. മലയാള
ഭാഷയിലൂടെ മലയാളികള്‍ അവരുടെ കേരളത്തെ 
യാഥാര്‍ഥ്യമാക്കിയെടുത്തു. പരസ്പരസഹായസമിതികളിലൂ
ടെ മലയാളികള്‍ വികസനപാതയില്‍ ഒന്നിച്ചു കൈക�ോ
ര്‍ത്തു പ്രവര്‍ത്തിച്ചു. 'മതമേതായാലും മനുഷ്യന്‍ നന്നായാല്‍ 
മതി' എന്ന സന്ദേശം ഈ പുര�ോഗമനമുന്നേറ്റത്തിന്റെ  
തെളിമയടങ്ങിയ മഹത് വചനമാണ്.

അക്ഷരജ്ഞാനം നിഷേധിച്ചാ
ണ് അന്ധവിശ്വാസങ്ങളെ 

നിലനിര്‍ത്തിയിരുന്നത്. 
മിഷണറി സംഘക്കാരിലൂടെയും 
ദേശീയവിദ്യാലയങ്ങളിലൂടെയും  

സാധാരണക്കാര്‍  
അക്ഷരജ്ഞാനം നേടി

എതിരന്‍ കതിരവന്‍
ശാസ്ത്രജ്ഞൻ, ഷിക്കാഗ�ോ യൂണിവേഴ്‌സിറ്റി

  മതാത്മകവിശ്വാസങ്ങള്‍ സാമൂഹികമായി 
സംപ്രേക്ഷണം ചെയ്യപ്പെടുന്നവയാണ്. അത്  
പ്രകൃത്യതീത സംഭവങ്ങളും സ്വരൂപങ്ങളും സത്യമാണെ
ന്ന വിവക്ഷയാണ് ഉള്‍ക്കൊള്ളാറ്.  അങ്ങനെ 
മതസംബന്ധിയായ വിശ്വാസങ്ങള്‍  
പ്രയ�ോഗസിദ്ധിപരമായതും അനുഭവജ്ഞാനത്താല്‍ 
തീര്‍ച്ചപ്പെടുത്തിയതുമായ വിശ്വാസങ്ങളില്‍ നിന്ന് തുല�ോം 
വ്യത്യസ്തമാകുന്നു. പ്രയ�ോഗസിദ്ധിപരമായ  
വിശ്വാസങ്ങള്‍ ആധാരമാക്കുന്നത് ല�ോകം എങ്ങനെ 
വെളിവാകുന്നു എന്നതുമായി ബന്ധപ്പെടുത്തിയ 
കാര്യങ്ങളെയാണ്. പുതിയ തെളിവുകള്‍  
ലഭ്യമാകുമ്പോള്‍ അവ നവീകരിക്കപ്പെടുന്നവയാണ്, 
ഭാവിസംബന്ധിയായ പ്രവചനങ്ങള്‍ സാധ്യമാവുന്ന 
സിദ്ധാന്തങ്ങള്‍ ലഭ്യമാവുമ്പോഴും. എന്നാല്‍ മതാത്മക
വിശ്വാസങ്ങള്‍ ഇങ്ങനെ പുതുക്കപ്പെടുന്നതല്ല. പുതിയ 
തെളിവുകള�ോ ശാസ്ത്രീയ സമര്‍ഥനങ്ങള�ൊ അവയെ 
ബാധിക്കുന്നുമില്ല. അവ നിശ്ചിതവും വഴങ്ങാത്തതും 
കാര്‍ക്കശ്യസ്വഭാവമുള്ളതുമാണ്.

 ഈ കാര്‍ക്കശ്യം മതതീവ്രവാദികളെ  

പ്രതിര�ോധത്തിനു പ്രേരിപ്പിക്കുന്നുണ്ട്.  
പരീക്ഷണങ്ങളാല�ോ തെളിവുകള്‍കൊണ്ടോ  
സാധൂകരിക്കാന്‍ വയ്യെന്നുള്ള അറിവ് അവരുടെ  
വിശ്വാസത്തെ ച�ോദ്യംചെയ്യുന്നത് തടയാന�ോ  
ആക്രമണസ്വഭാവത്തിലേക്ക് മാറിപ്പോവാന�ോ  
അവര്‍ക്ക് തുണയേറ്റുന്നു. ശാസ്ത്രചിന്തയ�ോട് അവര്‍ക്ക് 
സമരസപ്പെടാനാവുന്നില്ല, തങ്ങളുടെ  
ല�ോകവീക്ഷണത്തിന് ഭീഷണിയുമാണെന്ന് കരുതുന്നു. 

  
 എന്നാല്‍ മതചിന്തകള്‍ മനുഷ്യപെരുമാറ്റത്തെ 

ഏറെ സ്വാധീനിക്കുന്നുണ്ട്. എണ്ണൂറുക�ോടി ആള്‍ക്കാരു
ള്ള ല�ോകത്തില്‍ എഴുനൂറുക�ോടിയും എതെങ്കിലും ഒരു 
മതത്തിനെ പ്രമാണിതസമര്‍ഥനം ചെയ്യുന്നവരാണ്. 
ഒന്ന് സ്പഷ്ടമാണ്, മതവിശ്വാസം മനുഷ്യചരിത്രത്തില്‍ 
നിലനില്‍പ്പധികാരം ആസ്വദിച്ചു പ�ോരുന്നതാണ്, അത് 
ഉടനെങ്ങും മാറ്റത്തിനു വിധേയമാകാനും പ�ോകുന്നില്ല. 
എന്തുക�ൊണ്ട് എന്നത് ഒരു ച�ോദ്യമാണ്.    
ഇവിടെയാണ് ശാസ്ത്രവും മതവിശ്വാസവുമായി യ�ോജിപ്പി
ക്കേണ്ട ആവശ്യകത വന്നു ചേരുന്നത്. മതത്തെ  
പഠിച്ചെടുക്കാന്‍ ശാസ്ത്രം ഉപയ�ോഗിച്ചുതുടങ്ങിയിട്ട് 
അധികം നാളായിട്ടില്ല. മനുഷ്യസ്വഭാവമൂല്യങ്ങളെ 
പഠിച്ചെടുക്കാന്‍ മതബ�ോധവും അതില്‍ നിന്നുള്ള 
പരിചയങ്ങളും സഹായകമാകുന്നുണ്ട്. ശാസ്ത്രവും മതവും 
വിശ്വാസസംഹിതകളെ ആധാരമാക്കിയവയാണ്. 

കവര്‍സ്‌റ്റോറി

അവ  രണ്ടും ജീവിതത്തിന് അര്‍ഥവും ഉദ്ദേശ്യവും 
ലക്ഷ്യവും തേടാനുള്ള ഉപാധികളാണുതാനും.  
മതവിശ്വാസത്തെ, അല്ലെങ്കില്‍ ഏതുതരം വിശ്വാസ
ത്തെയും യുക്ത്യനുശീലമല്ല എന്ന കുറ്റമാര�ോപിച്ച് 
തള്ളിക്കളയാനാവില്ല എന്നത്  
ഓര്‍മ്മയിരിക്കേണ്ടതാണ്. 

വിശ്വാസങ്ങള്‍ പ്രകൃതിയെക്കുറിച്ച് ചില  
അറിവുകള്‍ സ്വായത്തമാക്കി വെയ്ക്കാന്‍ ആദിമകാലത്തു 
നമ്മെ സഹായിച്ചിട്ടുണ്ട്. അതിജീവനത്തിന് അത് 
അത്യാവശ്യമായിരുന്നു താനും. പുല്ലിളകുന്നതു കണ്ടാല്‍ 
അതിനു പുറകില്‍ കാറ്റോ കടുവയ�ോ എന്ന് അറിയേണ്ടി
യിരുന്നു, രക്ഷപെടുവാന്‍വേണ്ടി. എന്നാല്‍ പിന്നീട് 
പുല്ലിളകുന്നത് ഹിംസ്രജന്തുവിന്റെ സൂചനയായി കണ്ട്് 
ഓടിപ്പോകാന്‍ പ്രേരിപ്പിച്ചിരുന്നു. ഇവിടെ 
യുക്തിനിബദ്ധമാകേണ്ടത് അത്യാവശ്യമല്ല. ഇത്തരം 
പ്രമാണനിര്‍മ്മിതി ജീവിതത്തിന്റെ എല്ലാ സന്ദിഗ്ധഘട്ട
ങ്ങളിലും സഹായവുമായി എത്തിയിട്ടുണ്ട്. ഒര�ോ ഗ�ോത്ര
ത്തിനും വ്യത്യസ്ത വിശ്വാസങ്ങളും ഉരുത്തിരിഞ്ഞു 
വന്നിരിക്കണം. ഇത് ത�ൊട്ടിലിലെ കുഞ്ഞ് വരെ 
സ്വാംശീകരിച്ചിരുന്നു എന്നതു സത്യമാണ്, ഇന്നും ഒരു 
കുടുംബത്തിന്റെ/ സമൂഹത്തിന്റെ വിശ്വാസപ്രമാണവും 
പേറിയാണ് ഓര�ോ കുഞ്ഞും വളരുന്നതു തന്നെ. 
പ്രകൃതിപ്രതിഭാസങ്ങള�ോ വിന്യാസങ്ങള�ോ യുക്തിഹീന

മായ�ോ യുക്തിസഹമായ�ോ കയറിക്കൂടാന്‍ നമ്മുടെ 
തലച്ചോറ് എപ്പോഴും തയ്യാറാണു താനും. ഇന്നും 
പരിണമിച്ചുക�ൊണ്ടിരിക്കുന്ന ഒരേയ�ൊരു  
അവയവമാണ് നമ്മുടെ മസ്തിഷ്‌ക്കം. 

തീവ്രവിശ്വാസങ്ങള്‍ രൂപപ്പെടുന്നത്‌
    ശാസ്ത്രം ഇന്ന് വിശ്വാസങ്ങള്‍ രൂപപ്പെടുന്ന 

തലച്ചോര്‍ രീതികളെക്കുറിച്ച് കൂടുതല്‍ വിവരങ്ങളുമായി 
എത്തുകയാണ്. വികാരങ്ങളുടെ കേന്ദ്രങ്ങളും അവയെ 
നിയന്ത്രിക്കുന്ന 'സൂപ്പര്‍ ബ�ോസ് ' ഇടങ്ങളും നിശ്ചയിച്ചെ
ടുക്കാന്‍ നൂതനവിദ്യകള്‍ ധാരാളമുണ്ട്. വിശ്വാസങ്ങള്‍ 
രൂപീകരിച്ചെടുക്കുന്നത് നെറ്റിയ്ക്ക് പുറകില്‍, കണ്ണിന്റെ 
ഉള്‍വശത്തിനു മേലെയായി സ്ഥിതി ചെയ്യുന്ന 'പ്രിഫ്രൊ
ണ്ടല്‍ ക�ോര്‍ടെക്‌സ് ' എന്ന ഇടത്താണ്. പുതിയ 
തെളിവുകള്‍ ലഭിയ്ക്കുന്നതനുസരിച്ച് പ�ൊതുധാരണകള�ോ 
ആശയങ്ങള�ോ മാറ്റിയെടുക്കാന്‍ വഴക്കമ�ോ അയവ�ോ 
ഉള്ളതാണ് ഈ പ്രിഫ്രൊണ്ടല്‍ ക�ോര്‍ടെക്‌സ്. 
ഷിക്കാഗ�ോയിലെ ന�ോർ�് വെസ്റ്റേണ്‍ 
യൂണിവേഴ്‌സിറ്റിയിലെ ഒരു പഠനത്തില്‍ മതപരമായി 
തീവ്രവിശ്വാസങ്ങളുള്ള, വിയെറ്റ്‌നാം യുദ്ധത്തില്‍ 
പങ്കെടുത്തിരുന്ന നൂറില്‍പ്പരം പട്ടാളക്കാരുടെ 
പ്രിഫ്രൊണ്ടല്‍ ക�ോര്‍ടെക്‌സ് പരിശ�ോധിച്ചപ്പോള്‍ ഈ 
ഇടത്തിനു ക്ഷതമേറ്റിരുന്നതായി നിരീക്ഷിക്കുകയുണ്ടാ

അന്ധവിശ്വാസത്തിന്റെ  അന്ധവിശ്വാസത്തിന്റെ  
തലച്ചോറിടങ്ങള്‍തലച്ചോറിടങ്ങള്‍

അന്ധവിശ്വാസങ്ങളെ ശാസ്ത്രരീതിയില്‍  
വിശകലനം ചെയ്യുമ്പോള്‍

യി. ഇവരെല്ലാം തീവ്രവിശ്വാസികളായി മാറപ്പെട്ടവരായിരുന്നു. വിശ്വാസങ്ങളെ മുറുകെപ്പിടിക്കാന്‍  
ഇടവരുത്തി ഒരു വഴക്കത്തിനും സാധ്യമല്ലാതാക്കിയത് ഈ തലച്ചോറിടം അതിനു അനുവദിക്കാത്തതി
നാലാണ്. മതതീവ്രവാദികളില്‍ ഈ ഇടത്തിന്റെ പ്രവര്‍ത്തനം മാറപ്പെടുന്നതായി മറ്റ് നിരീക്ഷണങ്ങളു
മുണ്ട്. 

തലച്ചോറിലെ മറ്റൊരിടമായ 'ടെമ്പൊറല്‍ ല�ോബ് '-ല്‍ ചുഴലി (epilepsy) ബാധിച്ചവര്‍ തീവ്രമായ 
മതാത്മകതയിലേക്ക് വഴുതിവീഴുന്നു എന്ന് തെളിവുകളുണ്ട.് നേരത്തെ തന്നെ.'ബ�ോധജ്ഞാനത്തിന്റെ 
വഴക്കശീലം' (cognitive flexibility) പുതിയ അറിവുകള്‍ ലഭ്യമാവുമ്പോള്‍ വിശ്വാസങ്ങള്‍ മാറ്റിയെടുത്ത് 
അതിജീവനത്തെ സഹായിക്കാന്‍ രൂപപ്പെടുത്തിയിട്ടുള്ളതാണ്. ഇതാണ് അന്ധവിശ്വാസികളില�ോ 
മതതീവ്രവാദികളില�ോ പാടേമാറുന്നത്. ജനിതകപരമായ കാരണങ്ങളാല�ോ സമൂഹരീതികളുടെ 
സ്വാധീനത്താല�ോ ഈ പരിവര്‍ത്തനം സംഭവിക്കാവുന്നതാണത്രെ.

തലച്ചോറിലെ മറ്റൊരിടമായ 'പെരിഅക്വിഡക്റ്റല്‍ ഗ്രേ ( Periaqueductal gray, PAG)  യും 
തീവ്രമതാത്മകതയ്ക്കും കടുത്ത വിശ്വാസങ്ങള്‍ക്കും സ്വാധീനം ചമയ്ക്കുന്നുണ്ടത്രെ. ഈ 'പി എ ജി' തലച്ചോ
റിന്റെ പിന്‍ഭാഗത്ത് ഉള്ളിന്റെ ഉള്ളിലാണ്, വേദനാക്രമീകരണം, പേടി പരുവപ്പെടുത്തല്‍, പര�ോപകാര
ശീലം ഇവയ�ൊക്കെ നിജപ്പെടുത്താന്‍ സഹായിക്കുന്ന ഇടമാണ്. മതാത്മകതയും ആത്മീയതയും 
തലച്ചോറില്‍ കുടിയേറാന്‍ ഇവിടം വഴിവയ്ക്കുന്നു എന്ന് ഇതുമായി ബന്ധപ്പെടുന്നത�ോ സ്വാധീനിക്കപ്പെടു
ന്നത�ോ ആയ ഇടങ്ങളില്‍ ക്ഷതം പറ്റിയവരില്‍ നടത്തിയ പരീക്ഷണങ്ങള്‍ തെളിയിക്കുന്നു. തലച്ചോര്‍ 
ശസ്ത്രക്രിയക്കുശേഷം മതാത്മകത മാറപ്പെട്ടവരുണ്ട്, ശസ്ത്രക്രിയ ചെയ്യപ്പെട്ട ഇടങ്ങള്‍ പി എ ജിയുമായി 
ബന്ധപ്പെട്ടവയാണെന്നും നിരീക്ഷിക്കപ്പെട്ടിട്ടുണ്ട്.

 എന്തുക�ൊണ്ട് അന്ധവിശ്വാസങ്ങള്‍?
   നേരത്തെ പരാമര്‍ശിച്ച cognitive flexibility വിശ്വാസങ്ങള്‍ മാറ്റിയെടുക്കാനും അതിജീവന

ത്തിനു സഹായിക്കാനും വഴി തുറക്കുന്നുണ്ട്. എന്നാല്‍ സമൂഹത്തിന്റെ സമ്മര്‍ദത്താല്‍ പലപ്പോഴും 
വിശ്വാസങ്ങള്‍ യുക്തിക്ക് അപ്പുറത്തേക്കു ചലിക്കാന്‍ ഇടവരുന്നുണ്ട്. നമ്മുടെ വിശ്വാസങ്ങള്‍ ക�ൊണ്ട് 
നമുക്ക് ചുറ്റുമുള്ള ല�ോകത്തിനു മാതൃകാരൂപം ചമയ്ക്കുകയല്ല, നമ്മുടെ ആവശ്യങ്ങള്‍ക്കുവേണ്ടി  
മെനഞ്ഞെടുക്കുകയാണ്. സമൂഹത്തിലെ അംഗമാണെന്ന് സ്വയം ധരിപ്പിക്കാന്‍ ഇട വരുത്തുന്നുണ്ട് 
ചിലപ്പോള്‍. അത് പടര്‍ന്നു പിടിക്കുന്നു. സമൂഹത്തിന്റെ അപചയം പലപ്പോഴും ആശങ്കകള്‍ക്കു വഴിവയ്ക്കു
കയും കൃത്യമായ ഉത്തരം കിട്ടാനുള്ള സ്രോതസ്സുകള്‍ കമ്മിയായിരിക്കുകയും ചെയ്യുമ്പോള്‍ തലച്ചോറ് 
പ്രാകൃതമായ പരിചിന്തനങ്ങള്‍ പുറത്തെടുക്കുകയും അതില്‍ ആശ്രയം ക�ൊള്ളാന്‍ തയാറാകുകയും 
ചെയ്യുന്നു. അതിമത്സരസ്വഭാവമുള്ള സമൂഹം ഇതിനു ആക്കം കൂട്ടിയേക്കും, സ്വന്തം ഇടം നിജപ്പെടുത്താ
നാവാതെ പ�ോകുമ്പോള്‍ അന്ധവിശ്വാസങ്ങള്‍ കൂട്ടിനെത്തിയേക്കും. ഉത്തരങ്ങള്‍ തരാനാവാത്ത 
സമൂഹം യുക്തിചിന്തയില്‍നിന്നുമാറി ഭ്രമാത്മകതയിലേക്കു തലച്ചോറിനെ നയിച്ചേക്കും.   

നമ്മുടെ അടിസ്ഥാനപരമായ വിശ്വാസങ്ങള്‍ വസ്തുതകളെയ�ോ യുക്തിയെയ�ോ അടിസ്ഥാനപ്പെ
ടുത്തിയിട്ടുള്ളതല്ല. നമ്മുടെ പരിണമിച്ച മനശ്ശാസ്ത്രവും ജീവശാസ്ത്രവും സംസ്‌കാരവും 
രൂപപ്പെടുത്തിയതാണവ. അദൃശ്യശക്തി സ്വാസ്ഥ്യം പ്രദാനം ചെയ്യും എന്ന പ്രതീക്ഷ, വിധിയുടെ  
കരു മാത്രമാണെന്ന അറിവ്/ത�ോന്നല്‍ അന്ധവിശ്വാസത്തെ അരക്കിട്ടുറപ്പിക്കുന്നു. വ്യവസ്ഥകള്‍/
നീതിനിയമങ്ങള്‍ ബലഹീനമാകുമ്പോള്‍ മസ്തിഷ്‌ക്കം യുക്തിയില്‍നിന്ന് വേര്‍പെട്ട് മറ്റ് പ്രതീക്ഷകളില്‍ 
ആശയര്‍പ്പിക്കുന്നു.

വാസ്തുദ�ോഷമാണ് അതിജീവനം ദുഷ്‌ക്കരമാക്കുന്നത് എന്ന് വിശ്വസിച്ചുപ�ോകുന്നത് ഇത്തരം 
പശ്ചാത്തലങ്ങളിലാണ്. സ്വജീവിതം മെച്ചപ്പെടാന്‍ നരബലിയാണ് പ�ോംവഴി എന്ന് ചിലര്‍  
ചിന്തിക്കുന്നു. ഇലന്തൂരിലെ നരബലി മതാത്മകതയില്‍ നിന്ന് പുറത്തുകടന്നതാണ്. സമൂഹത്തില്‍ 
ഉന്നതി നേടാന്‍ ഇത്തരം മാര്‍ഗങ്ങള്‍ സ്വീകരിക്കുന്നവരുടെ തലച്ചോറിടങ്ങള്‍ പരിശ�ോധിക്കപ്പെടേ
ണ്ടിയിരിക്കുന്നു. പ്രത്യേകിച്ചും പ്രിഫ്രൊണ്ടല്‍ ക�ോര്‍ടെക്‌സും പി എ ജി ബന്ധപ്പെടുന്ന ഇടങ്ങളും. 

സ്വജീവിതം  
മെച്ചപ്പെടാന്‍ നരബലിയാണ്  

പ�ോംവഴി എന്ന് ചിലര്‍ ചിന്തിക്കുന്നു. 
ഇലന്തൂരിലെ നരബലി മതാത്മകതയില്‍ 

നിന്ന് പുറത്തുകടന്നതാണ്.  
സമൂഹത്തില്‍ ഉന്നതി നേടാന്‍ ഇത്തരം 

മാര്‍ഗങ്ങള്‍ സ്വീകരിക്കുന്നവരുടെ 
തലച്ചോറിടങ്ങള്‍ പരിശ�ോധിക്കപ്പെടേ

ണ്ടിയിരിക്കുന്നു. പ്രത്യേകിച്ചും 
പ്രിഫ്രൊണ്ടല്‍  

ക�ോര്‍ടെക്‌സും പി എ ജി  
ബന്ധപ്പെടുന്ന ഇടങ്ങളും

ശ്രീബാല കെ. മേന�ോന്‍
സംവിധായിക

നമ്മുടെ ജീവിതത്തെ വലിയത�ോതില്‍ സ്വാധീനി
ക്കുന്ന ഒരു മാധ്യമമാണ് സിനിമ. മറ്റു മേഖലകളില്‍നിന്നും 
സിനിമയെ വേറിട്ടുനിര്‍ത്തുന്ന ഒന്നാണത്. സിനിമയിലെ 
താരങ്ങളെയാണ് നമ്മള്‍ പലപ്പോഴും റ�ോള്‍മോഡലായി 
തിരഞ്ഞെടുക്കുന്നതും. ആളുകള്‍ പലപ്പോഴും അവര്‍ 
അഭിനയിക്കുന്ന കഥാപാത്രങ്ങളുമായി താദാത്മ്യം  
പ്രാപിക്കുന്നതും കാണാം.

സാഹിത്യത്തില്‍ മാത്രമല്ല, ഏത് കലാമേഖല 
എടുത്താലും പുരാവൃത്തങ്ങളുടെ, മിത്തുകളുടെ സ്വാധീനം 
കാണാം. ആ മിത്തുകളെ, അതിന്റെ ഗുണപരമായ 
വശങ്ങളെ മനുഷ്യര്‍ നമ്മുടെ പുര�ോഗതിക്കുവേണ്ടി  
ഉപയ�ോഗിക്കുകയാണെന്നു പറയാം. തങ്ങളുടേതായ 
രീതിയില്‍ അര്‍ഥം മനസ്സിലാക്കിയാണ് അവര്‍ മിത്തുകളെ 
ജീവിതത്തിന്റെ ഭാഗമാക്കുന്നത്. എന്നാല്‍ സിനിമയില്‍ 
പലതരം മിത്തിക്കല്‍കഥകളില്‍നിന്നും അവയുടെ 
അര്‍ഥവുംമറ്റും മാറ്റിയ�ോ മനസ്സിലാക്കാതെയ�ോ തെറ്റായ 
രീതിയില്‍ ഉപയ�ോഗിക്കുന്നതും കാണാം. മിത്തുകളെ 
ത�ോന്നുംപടി അര്‍ഥം മനസ്സിലാക്കാതെ കാഴ്ചഭംഗി മാത്രം 
ന�ോക്കി എടുത്തുപയ�ോഗിക്കുകയാണ് അവര്‍. റ�ോള്‍മോഡ
ലായിട്ടുള്ളവര്‍ അഭിനയിക്കുകകൂടിയാവുമ്പോള്‍ അത് 
ജനങ്ങളില്‍ മ�ോശമായ സ്വാധീനമാവും സൃഷ്ടിക്കുക. 
ശരിയായ പഠനമ�ോ ഗവേഷണമ�ോ ഇല്ലാതെ ഇത്തരം 

മണിച്ചിത്രത്താഴിട്ടു മണിച്ചിത്രത്താഴിട്ടു 
പൂട്ടുമ്പോള്‍പൂട്ടുമ്പോള്‍

മിത്തുകളുടെ അര്‍ഥമ�ോ വ്യാപ്തിയ�ോ മനസ്സിലാക്കാതെയുള്ള  
പ്രയ�ോഗമാണു പല സിനിമകളിലും കാണുന്നത്

കവര്‍സ്‌റ്റോറി

കാര്യങ്ങള്‍ 
അവതരിപ്പിക്കു 
മ്പോള്‍ അത്  
നശീകരണ 
സ്വഭാവമാര്‍ജിക്കും. മിത്തുകളുടെ 
അര്‍ഥതലങ്ങളിലേക്കൊന്നും 
പ�ോകാതെ അവയെ ധനസമ്പാദനത്തിനുള്ള മാര്‍ഗമായി 
കാണുമ്പോഴാണ് അതിന്  നശീകരണസ്വഭാവം  
കൈവരുന്നത്. 

മണിച്ചിത്രത്താഴിന്റെ മികവ്
ഇങ്ങനെ മിത്തുകളുടെ അര്‍ഥമ�ോ വ്യാപ്തിയ�ോ 

മനസ്സിലാക്കാതെയുള്ള പ്രയ�ോഗമാണു പല സിനിമകളിലും 
കാണുന്നത്. പക്ഷേ മിത്തുകളെ, വിശ്വാസങ്ങളെ  
നല്ലരീതിയിലും ഉപയ�ോഗിക്കാം. അതിന്റെ മികവുറ്റ 
ഉദാഹരണമാണ് മണിച്ചിത്രത്താഴ്. ആ സിനിമയില്‍ 
ഇത്തരം മിത്തുകളും അന്ധവിശ്വാസങ്ങളും കൂടുതലായി 
ഉപയ�ോഗിച്ചിട്ടുണ്ട്. എന്നാല്‍ ഡ�ോ.സണ്ണിയെന്ന  
മ�ോഹന്‍ലാല്‍ അഭിനയിച്ച കഥാപാത്രത്തിലൂടെ ഇതെല്ലാം 
തെറ്റാണെന്ന് പറഞ്ഞുവയ്ക്കുകയും ചെയ്യുന്നുണ്ട്.   

അന്ധവിശ്വാസങ്ങളെ ഓര�ോ തലത്തിലും വിശദീകരിച്ചു 
മുന്നോട്ടുപ�ോകുന്ന സിനിമ ഗവേഷണബുദ്ധിയ�ോടെയാണ് 
നിര്‍മ്മിച്ചിരിക്കുന്നത്. മിത്തും സയന്‍സും തമ്മിലുള്ള ഒരു 
സമ്മേളനം ഇവിടെ കാണാന്‍ കഴിയും. മണിച്ചിത്രത്താഴ് 
കണ്ട് വഴിതെറ്റിപ്പോയവരുണ്ടാവില്ല.

എന്നാല്‍ എല്ലാ സിനിമകളിലും അങ്ങനെയല്ല. 
മിത്തുകളുടെ അര്‍ഥം മനസ്സിലാക്കാതെ വിശ്വാസങ്ങളെ 
ഉപയ�ോഗിക്കുമ്പോള്‍ അത് അന്ധവിശ്വാസമായി മാറുന്നു. 
പണസമ്പാദനത്തിനുള്ള ഒരുപാധിയായി മാത്രം ഇതിനെ 
കണ്ട് ദുരുപയ�ോഗം ചെയ്യുകയാണ് അത്തരം ആളുകള്‍.

സങ്കുചിതമായി ചിന്തിക്കുന്നതുക�ൊണ്ടാണ് നമ്മള്‍ 
വിശ്വാസം മൂലം വ്രണപ്പെടുന്നത്. സാങ്കേതികവിദ്യ 
വളര്‍ന്നെങ്കിലും മനുഷ്യന്റെ ചിന്തയിലെ സങ്കുചിതത്വം 
മാറിയില്ല. ചരിത്രവും സംസ്‌കാരവും വേണ്ട രീതിയില്‍ 
പഠിച്ചുകഴിഞ്ഞാല്‍ ഈ സങ്കുചിതത്വം ഉണ്ടാവില്ല. ഒരു 
അഭിമാനം പ�ോലെയാണ് എല്ലാവരും ഇത്  
ക�ൊണ്ടുനടക്കുന്നത്. 

സിനിമ മാത്രമല്ല, ഏത് കലാരൂപവും സമൂഹത്തിന് 
വേണ്ടിയുള്ള ഒരു ഉല്‍പന്നമാണ്. സിനിമാവ്യവസായം 
എന്നാണ് പ�ൊതുവെ പറയുന്നത്. സിനിമ നിര്‍മിക്കുന്ന 
വര്‍ക്കുമറിയില്ല ഇത് എങ്ങോട്ടാണു പ�ോകുന്നതെന്ന്. 

അനിശ്ചിതത്വങ്ങള്‍ വരുമ്പോഴാണല്ലോ മനുഷ്യര്‍  
ഭയചകിതരാകുന്നത്്. ഒരുപാട് അനിശ്ചിതത്വങ്ങളി

ലൂടെ കടന്നുപ�ോകുമ്പോള്‍, നമ്മുടെ നിയന്ത്രണ
ത്തിലല്ലാത്ത കാര്യങ്ങള്‍ വരുമ്പോള്‍ സിനിമാ
ക്കാരും മറ്റു വിശ്വാസങ്ങളിലേക്കുപ�ോകുന്നു. 

അന്ധവിശ്വാസം മുന്‍നിര്‍ത്തിയുള്ള 
പണസമ്പാദനം എന്ന വസ്തുതയാണ് ആദ്യം 
നിര�ോധിക്കേണ്ടത്. പല ആചാരങ്ങളെയും 
നിയമത്താല്‍ തടയാന്‍ സാധിച്ചെന്നുവരില്ല. 
ഭയം ഉണ്ടാകുമ്പോള്‍ ശാസ്ത്രബ�ോധം  
ഇല്ലാതാകുന്നു. ശാസ്ത്രബ�ോധം ഇല്ലാതാകു
മ്പോള്‍ മനുഷ്യന്‍ അന്ധവിശ്വാസത്തിന് 
അടിമപ്പെടും. ഇങ്ങനെയ�ൊരു സാഹചര്യം 
മറ്റുള്ളവര്‍ മുതലെടുക്കും. വിശ്വാസം പണ 
സമ്പാദനത്തിനുള്ള ഒരു മാര്‍ഗമായിത്തീരും. 

ഇതാണ് നാം നിര�ോധിക്കേ ണ്ടത്. അപ്പോള്‍ 
പ്രശ്‌നങ്ങള്‍ കുറെയ�ൊക്കെ     

പരിഹരി ക്കാന്‍ സാധിക്കും.
മിത്തുകള്‍  

പഠിച്ചുപയ�ോഗിക്കുക
എന്നാല്‍ മിത്തുകള്‍ എല്ലാ  

സംസ്‌കാരങ്ങളുടേയും ഭാഗമാണ്. അത് സിനിമയില്‍ 
ഉപയ�ോഗിക്കാന്‍ പാടില്ല എന്ന് പറയുന്നത് ചലച്ചിത്ര 
പ്രവര്‍ത്തകരുടെ ആവിഷ്‌ക്കാര സ്വാതന്ത്ര്യത്തിന് 
നേരെയുള്ള കടന്നുകയറ്റമാണ്. മിത്തുകളെ ഉപയ�ോഗിക്കു
ന്നവര്‍ക്ക് ശാസ്ത്രബ�ോധം കൂടി ഉണ്ടെങ്കില്‍  
മണിച്ചിത്രത്താഴ് പ�ോലെയുള്ള നല്ല സിനിമകള്‍ പിറക്കും. 
മിത്തുകളെ പഠിച്ച് നല്ല രീതിയില്‍ ഉപയ�ോഗിച്ചാല്‍ സിനിമ 
മന�ോഹരമാകും. ഒരു സിനിമാപ്രവര്‍ത്തക എന്ന 
നിലയില്‍ മിത്തുകളെ ഞാന്‍ നിഷേധിക്കുന്നില്ല. മിത്തുകളും 
വിശ്വാസങ്ങളും വിഷയമായി ഒരു സിനിമ എടുക്കേണ്ടിവ
ന്നാല്‍ ശാസ്ത്രത്തിന്റെ അകമ്പടിയ�ോടെ മാത്രമേ അതിനെ 
സമീപിക്കാന്‍ എനിക്ക് കഴിയൂ. മിത്തും ശാസ്ത്രവും തമ്മിലുള്ള 
ഒരു സംയ�ോജനമാണുവേണ്ടത്. അങ്ങനെയുള്ള  
സിനിമകളാണ് നമുക്കുവേണ്ടത്. 

മിത്തുകളെ, വിശ്വാസങ്ങളെ 
നല്ലരീതിയിലും ഉപയ�ോഗിക്കാം. 
അതിന്റെ മികവുറ്റ ഉദാഹരണ

മാണ് മണിച്ചിത്രത്താഴ്



20 സമകാലിക P\-]Yw
\hw_À 2022

ഡ�ോ. മ�ോഹന്‍ റ�ോയ്‌
സൈക്യാട്രിസ്‌റ്റ്‌,  മെഡിക്കല്‍ ക�ോളേജ്‌,  
തിരുവനന്തപുരം

അന്ധവിശ്വാസങ്ങളും അനാചാരങ്ങളും 
യഥാര്‍ഥത്തില്‍ ല�ോകത്തിന്റെ തുടക്കംത�ൊട്ടു 
തന്നെയുണ്ട്‌. മനുഷ്യന്‍ വേട്ടയാടി ഇര തേടിയിരുന്ന 
ഒരു കാലഘട്ടമുണ്ടായിരുന്നു. ഈ കാലഘട്ടത്തില്‍ 
മനുഷ്യന്‌ സ്വാഭാവികമായിട്ടും അവരുടെ വരുതിയില
ല്ലാത്ത ഘടകങ്ങളെ ആരാധിക്കുന്ന രീതി ഉണ്ടായി. 
അതായത്‌ അവരുടെ ദൈനംദിന ജീവിതത്തെ 
കാര്യമായി ബാധിക്കുന്ന പ്രകൃതിശക്തികള്‍.  
പ്രകൃതിശക്തിയുടെ കരുണയില്‍ തന്നെയാണ്‌ 
അവരുടെ ജീവിതം മുന്നോട്ടുപ�ോയിരുന്നത്‌.  
അതുക�ൊണ്ടുതന്നെയാണ്‌ നമ്മള്‍ കാറ്റിനെയും 
മഴെയയും ഒക്കെ ദേവന്മാരായികണ്ടത്‌. വിവിധ 
സംസ്‌കാരങ്ങള്‍, അത്‌ ഇന്ത്യന്‍സംസ്‌കാരമാകട്ടെ 
ഗ്രീക്ക്‌സംസ്‌കാരമാകട്ടെ പുരാതനമായ ഏത്‌ 
സംസ്‌കൃതികളിലും ഇത്തരത്തില്‍ പ്രകൃതിശക്തികളെ 
ആരാധിച്ചിരുന്നു. പ്രകൃതിശക്തികള്‍ക്ക്‌ അതീവശക്തി
യുണ്ടെന്ന്‌ വിശ്വസിക്കുകയും അവയെ ദൈവങ്ങളായി 
ആരാധിക്കുകയും അവയെ പ്രീതിപ്പെടുത്താനുള്ള 
പ്രാര്‍ഥനകളും മറ്റും നടത്തുകയും ചെയ്‌തു.

മതങ്ങള്‍ ഉണ്ടായിക്കഴിയുമ്പോള്‍ ഈ വിശ്വാസ
ങ്ങള്‍തന്നെ അന്ധവിശ്വാസങ്ങളും അനാചാരങ്ങളു 
മായി മാറി. അന്ധം എന്നുപറയുമ്പോള്‍തന്നെ 
തെളിവുകള്‍ ക�ൊടുത്താല്‍പോലും അതിനു നമ്മള്‍ 
വിലകൽപിക്കുന്നില്ല എന്നതാണ്‌. സാധാരണ നമുക്ക്‌ 
ഒരു വിശ്വാസമുണ്ടാവാം. ആ വിശ്വാസത്തെ ശാസ്‌ത്രീ
യമായി എതിരിട്ടാല്‍, ശാസ്‌ത്രീയമായ തെളിവുകള്‍ 
നല്‍കിയാല്‍ തെറ്റായ വിശ്വാസത്തെ നമ്മള്‍ മാറ്റും. 
അത്‌ നമ്മുടെ ചിന്താശേഷിയുടെ ഒരു കഴിവുകൂടി 
യാണ്‌. ഉദാഹരണമായി നമ്മള്‍ ഒരു ശ്‌മശാനത്തിന്റെ 

അടുത്തുകൂടിപ�ോയി എന്നിരിക്കട്ടെ. അതിനുള്ളില്‍ ഒരു 
ചലനമ�ൊക്കെ കണ്ടാല്‍ ആദ്യം നമ്മുടെ മനസ്സിലേക്കു 
ഓടിയെത്തുന്നത്‌ അവിടെ മറ്റെന്തോ ഒരു ബാധ, 
അമാനുഷികശക്തി (അതിനെ പ്രേതം എന്നൊക്കെ 
പല സംസ്‌കാരങ്ങളിലും വിളിക്കാറുണ്ട്‌) യാണെന്നാ
വും. പക്ഷേ അടുത്തു ചെന്നുപരിശ�ോധിച്ചാൽ സ്വാഭാവി
കമായും അത്‌ ഒരു ഇലയുടെ അനക്കമ�ോ മറ്റോ 
ആകാമെന്ന്‌ മനസ്സിലാകും. 

നമ്മുടെ മനസ്സില്‍ രൂഢമൂലമായി ഉണ്ടായിരിക്കു
ന്ന ഒരു ഭയമുണ്ട്‌. ഈ ഭയം സാമൂഹികവും സാംസ്‌കാ
രികവും തലമുറകളായി കൈമാറ്റം ചെയ്യപ്പെട്ടതാണ്‌. 
അതായത്‌ കുട്ടിക്കാലത്തുതന്നെ നമ്മുടെ മനസ്സിലേക്ക്‌ 
ഇത്തരം ചില ബിംബങ്ങളെയും ആശയങ്ങളെയും 
സാംസ്‌കാരികപരമായി എത്തിച്ചിട്ടുണ്ട്‌. നമ്മുടെ 
കുടുംബത്തില്‍നിന്നും ഇത്‌ കിട്ടുന്നുണ്ട്‌. അതുക�ൊണ്ടാ
ണ്‌ ഇവയുടെ അടുത്തേക്ക്‌ പ�ോയി പരിശ�ോധിച്ച്‌ 
യാഥാര്‍ഥ്യം എന്താണെന്ന്‌ ആല�ോചിക്കാനുള്ള ഒരു 
വിവേചനശേഷി പ�ോലും നമുക്ക്‌ അപ്പോള്‍ ഉണ്ടാവാ
ത്തത്‌. അപ്പോഴേക്കും നമ്മെ ഭയം കീഴ്‌പ്പെടുത്തിക്കഴിയു
കയാണ്‌. നേരെമറിച്ച്‌ ഇതിനെക്കുറിച്ച്‌ ഒന്നും  
അറിയാത്ത ഒരു കുട്ടിയാണെങ്കില്‍ ഇത്തരത്തിലുള്ള 
ഒരു ചലനം ശ്‌്‌മശാനത്തില്‍ ആണെങ്കില്‍പോലും  
ഭയപ്പെടണമെന്നില്ല. ഇങ്ങനെയുള്ള അനാചാരങ്ങളും 
അന്ധവിശ്വാസങ്ങളും അടുത്ത തലമുറയിലേക്കു നമ്മള്‍ 
ക�ൊണ്ടുപ�ോകരുത്‌. നമ്മുടെ ഭയങ്ങള്‍ നമ്മുടെ 
തലമുറയ�ോടുകൂടി അവസാനിക്കട്ടെയെന്നും കുട്ടികളെ 
ശാസ്‌ത്രത്തിലൂടെ വളര്‍ത്താമെന്നും തീരുമാനിച്ചു 
കഴിഞ്ഞാല്‍ പരിഹാരമാകും. അങ്ങനെ പല തലമുറക
ള്‍ കഴിയുമ്പോള്‍ ഇതിനെതിരായ ഒരു പ്രതിര�ോധം 
രൂപപ്പെട്ടുവരുമെന്ന്‌ നമുക്ക്‌ പ്രതീക്ഷിക്കാം.

ശാസ്‌ത്രപഠനവും ശാസ്‌ത്രബ�ോധവും
നിര്‍ഭാഗ്യവശാല്‍ സമൂഹത്തില്‍ പ�ൊതുവേ 

ശാസ്‌ത്രബ�ോധം കുറവാണ്‌. കാരണം  
ശാസ്‌ത്രബ�ോധം മുന്നോട്ടുക�ൊണ്ടുപ�ോകാന്‍  

കേരളമേജാഗ്രത
സാമൂഹികപരിഷ്‌ക്കര്‍ത്താക്കളുടെ നാടായിരുന്ന കേരളത്തില്‍ ഈ ദുരാചാരങ്ങള്‍ 
സംഭവിക്കുമ�ോ എന്ന്‌ നമ്മള്‍ അത്ഭുതം കൂറുന്നു. നരബലിപ�ോലുള്ള സംഭവങ്ങള്‍ 
തീര്‍ച്ചയായും സമൂഹത്തിന്റെ കണ്ണുതുറപ്പിക്കുന്നതാണ്‌

കവര്‍സ്‌റ്റോറി

ആള്‍ക്കാര്‍ക്കു 
സാധിക്കുന്നില്ല. 
ഒരു വ്യക്തിയെ 
നാം ശാസ്‌ത്രത്തി
ന്റെ പാതയില്‍ 
ക�ൊണ്ടുവരുന്നതിന്‌ 
വളരെമുമ്പുതന്നെ 
ഇത്തരത്തിലുള്ള 
ആചാരങ്ങള�ൊക്കെ-  
ചിലത�ൊക്കെ അനാചാര
വും ആയിരിക്കും-ആ 
വ്യക്തിയുടെ ജീവിതത്തില്‍ 
പിടിമുറുക്കിക്കഴിഞ്ഞു. അതില്‍ 
നിന്നാണ്‌ പിന്നീട്‌ ശാസ്‌ത്രബ�ോധം പഠിപ്പിക്കാ
ന്‍ ശ്രമിക്കുന്നത്‌. ഇങ്ങനെ നാം ശാസ്‌ത്രബ�ോധം 
പഠിപ്പിക്കാന്‍ ശ്രമിക്കുമ്പോഴും നിരന്തരം സാമൂഹികമാ
യും സാംസ്‌കാരികമായും ഉള്ള പശ്ചാത്തലത്തില്‍ 
അയാള്‍ ഈ പറയുന്ന മതത്തിന്റെയും മറ്റും സ്വാധീന
ങ്ങള്‍ക്കു വിധേയമാവുകയുമാണ്‌. അതിനുശേഷം 
വ്യക്തി ഒരു ശാസ്‌ത്രവിഷയം പഠിച്ചാല്‍പോലും 
നിരന്തരമായി അയാളുടെ ജീവിതത്തില്‍ ഇത്തരത്തിലു
ള്ള ഒരു സ്വാധീനം വരുമ്പോള്‍, സ്വാഭാവികമായിട്ടും 
ശാസ്‌ത്രചിന്തയെക്കാള്‍ മുന്‍കൈ നേടുന്നത്‌ മറ്റുചിന്ത
കള്‍ക്കായിരിക്കും. അതിനാല്‍ നിരന്തരമായ ശാസ്‌ത്ര
ബ�ോധം സമൂഹത്തില്‍ വളര്‍ത്തിയെടുക്കുന്നതിന്‌ 
ദീര്‍ഘകാലാടിസ്ഥാനത്തില്‍ പദ്ധതിവേണം. 
യുക്തിചിന്ത ഉള്‍പ്പെടെ അതിന്റെ ഒരു ഭാഗമായി 
വരേണ്ടതാണ്‌. അത്‌ നമ്മുടെ സിലബസിലും  
പാഠപുസ്‌തകങ്ങളിലുമ�ൊക്കെ ഉള്‍പ്പെടുത്തുകയും 
അവിടെ അവസാനിക്കാതിരിക്കുകയും സമൂഹത്തില്‍ 
തന്നെ നിരന്തരമായ ചര്‍ച്ചകള്‍ ഉണ്ടാവുകയും 
ചെയ്യേണ്ടതാണ്‌.

പ്രാചീനസമൂഹങ്ങളില്‍ നരബലി ഉണ്ടായിരുന്നു. 
പ്രാകൃതസമൂഹങ്ങളിലെ നരബലിയില്‍ ഒരു ജീവന്‍ 
ബലി ക�ൊടുത്ത്‌ ഒരു പ്രകൃതിശക്തിയെ 
തൃപ്‌തിപ്പെടുത്താം എന്നതായിരുന്നു. വെള്ളപ്പൊക്കമ�ൊ
ക്കെ ഉണ്ടാകുമ്പോള്‍  

മടവീഴുന്ന 
സ്ഥലത്തൊരാ
ളെ ചവിട്ടിത്താ

ഴ്‌ത്തുക, 
അങ്ങനെ ഒരാളെ 

ബലി ക�ൊടുക്കുക 
എന്നുള്ള കാര്യങ്ങ

ള�ൊക്കെ നടന്നതായി 
കേരളത്തിന്റെ ചരിത്രപ

ശ്ചാത്തലത്തിലും പലയിട
ത്തും പരാമര്‍ശങ്ങള്‍ 

ഉണ്ടായിട്ടുണ്ട്‌. മനുഷ്യന്‌ പ്രയാസ
ങ്ങള്‍ വരുന്നസമയത്ത്‌ ശാസ്‌ത്ര

ബ�ോധമുള്ളവര്‍പോലും ഇത്തരം പ്രകൃതി
ശക്തികളെ ആരാധിക്കുന്നത്‌ പ�ൊതുവേ 
കണ്ടിട്ടുള്ളതാണ്‌. മാനസികമായി തളരുകയ�ോ 
തകരുകയ�ോ ചെയ്യുമ്പോള്‍ സ്വാഭാവികമായി അവസാ
നത്തെ കച്ചിത്തുരുമ്പെന്നരീതിയില്‍  
പ�ോവുന്നത്‌ മനുഷ്യമനസ്സിന്റെ പ്രത്യേകത കൂടിയാണ്‌.

അപ്പോള്‍ ഇവയെ ശരിയായി 
പ്രതിര�ോധിക്കണമെങ്കില്‍ ശാസ്‌ത്രബ�ോധം  
വളര്‍ത്തേണ്ടതുണ്ട്‌. ഔപചാരികമായ വിദ്യാഭ്യാസ 
ത്തിന്‌ അപ്പുറത്തേക്കുമാറി ശാസ്‌ത്രത്തെക്കുറിച്ചുള്ള 
അവബ�ോധവും ശാസ്‌ത്രീയമായ കാര്യങ്ങളെക്കുറിച്ചു
ള്ള ചര്‍ച്ചകളും പ�ൊതുസമൂഹത്തിലും സ്‌കൂള്‍  
പാഠപുസ്‌തകങ്ങളിലും ഉണ്ടാവണം. അതിലൂടെമാത്രമേ 
ദീര്‍ഘകാലമാറ്റം ഉണ്ടാവുകയുള്ളൂ. പിന്നെ ഇതുമായി 
ബന്ധപ്പെട്ട ശിക്ഷാനടപടികളെ വളരെ കൃത്യമായി 
മാതൃകാപരവും സമയബന്ധിതവുമാക്കിയാല്‍  
സമൂഹത്തിന്‌ കൃത്യമായ സന്ദേശം ക�ൊടുക്കാനാവും. 
സാമൂഹികപരിഷ്‌ക്കര്‍ത്താക്കളുടെ നാടായിരുന്ന 
കേരളത്തില്‍ ഈ ദുരാചാരങ്ങള്‍ സംഭവിക്കുമ�ോ എന്ന്‌ 
നമ്മള്‍ അത്ഭുതം കൂറുന്നു. നരബലിപ�ോലുള്ള സംഭവ
ങ്ങള്‍ തീര്‍ച്ചയായും സമൂഹത്തിന്റെ കണ്ണുതുറപ്പിക്കുന്ന
താണ.്‌്‌ അവയ്‌ക്കെതിരായി കര്‍ശനനടപടികളും 
നിരന്തരമായ ജാഗ്രതയും ഉണ്ടാവേണ്ടതാണ്‌.

കേരളമേജാഗ്രത
നിരന്തരമായ ശാസ്‌ത്രബ�ോധം 

സമൂഹത്തില്‍ വളര്‍ത്തിയെടുക്കുന്ന
തിന്‌ ദീര്‍ഘകാലാടിസ്ഥാനത്തില്‍ 

പദ്ധതിവേണം. യുക്തിചിന്ത  
ഉള്‍പ്പെടെ അതിന്റെ ഒരു ഭാഗമായി 

വരേണ്ടതാണ്‌. അത്‌ നമ്മുടെ  
സിലബസിലും പാഠപുസ്‌തകങ്ങളിലും

ഉള്‍പ്പെടുത്തണം

അഡ്വ.വി.എന്‍. ഹരിദാസ്‌
അഭിഭാഷകന്‍, കേരള ഹൈക്കോടതി

ഭരണഘടന നിലവിലുള്ള, ആശയപ്രകാശന, 
വിശ്വാസ സ്വാതന്ത്ര്യമുള്ള ഒരു ജനാധിപത്യരാജ്യത്ത്‌ 
വ്യക്തിക്ക്‌ എന്തും വിശ്വസിക്കാം. ശാസ്‌ത്രീയവും  
അശാസ്‌ത്രീയവും സുബദ്ധവും അബദ്ധവും ശാസ്‌ത്രത്തെ
തന്നെയും അന്ധമായി വിശ്വസിക്കാം. പ്രശ്‌നം അത്‌ 
സാമൂഹികാര�ോഗ്യത്തെയും മറ്റു വ്യക്തികളെയും  
ബാധിക്കാനും കുറ്റകൃത്യങ്ങള്‍ ആകാനും 
തുടങ്ങുമ്പോഴാണ്‌. അപ്പോള്‍ രാഷ്ട്രം 
രംഗത്തുവരികയും അതിനെ നേരിടുക
യും ചെയ്യേണ്ടിവരും. അതിനുള്ള പല 
ഉപാധികളില്‍ ഒന്നാണ്‌ നിയമം. 
ഇന്ത്യയില്‍  
അന്ധവിശ്വാസങ്ങളെയും 
അനാചാരങ്ങളെയും അതുമൂലമു
ള്ള കുറ്റകൃത്യങ്ങളെയും 
നേരിടുന്നതിനുള്ള സമഗ്രമായ 
ഒരു നിയമമില്ല. അന്ധവിശ്വാസ
വും അനാചാരവും 
പ്രവര്‍ത്തിക്കുന്നത്‌ പ്രേരണയുടെ 
തലത്തിലാണ്‌. മറ്റേതു 
കുറ്റകൃത്യങ്ങളെയും നേരിടുന്നതിനു
ള്ള ഇന്ത്യന്‍ ശിക്ഷാനിയമത്തിലെ  
വകുപ്പുകള്‍ എല്ലാം തന്നെ ഇതിനും 
ബാധകമാകും. ക�ൊലപാതകം പകയും 
വൈരാഗ്യം ക�ൊണ്ടായാലും ഒരു  
കാര്യസാധ്യത്തിനായുള്ള ബലിയായാലും  
ഒരേവകുപ്പുതന്നെയാണ്‌ ഇന്ത്യന്‍ ശിക്ഷാനിയമത്തില്‍. 
ഇന്ത്യന്‍ ശിക്ഷാനിയമത്തിലെ ഈ വകുപ്പുകള്‍ എല്ലാം 
പ്രവര്‍ത്തിച്ചുതുടങ്ങുക കുറ്റകൃത്യം നടന്നു കഴിഞ്ഞതിനുശേ
ഷമാണ്‌. കുറ്റകൃത്യം നടക്കുന്നതിനു മുന്‍പ്‌ ആരെങ്കിലും 
ഇടപെട്ടോ മറ്റേതെങ്കിലും കാരണം ക�ൊണ്ടോ കുറ്റകൃത്യം 
നടക്കാതെപ�ോയി എങ്കില്‍ ശിക്ഷാനിയമം 
പ്രവര്‍ത്തിക്കാതിരിക്കുകയും അതേസമയം ഇരയുെട 
ചെറുതും വലുതുമായ ശാരീരികവും മാനസികവുമായ 
ആഘാതങ്ങള്‍ക്കും പരിക്കുകള്‍ക്കും പ്രതി അര്‍ഹിക്കുന്ന 
ശിക്ഷ ലഭിക്കാതെ പ�ോവുകയും സമൂഹത്തിന്‌ ഉണ്ടാകുന്ന 

വിപുലവും ആഴത്തിലുള്ളതുമായ പരിക്ക്‌ പരിഗണിക്കപ്പെടാ
തെ പ�ോവുകയും ചെയ്യുന്നു. ഇവിടെയാണ്‌ സമഗ്രമായ 
നിയമത്തിന്റെ പ്രസക്തി.

നിലവിലുള്ള നിയമങ്ങള്‍
ഇന്ത്യന്‍ ശിക്ഷാ നിയമത്തിലെ വകുപ്പുകള്‍ക്ക്‌ 

പുറമെ ഡ്രഗ്‌സ്‌ ആന്‍ഡ്‌ മാജിക്‌ റെമെഡീസ്‌ ആക്ട്‌, 1954 
എന്നൊരു നിയമം കൂടി ഈ മേഖലയില്‍  
നിലവിലുണ്ട്‌. ഭരണഘടനയില്‍ അയിത്തം പ�ോലുള്ള 
അനാചാരത്തെ നിര�ോധിച്ചിട്ടുണ്ട്‌. ഇതു കൂടാതെ ചില 
സംസ്ഥാനങ്ങളില്‍ സവിശേഷമായ നിയമങ്ങള്‍  

നിലവിലുണ്ട്‌. ബീഹാര്‍, ചത്തീസ്‌ഗഢ്‌,  
ജാര്‍ഖണ്ഡ്‌, ഒഡീഷ, രാജസ്ഥാന്‍, മഹാരാ

ഷ്ട്ര, കര്‍ണാടക എന്നിവയാണ്‌ ഇത്തരം 
പ്രവൃത്തികള്‍ക്ക്‌ എതിരെ നിയമം 

നിലവിലുള്ള സംസ്ഥാനങ്ങള്‍. 2013 
ഈ വിഷയത്തില്‍ നിര്‍ണ്ണായക 
പ്രാധാന്യമുള്ള വര്‍ഷമാണ്‌.  
അന്ധവിശ്വാസങ്ങള്‍ക്കും 
അനാചാരങ്ങള്‍ക്കും എതിരെ 
പ്രവര്‍ത്തിക്കുകയും അതിനായി 
നിയമനിര്‍മ്മാണത്തി 
നായി അക്ഷീണം 
പ്രയത്‌നിക്കുകയും ചെയ്‌ത  

നരേന്ദ്ര ധാബ�ോല്‍ക്കര്‍ ക�ൊല്ലപ്പെ
ടുന്നത്‌ 2013 ആഗസ്റ്റ്‌ 20 നാണ്‌. 

അന്ധവിശ്വാസ, അനാചാര വിരുദ്ധ 
നിയമങ്ങളെ കൃത്യമായും ധാബ�ോല്‍ക്ക

റുടെ മരണത്തിന്‌ മുന്‍പും ശേഷവും എന്നു 
തിരിക്കാം.

2013 നു മുന്‍പുണ്ടായിരുന്ന സംസ്ഥാനനിയമങ്ങളി
ല്‍ ഏറ്റവും ആദ്യത്തേതു ബിഹാറിലെ നിയമമായിരുന്നു. 
ദുര്‍ബലമാണെങ്കിലും 1999 മുതല്‍ ഒരു നിയമം ബിഹാറില്‍ 
നിലവിലുണ്ട്‌. ഈ നിയമം പിന്തുടരുന്നതാണ്‌ 2001 ലെ 
ജാര്‍ഖണ്ഡ്‌ നിയമം. ചത്തീസ്‌ഗഢില്‍ 2005 ലാണ്‌ നിയമം 
വരുന്നത്‌, ഒഡിഷയില്‍ 2013 ലും. ഈ നിയമങ്ങളില്‍ 
വളരെ കുറഞ്ഞ ശിക്ഷയാണ്‌ നിലവിലുണ്ടായിരുന്നത്‌. 
2015ല്‍ രാജസ്ഥാനിലും അസമിലും നിലവില്‍ വന്ന 
നിയമങ്ങളില്‍ ഏഴുവര്‍ഷം മുതല്‍ പത്തുവര്‍ഷം വരെ 
തടവുശിക്ഷ നിര്‍ദേശിച്ചിരുന്നു. 2013ല്‍ തന്നെയാണ്‌ 

അന്ധവിശ്വാസങ്ങളും അനാചാരങ്ങളും മൂലമുള്ള കുറ്റകൃത്യങ്ങള്‍  
തടയുന്നതിനുള്ള നിയമനിര്‍മ്മാണങ്ങള്‍ ശാസ്‌ത്രാവബ�ോധമുള്ള  
സമൂഹത്തിന്റെ നിര്‍മ്മിതിക്കു സഹായകമായേക്കാം

നവസമൂഹത്തിനുള്ള  
നിയമങ്ങള്‍

വിശ്വാസത്തിന്റെ മേഖലയി
ലെ കരിഞ്ചന്തയാണ്‌ 
അന്ധവിശ്വാസങ്ങള്‍. 

അതിനു മതവും വിശ്വാസവുമാ
യി യാത�ൊരു ബന്ധവുമില്ല

കവര്‍സ്‌റ്റോറി

മഹാരാഷ്ട്രയിലും നിയമം നിലവില്‍ വരുന്നത്‌.  
മഹാരാഷ്ട്രയില്‍ നിയമം നിലവില്‍ വന്ന ആദ്യത്തെ രണ്ടു 
വര്‍ഷത്തിനകം തന്നെ 150 ലധികം കേസുകള്‍ രജിസ്റ്റര്‍ 
ചെയ്യപ്പെട്ടു. മഹാരാഷ്ട്രാനിയമത്തിന്റെ ചുവടുപിടിച്ചു  
2020 ല്‍ കര്‍ണാടകയിലും നിയമം നിലവില്‍വന്നു.

നിയമങ്ങളുടെ പരിമിതി
ഗൗരവ്‌ ജെയിന്‍ സ്റ്റേറ്റ്‌ ഓഫ്‌ ബിഹാര്‍ എന്ന കേസില്‍ 

അന്ധ വിശ്വാസവും അനാചാരങ്ങളും മൂലമുള്ള കുറ്റകൃത്യങ്ങള്‍ 
തടയുന്നതിന്‌ പ്രത്യേകസെല്‍ ആരംഭിക്കണമെന്ന്‌ 
സംസ്ഥാന സര്‍ക്കാരിന�ോട്‌ സുപ്രീംക�ോടതി ആവശ്യപ്പെടുക
യുണ്ടായി. സുശീല്‍ മുര്‍മു v സ്റ്റേറ്റ്‌ ഓഫ്‌ ജാര്‍ഖണ്ഡ്‌ എന്ന 
നരബലി കേസില്‍ അപൂര്‍വങ്ങളില്‍ അപൂര്‍വം എന്ന്‌ 
നിരീക്ഷിച്ചു സുപ്രീംക�ോടതി പ്രതികള്‍ക്ക്‌ വധശിക്ഷയാണ്‌ 
വിധിച്ചത്‌. ദശരഥ്‌ ഗണ്ട്‌ v സ്റ്റേറ്റ്‌ ഓഫ്‌ ഒഡിഷ എന്ന 
കേസില്‍ ഒഡിഷയില്‍ നിയമം നിലവില്‍വന്നതിനു ശേഷവും 
പ്രേതബാധയുടെ പേരില്‍ വേട്ടയാടലിനും നരബലികള്‍ക്കും 
കുറവുവന്നിട്ടില്ല എന്ന്‌ സുപ്രീം ക�ോടതി നിരീക്ഷിക്കുകയുണ്ടാ
യി. നിയമങ്ങള്‍ നിലവിലുള്ള സംസ്ഥാനങ്ങളില്‍തന്നെ 
കേസുകള്‍ രജിസ്റ്റര്‍ ചെയ്യപ്പെടുന്നതിനു അനുസരിച്ചു 
ശിക്ഷിക്കപ്പെടുന്നില്ല എന്നാണ്‌ 
കണക്കുകള്‍. സ്‌ത്രീകളും കുട്ടികളും 
അതില്‍തന്നെ പട്ടികവിഭാഗങ്ങളി
ല്‍നിന്നുമുള്ളവരാണ്‌ ഇത്തരം 
കുറ്റകൃത്യങ്ങള്‍ക്ക്‌ ഇരകളാവുന്നത്‌ 
എന്നും പഠനങ്ങള്‍ കാണിക്കുന്നു. 
പലപ്പോഴും ഇത്തരം നിയമങ്ങളെ 
മതവിശ്വാസങ്ങള്‍ക്കുമേലുള്ള 
സര്‍ക്കാര്‍ കയ്യേറ്റമായി ചിത്രീകരി
ക്കുന്ന പ്രവണതയുമുണ്ട്‌.

കേരളത്തില്‍ ഈ വിഷയ
ത്തില്‍ 2019ല്‍ നിയമപരിഷ്‌ക
രണ കമ്മിഷന്‍ Kerala 
Prevention of Eradication of 

Inhuman Evil Practices, Sorcery and Black Magic 
Bill-2019 എന്ന പേരില്‍ കരടുനിയമം തയ്യാറാക്കി 
സര്‍ക്കാരിന്‌ സമര്‍പ്പിച്ചിട്ടുണ്ട്‌.

എന്നാല്‍ നിയമം ക�ൊണ്ടുമാത്രം  
പരിഹരിക്കാന്‍ കഴിയുന്ന ഒന്നല്ല അന്ധവിശ്വാസവും 
അനാചാരങ്ങളും മൂലമുള്ള കുറ്റകൃത്യങ്ങള്‍.  
ധാബ�ോല്‍ക്കര്‍ എഴുതിയതുപ�ോലെ വിശ്വാസത്തിന്റെ 
മേഖലയിലെ കരിഞ്ചന്തയാണ്‌ അന്ധവിശ്വാസ 
ങ്ങള്‍. അതിനു മതവും വിശ്വാസവുമായി യാത�ൊരു 
ബന്ധവുമില്ല.  അന്ധവിശ്വാസങ്ങള്‍ക്ക്‌ ഏതെങ്കിലും 
സവിശേഷ മതവുമായും ബന്ധമില്ല. അത്‌ ഏറിയും 
കുറഞ്ഞും എല്ലാ മതങ്ങളിലും പ്രവര്‍ത്തിക്കുന്നു. 
അതിനു കുറ്റകൃത്യങ്ങളുമായാണ്‌ ബന്ധം. വിശ്വാസ

ത്തില്‍ നിന്ന്‌ അന്ധവിശ്വാസങ്ങളെയും ആചാര
ങ്ങളില്‍ നിന്ന്‌ അനാചാരങ്ങളെയും വേര്‍തിരി

ക്കാന്‍ കഴിയുന്ന, ഭരണഘടനയില്‍ വിഭാവനം 
ചെയ്യുന്ന ശാസ്‌ത്രാവബ�ോധമുള്ള സമൂഹത്തി
ല്‍മാത്രമേ ഇത്തരം കുറ്റകൃത്യങ്ങള്‍ ഇല്ലാതാവൂ. 
അന്ധവിശ്വാസങ്ങളും അനാചാരങ്ങളും 
മൂലമുള്ള കുറ്റകൃത്യങ്ങള്‍ തടയുന്നതിനുള്ള 

നിയമ നിര്‍മ്മാണങ്ങള്‍ 
അത്തരം സമൂഹത്തി
ന്റെ നിര്‍മ്മിതിക്കു 
സഹായകരമായേ
ക്കാം.

രമ്യ രാജന്‍
സബ്‌ എഡിറ്റര്‍, പ്രിസം, 
ഐപിആര്‍ഡി

ഭാവിതലമുറയുടെ ജീവിതവും സ്വപ്നങ്ങളും  
തകര്‍ക്കാന്‍ശേഷിയുള്ള മാരകമായ ലഹരിവിപത്തി 
നെതിരെ പഴുതുകളില്ലാത്ത പ്രതിര�ോധം തീര്‍ക്കുകയാണ് 
കേരളം. ഇതിനായി നാടെങ്ങും പടരുന്നവിധം ബഹുമുഖ 
കര്‍മ്മപദ്ധതി ആവിഷ്‌കരിച്ചുനടപ്പാക്കിവരികയാണ് 
സംസ്ഥാനസര്‍ക്കാര്‍. ന�ോ ടു ഡ്രഗ്സ് ക്യാംപെയിനിന്റെ 

ഒന്നാംഘട്ടവിജയമുണര്‍ത്തിയ ആവേശം രണ്ടാംഘട്ടത്തി
ലേക്കും പകരുകയാണ് കേരളം. നവംബര്‍ 14 മുതല്‍ 
ജനുവരി 26 വരെയാണ് രണ്ടാംഘട്ട ക്യാംപെയിന്‍.

ന�ോ ടു ഡ്രഗ്‌സ് ക്യാമ്പെയിന്റെ ഒന്നാം ഘട്ടം 
വിദ്യാര്‍ഥികള്‍ ഉള്‍പ്പെടെയുള്ള പ�ൊതുസമൂഹം  
ഏറ്റെടുത്തത് ആവേശമുണര്‍ത്തുന്ന അനുഭവമായി. 
ഗാന്ധിജയന്തി ദിനത്തില്‍ തുടക്കം കുറിച്ച  
ക്യാംപെയിനിന്റെ ആദ്യഘട്ടം കേരളപ്പിറവി ദിനമായ 
നവംബര്‍ ഒന്നിനു സമാപിച്ചു. ആദ്യഘട്ടത്തിന്റെ വലിയ 
വിജയത്തിനും വിപുലമായ ബ�ോധവല്‍ക്കരണ  

ലഹരിവിപത്തിനെതിരെ
ജ്വാലപ�ോല്‍ പടര്‍ന്ന് കേരളം

ലഹരിവിമുക്തി

പരിപാടികള്‍ക്കും ശേഷം ക്യാംപെയിനിന്റെ രണ്ടാം 
ഘട്ടത്തിന് തുടക്കമായിരിക്കുകയാണ്. 

ലഹരിവിരുദ്ധശ്യംഖലയും   
ദീപം തെളിയിക്കലും

ലഹരിക്കെതിരെയുള്ള ചെറുത്തുനില്പ് കൂടുതല്‍ 
ശക്തമാക്കുന്നതിനായി ആദ്യഘട്ട പ്രചാരണത്തില്‍ 
സംസ്ഥാനത്തൊട്ടാകെ ഒരു ക�ോടി പേര്‍ അണിനിരന്ന 
ലഹരി വിരുദ്ധ ശൃംഖല സംഘടിപ്പിച്ചു. വിദ്യാര്‍ഥികള്‍, 
പൗരപ്രമുഖര്‍, കായികതാരങ്ങള്‍, പ�ൊതുജനങ്ങള്‍ 
എന്നിവര്‍ ഉള്‍പ്പെടെ കേരളത്തിലെ വിവിധ മേഖലയിലെ 
ജനങ്ങള്‍ പങ്കെടുത്തു. ശ്യംഖലയില്‍ അണിനിരന്ന 
പ�ോരാളികള്‍ ലഹരി വസ്തുക്കള്‍ കത്തിച്ചുക�ൊണ്ട്  
'സേ ന�ോ ടു ഡ്രഗ്‌സ് ' എന്ന് പ്രഖ്യാപിച്ചു. ഒക്ടോബര്‍ 22ന് 
സംസ്ഥാനത്തെ എല്ലാ നിയമസഭാ മണ്ഡലങ്ങളിലും 
ലഹരിക്കെതിരെ ദീപം തെളിയിച്ചു.  
നിയമസഭാസാമാജികരുടെ നേതൃത്വത്തിലാണ് പരിപാടി  

സംഘടിപ്പിച്ചത്. സംസ്ഥാനത്താകെ ഒക്ടോബര്‍ 23, 24 
തീയതികളില്‍ എല്ലാ ഗ്രന്ഥശാലകളിലും പ്രത്യേക  
പരിപാടികള്‍ സംഘടിപ്പിച്ചു. 24ന് വീടുകളില്‍  
ലഹരിക്കെതിരെ ദീപം തെളിയിച്ചു. 

ലഹരിയുടെ ലഭ്യത തടയാം
മയക്കുമരുന്നു ലഭ്യത പൂര്‍ണമായി ഇല്ലാതാക്കുമെന്നും 

വിവരം നല്‍കുന്നവരുടെ ഐഡന്റിറ്റി രഹസ്യമായി 
സൂക്ഷിക്കുമെന്നും മുഖ്യമന്ത്രി പിണറായി വിജയന്‍ രണ്ടാം
ഘട്ടത്തിന്റെ ഉദ്ഘാടന സമ്മേളത്തില്‍  
പറഞ്ഞിരുന്നു. സ്‌കൂള്‍ പരിസരങ്ങളിലും സ്‌കൂളിലേക്കുള്ള 
വഴിയിലും വാഹനങ്ങളിലും എവിടെയെങ്കിലും മയക്കുമരുന്നു 
വില്‍പ്പനയ�ോ കൈമാറ്റമ�ോ ഉപയ�ോഗമ�ോ 
ശ്രദ്ധയില്‍പ്പെട്ടാല്‍ അതേക്കുറിച്ചും വിവരം കൈമാറാന്‍ 
തയാറാകണം. ഇതിനുള്ള ഫ�ോണ്‍ നമ്പറും  
മേല്‍വിലാസവും ന�ോ ടു ഡ്രഗ്സ് ക്യാംപെയിനിന്റെ ഒന്നാം 
ഘട്ടത്തില്‍ ലഭ്യമാക്കിയിരുന്നു. രണ്ടാം ഘട്ടത്തിലും ഇത് 
തുടരും. 

കേരളത്തിന്റെ മുഖ്യമന്ത്രിയെന്നതിനെക്കാൾ കുഞ്ഞുങ്ങള�ോട് അവരുടെ 
ഒരു മുത്തച്ഛൻ എന്ന നിലയിലും അവരുടെ രക്ഷകർത്താക്കള�ോട് 
മുതിർന്ന ഒരു സഹ�ോദരനെന്ന നിലയിലുമാണു സംസാരിക്കുന്നത്. 
സ്നേഹനിർഭരവും ആര�ോഗ്യമുള്ളതുമായ തലമുറയെ കാണണമെന്ന 
മുതിർന്നവരുടെ ആഗ്രഹത്തെ തകർത്തുകളയുന്ന വിപത്താണു  
മയക്കുമരുന്ന്. ഇതിൽ നിന്നു കുഞ്ഞുങ്ങളെ രക്ഷിക്കാനാകുന്നില്ലെങ്കിൽ 
വരും തലമുറകളാകെ എന്നേക്കുമായി തകരും. സർവനാശം  
ഒഴിവാക്കാൻ ഒരു നിമിഷം പ�ോലും വൈകാതെ ജാഗ്രതയ�ോടെ  
ഇടപെടണം. കേരളത്തെ മയക്കുമരുന്നുമുക്ത സംസ്ഥാനമാക്കി 
മാറ്റുകയും ചെയ്യാനാണ് ഉദ്ദേശിക്കുന്നത്. ഇതു നമുക്ക് വിജയിപ്പിച്ചേ തീരൂ. 
അസാധ്യമെന്നു പലരും കരുതുന്നുണ്ടാവും. എന്നാൽ നമ്മൾ ഇതു 
സാധ്യമാക്കുക തന്നെ ചെയ്യും. 

മുഖ്യമന്ത്രി പിണറായി വിജയന്‍

കുട്ടികള്‍ക്ക് കൗണ്‍സലിങ്
മയക്കുമരുന്നിനെതിരായ പ�ോരാട്ടം ശക്തിപ്പെടു

ത്തുന്നതിന് വലിയ ത�ോതില്‍ കൗണ്‍സലിങ്  
സംഘടിപ്പിക്കും. ആവശ്യത്തിനു കൗണ്‍സലര്‍മാരുടെ 
സേവനം ലഭ്യമാക്കും. ലഹരിമ�ോചന കേന്ദ്രങ്ങള്‍ 
ആവശ്യത്തിനുണ്ടെന്ന് സാമൂഹികനീതി 
വകുപ്പ് ഉറപ്പാക്കും. മൂന്ന് മാസത്തി
ല�ൊരിക്കല്‍ ലഹരിവിരുദ്ധ 
ജനജാഗ്രത സമിതിയ�ോഗം 
ചേര്‍ന്ന് പ്രവര്‍ത്തനങ്ങളും 
ലഹരി ഉപയ�ോഗം സംബന്ധി
ച്ച കാര്യങ്ങളും അവല�ോകനം 
ചെയ്യും. ഇതു സംബന്ധിച്ച 
റിപ്പോര്‍ട്ട് ജില്ലാതലത്തില്‍ 
ക്രോഡീകരിച്ച് സംസ്ഥാന 
സമിതിക്ക് കൈമാറും.

ലഹരി മുക്തിക്കായി 
അഞ്ച്‌ മുതല്‍ 12 വരെ 
ക്ലാസുകളിലെ 
കുട്ടികള്‍ക്കായി 
സംസ്ഥാന  
വിമുക്തി മിഷനും  
എസ്.സി.ഇ.ആര്‍.
ടിയും ചേര്‍ന്നു ലഹരി 
വിരുദ്ധ സന്ദേശമട
ങ്ങിയ 'തെളിവാനം  
വരയ്ക്കുന്നവര്‍' എന്ന 
പുസ്തകം തയ്യാറാ
ക്കിയിട്ടുണ്ട്. മലയാള
ത്തിനു പുറമേ 
ഇംഗ്ലീഷ്, കന്നഡ, തമിഴ്, 
ഹിന്ദി ഭാഷാ പതിപ്പുകളും ഇറക്കും. വിവിധ ആദിവാസി 
ഭാഷകളിലും പുസ്തകം  
തയ്യാറാക്കും. 

നാടാകെ ഒറ്റമനസ്സായി ഉണരുന്ന 
മുന്നേറ്റമുണ്ടായാല്‍ ഉപയ�ോഗിക്കുന്ന വ്യക്തിയുടെ 
മാത്രമല്ല, കുടുംബങ്ങളുടെയും സമൂഹത്തിന്റെതന്നെയും 
സ്വാസ്ഥ്യം നശിപ്പിക്കുന്ന ലഹരിവിപത്തിനെ 
തുടച്ചുനീക്കാനാവും.

''ലഹരിക്കെതിരെയുള്ള പ�ോരാട്ടത്തില്‍ കേരളം പുതിയ ചരിത്രം 
സൃഷ്ടിക്കുകയാണ്. കക്ഷിരാഷ്ട്രീയ- ജാതിമത- സ്ത്രീപുരുഷ വ്യത്യാസമില്ലാ
തെ, ലിംഗഭേദമില്ലാതെ മലയാളികള്‍ ഒറ്റക്കെട്ടായി മയക്കുമരുന്നിനെതി
രായ പ�ോരാട്ടത്തിലാണ്. ആ പ�ോരാട്ടത്തിന്റെ ഒന്നാംഘട്ടം ഒക്ടോബര്‍ 2 
മുതല്‍ നവംബര്‍ ഒന്ന് വരെ സംഘടിപ്പിച്ചു. കേരളമാകെ  
ബ�ോധവത്ക്കരണ പരിപാടികള്‍, സൈക്കിള്‍ റാലികള്‍, കലാ-കായിക 
മത്സരങ്ങള്‍ സംഘടിപ്പിച്ചു. മാത്രമല്ല പ�ോലീസിന്റെയും എക്സൈസിന്റെയും 
നേതൃത്വത്തില്‍ പ്രത്യേകമായ മയക്കുമരുന്ന് വേട്ടയും നടത്തി. അതിന്റെ 
ഫലമായി കഴിഞ്ഞവര്‍ഷം പിടിച്ചെടുത്തതിനേക്കാള്‍ അധികം  
മയക്കുമരുന്ന് ഈ വര്‍ഷം ഇതുവരെയുള്ള സമയം ക�ൊണ്ട് പിടിച്ചെടുത്തു. 
കഴിഞ്ഞ വര്‍ഷം എടുത്തതിനേക്കാള്‍ കൂടിതല്‍ കേസുകള്‍ രജിസ്റ്റര്‍ 
ചെയ്തു. ഒരേ സമയം എന്‍ഫോഴ്‌സ്‌മെന്റ്‌ ശക്തിപ്പെടുത്തിയും  
ജനങ്ങളെയാകെ അണിനിരത്തിയുമാണ് മയക്കുമരുന്നിനെതിരെയുള്ള 
പ�ോരാട്ടം കേരളം നടത്തുന്നത്.''

മന്ത്രി എം.ബി രാജേഷ്

വിദ്യാർഥികള്‍ ഉള്‍പ്പടെയുള്ളവരുടെ  
ലഹരി ഉപയ�ോഗത്തെക്കുറിച്ച്  
നിരവധി മാര്‍ഗങ്ങളിലൂടെ  
പരാതികള്‍ നല്‍കാം

യ�ോദ്ധാവ് 	 9995966666
ചിരി കേരള പ�ോലീസ് 	 9497900200
വിമുക്തി എക്‌സൈസ് 	 14405, 9061178000
നേര്‍വഴി എക്‌സൈസ് 	 9656178000
ദിശ ആര�ോഗ്യവകുപ്പ്: 	 1056, 104, 0471255056
ചൈല്‍ഡ് ലൈന്‍:	 1098

ല�ോകമാകെ ഖത്തര്‍ ല�ോകകപ്പിന്റെ  
ആവേശത്തിലാണ്. ല�ോകകപ്പ് ആവേശത്തിന�ൊപ്പം 
മയക്കുമരുന്നിനെതിരായ പ�ോരാട്ടവും സംയ�ോജിപ്പിക്കുക
യാണ്. ഇതിന്റെ ഭാഗമായി ലഹരിവിരുദ്ധ സന്ദേശം 
മുന്‍നിര്‍ത്തി സംസ്ഥാനത്താകെ രണ്ടുക�ോടി ഗ�ോള്‍ 
അടിക്കുന്ന പദ്ധതിക്കു രൂപം നല്‍കിയിട്ടുണ്ട്. എല്ലാ 
വിദ്യാലയങ്ങളിലും ബ�് സ്റ്റാൻഡുകളിലും തദ്ദേശസ്വയം 
ഭരണ സ്ഥാപനങ്ങളിലും സര്‍ക്കാര്‍ ഓഫിസുകളിലും 
സ്വകാര്യ കമ്പനികളിലും ത�ൊഴില്‍ശാലകളിലും ഐടി 
പാര്‍ക്കുകളിലും പ�ൊതുവിടങ്ങളിലുമെല്ലാം ഗ�ോള്‍ അടിക്കു
ന്നതിനുള്ള സൗകര്യമുണ്ടാകും. ഡിസംബര്‍ 18ന് ഗ�ോള്‍ 
ചലഞ്ച് അവസാനിക്കും.

ഗ�ോള്‍പോസ്റ്റിലും സമീപത്തും മയക്കുമരുന്നിനെതി
രെയുള്ള പ്രചാരണം ഒരുക്കുന്നുണ്ട്. ഫുട�്ബോളിലും ന�ോ ടു 
ഡ്രഗ്സ് എന്ന് പതിപ്പിക്കും. ഓര�ോ പ�ോസ്റ്റിലും ഗ�ോള്‍ 
ചലഞ്ച് ഉദ്ഘാടനവും പെനാള്‍ട്ടി ഷൂട്ടൗട്ട് ഉള്‍പ്പെടെയുള്ള 
മത്സരങ്ങളും സംഘടിപ്പിക്കും. ഗ�ോളടിക്കുന്ന ആളിന്റെ 
പേരും ഗ�ോളുകളുടെ എണ്ണവും രേഖപ്പെടുത്താനും 

സംവിധാനം ഒരുക്കുന്നുണ്ട്. ചലഞ്ച് അവസാനിക്കുമ്പോള്‍ 
ആകെ അടിച്ച ഗ�ോളുകളുടെ എണ്ണം ഓര�ോ കേന്ദ്രത്തിലും 
പ്രദര്‍ശിപ്പിക്കും.

ല�ോകകപ്പ് മത്സരങ്ങളുടെ പ�ൊതു പ്രദര്‍ശന 
കേന്ദ്രങ്ങള്‍ക്ക് സമീപം പ�ോസ്റ്റുകള�ൊരുക്കും.  
തദ്ദേശസ്വയംഭരണസ്ഥാപനതലത്തില്‍ ല�ോകകപ്പ് 
മത്സരങ്ങളുടെ പ്രദര്‍ശനം സംഘടിപ്പിക്കണമെന്നും 
നിര്‍ദേശിച്ചിട്ടുണ്ട്. ഇത്തരം കേന്ദ്രങ്ങളില്‍ ലഹരിക്കെതി
രെയുള്ള ബ�ോധവൽ�രണ വീഡിയ�ോകള്‍ 
പ്രദര്‍ശിപ്പിക്കും. കളിക്ക് മുന്‍പും ഇടവേളയിലും  
മയക്കുമരുന്നുവിരുദ്ധചര്‍ച്ചകള്‍ നടത്തും. പെണ്‍കുട്ടികളു
ടെയും യുവതികളുടെയും പ്രാതിനിധ്യം ഗ�ോള്‍ചലഞ്ചില്‍ 
ഉറപ്പാക്കും. പെനാള്‍ട്ടി ഷൂട്ടൗട്ട് മത്സരം, ഫുട�്ബോള്‍ ക്വിസ് 
തുടങ്ങിയവയും സംഘടിപ്പിക്കും. സ്‌കൂള്‍/ക�ോളേജ് 
ഹ�ോസ്റ്റലുകളിലും പ്രത്യേകം പ�ോസ്റ്റ് ഒരുക്കണം. ബസ് 
സ്റ്റാന്‍ഡുകളിലും പ�ൊതുസ്ഥലങ്ങളിലും ഡിസംബര്‍ 10 
മുതല്‍ 18 വരെ ഫ്‌ളാഷ് മ�ോബിന്റെ അകമ്പടിയ�ോടെ 
ഗ�ോള്‍ ചലഞ്ച് സംഘടിപ്പിക്കും. 

ലഹരിക്കെതിരെ 
ര�ക�ോടി ഗ�ോള്‍

ലഹരിക്കെതിരെ 
രണ്ടുക�ോടി ഗ�ോൾ 
ക്യാംപെയിനിന്റെ 
ഉദ്‌ഘാടനച്ചടങ്ങിൽ 
മന്ത്രിമാരായ 
വി.അബ്ദുറഹിമാൻ,  
എം.ബി.രാജേഷ്‌ 
എന്നിവർ



28 സമകാലിക P\-]Yw
\hw_À 2022

ഗിപ്‌സണ്‍ എ.സി
അസിസ്റ്റന്റ് എഡിറ്റര്‍, 
ഐപിആര്‍ഡി

കെ.എസ്.ആര്‍.ടി.സി 
ബസ്സിലെ യാത്രയെക്കുറിച്ചു  
പറയുമ്പോള്‍ മലയാളിയുടെ ആവേശം 
ഇന്നും ട�ോപ് ഗിയറിലാണ്. എട്ടര 
പതിറ്റാണ്ടിന്റെ ചരിത്രത്തിനിടെ കെ.
എസ്.ആര്‍.ടി.സിയുടെ എത്രയെത്ര 
രൂപമാറ്റങ്ങള്‍ കേരളം കണ്ടു. തിരുവി
താംകൂര്‍ രാജാവ് ഇംഗ്ലണ്ടില്‍നിന്ന് 
ഇറക്കുമതിചെയ്ത ക�ോമറ്റ് ഷാസി ബ�ക
ളില്‍ തുടങ്ങി പല രൂപത്തിലും വലിപ്പത്തി
ലും നിറത്തിലും പേരിലുമ�ൊക്കെ 'ആനവണ്ടി
കള്‍' മാറിമാറി വന്നു. ചെറിയ ദൂരത്തില�ോടുന്ന 
ഓര്‍ഡിനറി, ദീര്‍ഘയാത്രയ്ക്കു ഫാസ്റ്റ് പാസഞ്ചര്‍, 
സൂപ്പര്‍ഫാസ്റ്റ്, ലിമിറ്റഡ് സ്റ്റോപ്പ്, ടൗണ്‍ ടു ടൗണ്‍, 
സൂപ്പര്‍ എക്സ്പ്രസ്,  
ഇന്റര്‍സ്റ്റേറ്റ്...ഇവയ�ൊക്കെ അനന്തപുരി, രാജധാനി, 
തിരുക�ൊച്ചി, മലബാര്‍, ശബരി, ഡീലക്സ്, മിന്നല്‍, ഗരുഡ 
മഹാരാജ് തുടങ്ങിയ പേരുകളില്‍ മലയാളിക്കു  
സുപരിചിതമായി. രണ്ടു കംപാര്‍ട്ട്മെന്റുകളുള്ള  
വെസ്റ്റിബ്യൂള്‍, ഡബിള്‍ ഡെക്കര്‍, ല�ോഫ�്ളോര്‍ എന്നിവ 
വെറെയും... ഓര�ോ ബസ്സും യാത്രികര്‍ക്കു  
കൗതുകമായിരുന്നു. വെല്ലുവിളികള്‍ക്കിടയിലും  
പ�ൊതുഗതാഗതത്തിന്റെ ജീവനാഡിയായി, മലയാളിയുടെ 
ജീവിതത്തിന�ൊപ്പം കെ.എസ്.ആര്‍.ടി.സിയും  
ഓടിക്കൊണ്ടിരിക്കുന്നു. 

ഒടുവില്‍ എത്തിയത് തിരുവനന്തപുരം നഗരത്തിലെ 
സിറ്റി സര്‍ക്കുലര്‍ സര്‍വീസും ജില്ലയിലെ 
ഗ്രാമവണ്ടികളുമായിരുന്നു. ഈ നവസംരംഭങ്ങള്‍  
കെഎസ്ആര്‍ടിസിയെ ഇപ്പോള്‍ അഭിമാനത്തിന്റെ 
നെറുകയിലെത്തിച്ചിരിക്കുകയാണ്. രാജ്യത്തെ  
നഗരങ്ങളിലെ ഏറ്റവും മികച്ചതും അനുകരണീയവുമായ 

മികവിന്റെ 
മഹായാനം
കെഎസ്ആര്‍ടിസിയുടെ 'സിറ്റി സര്‍ക്കുലര്‍' ബസ്സുകളും 
'ഗ്രാമവണ്ടികളും രാജ്യത്തെ പ�ൊതുഗതാഗത സംവിധാനത്തിലെ 
മികവിനുള്ള പുരസ്‌കാരങ്ങള്‍ നേടിയിരിക്കുന്നു.

ഗതാഗതമാതൃകകളായാണ് കെ.എസ്.ആര്‍.
ടി.സിയുടെ ഈ പുതുസംരംഭങ്ങളെ കേന്ദ്ര ഭവന - നഗര
കാര്യ മന്ത്രാലയം വിലയിരുത്തുന്നത്. 

നഗരയാത്രയെ മാറ്റിമറിച്ച  
സിറ്റി സര്‍ക്കുലര്‍

തിരുവനന്തപുരം നഗരത്തിലാണ്  
കെ.എസ്.ആര്‍.ടി.സി. സിറ്റി സര്‍ക്കുലര്‍ തുടങ്ങിയത്. 
ഇവിടുത്തെ സര്‍ക്കാര്‍ ഓഫിസുകള്‍, വ്യാപാരസ്ഥാപന
ങ്ങള്‍, വിദ്യാലയങ്ങള്‍, വിന�ോദസഞ്ചാരകേന്ദ്രങ്ങള്‍ 
എന്നിവയെയെല്ലാം ബന്ധിപ്പിച്ച് ഹ�ോപ്പ് ഓണ്‍ - ഹ�ോപ്പ് 
ഓഫ് മാതൃകയിലാണു തുടക്കം. ഈ മാതൃകയില്‍ കേരള
ത്തിലെ ആദ്യ യാത്രാസംവിധാനവുമാണിത്. ബ്ലൂ, ഗ്രീന്‍, 
യെല്ലോ, റെഡ്, മജന്ത, ബ്രൗണ്‍, വയലറ്റ്, എയര്‍ - 
റെയില്‍ എന്നിങ്ങനെ എട്ടുപേരുകളിലാണു നഗരത്തിലെ 

ദേശീയാംഗീകാരം

സര്‍ക്കുലര്‍ ബ�് റൂട്ടുകള്‍. ഓര�ോ റൂട്ടിലും ക്ലോക്ക് വൈസ്, 
ആന്റി ക്ലോക്ക് വൈസ് ദിശകളില്‍ ബ�കള്‍ ഓടും. ഒരു 
സര്‍ക്കുലറില്‍ കയറി 10 രൂപ ടിക്കറ്റെടുത്ത് ആഗ്രഹിക്കുന്ന 
എവിടെയും ഇറങ്ങാമെന്നതാണു പ്രത്യേകത. പിന്നാലെ 
വരുന്ന ബസ്സില്‍ കയറിയാല്‍ ഇതേ റൂട്ടില്‍ത്തന്നെ യാത്ര 
തുടരാനുമാകും. സിറ്റി സര്‍ക്കുലര്‍ ബസ്സുകളില്‍ ഏതുറൂട്ടിലും 
ദിവസം മുഴുവന്‍ പരിധിയില്ലാതെ യാത്ര ചെയ്യാന്‍ കഴിയുന്ന 
ടുഡേ ടിക്കറ്റുമുണ്ട്. 30 രൂപയ്ക്ക് ഈ ടിക്കറ്റ് ഏതു  
ബസ്സില്‍നിന്നും വാങ്ങാം.

സര്‍ക്കുലര്‍ റൂട്ടിലെ ഏതു സ്റ്റോപ്പിലും പീക് ടൈമില്‍ 
ഓര�ോ 15 മിനിറ്റിലും ബ�് വരുമെന്നാണു  
കെ.എസ്.ആര്‍.ടി.സിയുടെ ഉറപ്പ്. ഒന്നിലധികം റൂട്ടുകള്‍ 
സംഗമിക്കുന്ന പ്രധാന സ്റ്റോപ്പുകള്‍ ഇന്റര്‍ചേഞ്ച്  
പ�ോയിന്റുകളായി നിശ്ചയിച്ചിട്ടുണ്ട്. ഇവിടെനിന്നു  
വ്യത്യസ്തറൂട്ടുകളിലേക്കു യാത്രക്കാര്‍ക്കു മാറിക്കയറാം. 
നിലവില്‍ ഏഴുറൂട്ടുകളിലായി 24 ഇന്റര്‍ചേഞ്ച്  
പ�ോയിന്റുകളാണു തിരുവനന്തപുരം നഗരത്തിലുള്ളത്.

ആദ്യമ�ൊക്കെ ഈ പുതുമകളെ സംശയത്തോടെ 
ന�ോക്കിനിന്ന യാത്രക്കാര്‍ പതിയെപ്പതിയെ സര്‍ക്കുലര്‍ 
യാത്ര തുടങ്ങി. ഇന്നു പ്രതിദിനം 34,000 യാത്രക്കാര്‍ 

ഇവയെ ആശ്രയിക്കുന്നുണ്ടെന്നാണു  
കെ.എസ്.ആര്‍.ടി.സിയുടെ കണക്ക്. 2021 നവംബര്‍ 
29ന് 64 ല�ോ ഫ�്ളോര്‍ ഡീസല്‍ ബ�കള്‍  
ഉപയ�ോഗിച്ചാണു സിറ്റി സര്‍ക്കുലര്‍ ആരംഭിച്ചത്. ഇപ്പോള്‍ 
ഇലക്ട്രിക് ബസ്സുകളിലേക്കു ചുവടുമാറി. 50 ഇലക്ട്രിക് 
ബസ്സിന് ഓര്‍ഡര്‍ നല്‍കിയിട്ടുണ്ട്. 35 ബസ്സുകള്‍  
ഇതിന�ോടകം സര്‍വീസ് ആരംഭിച്ചുകഴിഞ്ഞു. ഇലക്ട്രിക് 
ബസ്സുകളില്‍ വൈദ്യുതി, ജീവനക്കാരുടെ ശമ്പളം 
എന്നിവയടക്കം കില�ോമീറ്ററിന് 23 രൂപയേ ചെലവുവരൂ. 
വരുമാനം ശരാശരി 35 രൂപയും. ഇത് ഇന്ധനച്ചെലവിലും 
വലിയ ആശ്വാസമാവും 

രാജ്യത്തെ ഏറ്റവും മികച്ച പ�ൊതുഗതാഗത  
സംവിധാനമുള്ള നഗരം എന്ന വിഭാഗത്തിലാണു  
സിറ്റി സര്‍ക്കുലറിന് കേന്ദ്ര ഭവന - നഗരകാര്യ  
മന്ത്രാലയം പുരസ്‌കാരം സമ്മാനിച്ചിരിക്കുന്നത്. സിറ്റി 
സര്‍ക്കുലറിന്റെ അനുബന്ധമായി 150 ഓളം സിറ്റി ഷട്ടില്‍ 
സര്‍വീസുകളും സിറ്റി റേഡിയല്‍ സര്‍വീസുകളും ഓപ്പറേറ്റ് 
ചെയ്യുന്നുണ്ട്. ഇതും പുരസ്‌കാരലബ്ധിക്ക്  
അകമ്പടിയായി.

ഗ്രാമത്തിന്റെ സ്വന്തം വണ്ടികള്‍
ഗ്രാമീണറ�ോഡുകള്‍ പലതും നഗരവുമായി  

ബന്ധപ്പെട്ട പ�ൊതുഗതാഗത നെറ്റ് വര്‍ക്കില്‍നിന്ന് 
അകലെനില്‍ക്കുന്ന അവസ്ഥയ്ക്കു ശാശ്വതപരിഹാരമുണ്ടാ
ക്കണമെന്ന ദൃഢനിശ്ചയമാണ് സര്‍ക്കാരിനെ  
'ഗ്രാമവണ്ടി' എന്ന ആശയത്തിലേക്ക് എത്തിച്ചത്. 
പേരുപ�ോലെതന്നെ ഗ്രാമത്തിന്റെ സ്വന്തം വണ്ടിയാണു 
ഗ്രാമവണ്ടി. 

സര്‍വീസ് നടത്താനുള്ള ബസ്സും ജീവനക്കാരെയും 
കെ.എസ്.ആര്‍.ടി.സി. നല്‍കും. ഡീസല്‍, പാര്‍ക്കിങ് 
സൗകര്യം, ജീവനക്കാരുടെ റെസ്റ്റ് റൂം തുടങ്ങിയവ 
തദ്ദേശസ്വയംഭരണ സ്ഥാപനങ്ങള്‍ ഒരുക്കണം. ശമ്പളം, 
സ്പെയര്‍പാര്‍ട്സ്, ഇന്‍ഷ്വറന്‍സ് അടക്കമുള്ള മറ്റു 
ചെലവുകളും കെ.എസ്.ആര്‍.ടി.സി വഹിക്കും. ഗ്രാമവണ്ടി 
പുറത്തിറക്കുന്ന തദ്ദേശസ്വയംഭരണസ്ഥാപനം  
നിര്‍ദേശിക്കുന്ന റൂട്ടിലും സമയത്തും സര്‍വീസ് നടത്തും. 
ഒരു പഞ്ചായത്തില്‍ ബസ്സ് പ�ോകാന്‍ കഴിയുന്ന എല്ലാവഴി
കളിലൂടെയും ഓടുമെന്നതും ഗ്രാമവണ്ടികളുടെ പ്രത്യേകത. 

കഴിഞ്ഞ ജൂലൈ 29നു തിരുവനന്തപുരം ജില്ലയിലെ 
ക�ൊല്ലയില്‍ പഞ്ചായത്തിലാണ് കെ.എസ്.ആര്‍.ടി.സി 
യുടെ ആദ്യ ഗ്രാമവണ്ടി ഓടിത്തുടങ്ങിയത്. ഇതു വലിയ 
വിജയമായത�ോടെ ആലപ്പുഴ, മലപ്പുറം, ക�ോട്ടയം, ക�ോഴി
ക്കോട്, തൃശൂര്‍ തുടങ്ങി വിവിധ ജില്ലകളിലെ പഞ്ചായത്തു
കളില്‍ ഗ്രാമവണ്ടികള്‍ തുടങ്ങി. നിരവധി പഞ്ചായത്തുക

ള്‍ സ്വന്തം ഗ്രാമവണ്ടി നിരത്തിലിറക്കാനുള്ള 
ഒരുക്കത്തിലാണ്. തദ്ദേശസ്വയംഭരണസ്ഥാപന 
ത്തിനു പുറമേ പ�ൊതുസേവനം ആഗ്രഹിക്കുന്ന 
വ്യക്തികള്‍ക്കും സംഘടനകള്‍ക്കും 
കൂട്ടായ്മകള്‍ക്കുമ�ൊക്കെ ഗ്രാമവണ്ടി  
സ്പോണ്‍സര്‍ ചെയ്യാം. സ്പോണ്‍സര്‍  

ചെയ്യുന്നവരുടെ പരസ്യം ബസ്സുകളില്‍ പതിപ്പിക്കും. 
പ�ൊതുജനങ്ങളും സ്ഥാപനങ്ങളും വ്യക്തികളും ചേര്‍ന്നു 

പ�ൊതുസേവനത്തിനായി മുതല്‍മുടക്കുന്നത് രാജ്യത്തെ 
ഗതാഗത സംവിധാനത്തിലെ അതിനൂതന 
ചുവടുവയ്പ്പാണെന്ന വിലയിരുത്തലിലാണ് ഗ്രാമവണ്ടിക്ക് 
പുരസ്‌കാരം ലഭിച്ചത്. 

സിറ്റി സര്‍ക്കുലറിനും ഗ്രാമവണ്ടിക്കും ലഭിച്ച 
ദേശീയ പുരസ്‌കാരങ്ങള്‍ കെഎസ്ആര്‍ടിസിയുടെ 
കിരീടത്തിലെ പ�ൊന്‍തൂവലുകളാണ്. പുതിയ 
പരീക്ഷണങ്ങളിലൂടേയും കാതലായ  
മാറ്റങ്ങളിലൂടേയും കൂടുതല്‍ ജനങ്ങളിലേക്കും 
മേഖലകളിലേക്കും പ�ൊതുഗതാഗതസംവിധാനം 
എത്തി�ന്നതിനാണു  
കെഎസ്ആര്‍ടിസി ശ്രമിക്കുന്നത്. 
അഖിലേന്ത്യാതലത്തിലുള്ള ഈ 
പുരസ്‌കാരങ്ങള്‍ കെഎസ്ആര്‍ടി
സിയുടെയും സംസ്ഥാനത്തിന്റെയും  
നവഗതാഗത പരിഷ്‌കാരങ്ങള്‍ക്കു 
വര്‍ധിത ഊര്‍ജം പകരുന്നതാണ്.

ആന്റണി രാജു
ഗതാഗത വകുപ്പ് മന്ത്രി

ഉരുവില്‍ പ�ൊന്ന് നിറച്ച് 
കേരളം

ഡല്‍ഹിയില്‍ നടന്ന ഇന്ത്യാ അന്താരാഷ്ട്ര വ്യാപാര 
മേളയില്‍ കേരള ടീമിന് സ്വര്‍ണ്ണമെഡല്‍. ക�ോവിഡ് നിയന്ത്രണ
ങ്ങള്‍ നീക്കിയ ശേഷം നടന്ന ആദ്യത്തെ പൂര്‍ണസമയ വ്യാപാര
മേളയില്‍ സ്റ്റേറ്റ് & യൂണിയന്‍ ടെറിട്ടറി പവിലിയന്‍ വിഭാഗത്തിലാ
ണ് കേരളത്തിന്റെ നേട്ടം. കേരളത്തിന്റെ തനതു വാസ്തുകലയും 
ഉരുവും മാതൃകയാക്കിയ പവിലിയനാണ് സ്വര്‍ണ്ണ മെഡല്‍ 
നേടിയത്.  പ്രഗതി മൈതാനിയില്‍ 6000 ചതുരശ്ര അടിയില്‍ 
ഒരു മിനി കേരളം തന്നെയാണ് ഇന്‍ഫര്‍മേഷന്‍ പബ്ലിക് 
റിലേഷന്‍സ് വകുപ്പിന്റെ സംഘാടനത്തില്‍ സജ്ജമാക്കിയത്.

'വ�ോക്കല്‍ ഫ�ോര്‍ ല�ോക്കല്‍, ല�ോക്കല്‍ ടു ഗ്ലോബല്‍' എന്ന 
മേളയുടെ ആശയത്തെ അന്വര്‍ത്ഥമാക്കി പവിലിയന്‍ തയ്യാറാക്കി
യത് പ്രശസ്ത ഡിസൈനര്‍ ജിനന്‍ സി.ബിയാണ്. വിവിധ 
വകുപ്പുകളുടെ ആകര്‍ഷകമായ സ്റ്റാളുകളും കലാകാരന്‍മാരുടെ 
തത്സമയ കരവിരുതും ചുവര്‍ ചിത്രകലയും കഥകളി രൂപങ്ങളും 
കളിമണ്‍ പ്രതിമകളും പായ നെയ്ത്തും ഉള്‍പ്പെടെ നിരവധി 
കാഴ്ചകള്‍ സന്ദര്‍ശകരുടെ മനം നിറച്ചു. അന്തര്‍ദ്ദേശീയ തലത്തി
ല്‍ 'കേരളം' എന്ന ബ്രാന്‍ഡിനുള്ള പ്രാധാന്യം വിളിച്ചോതുന്ന 
തരത്തിലാണ് കേരളത്തിന്റെ പവിലിയന്‍ സജ്ജീകരിച്ചത്. 
സുഗന്ധവ്യഞ്ജനങ്ങളുമായി തിരകള്‍ മുറിച്ചു നീങ്ങുന്ന കൂറ്റന്‍ 
ഉരുവായിരുന്നു പ്രവേശന കവാടത്തിലെ മുഖ്യ ആകര്‍ഷണം. 
ടൂറിസം, കൃഷി, സഹകരണം, കയര്‍, തദ്ദേശ സ്വയംഭരണം, 
ഫിഷറീസ്, വനം, കുടുംബശ്രീ, ഹാന്‍ഡ്‌ലൂം എന്നിവയുടെ 
സ്റ്റാളുകളും പ്രത്യേകമായി ഒരുക്കിയിരുന്നു.

ചിത്രങ്ങള്‍:
സി.എസ്‌. രവികുമാര്‍
കെ.കെ. സന്തോഷ്‌ കുമാര്‍
(ഐപിആര്‍ഡി)

ഐഐടിഎഫ്‌

മിനി സുകുമാര്‍
ആസൂത്രണബ�ോര്‍ഡ് അംഗം

രണ്ടുവര്‍ഷം നീണ്ട സ്‌കൂള്‍ അടച്ചിടലിനും 
ഓണ്‍ലൈന്‍ വിദ്യാഭ്യാസത്തിന്റെ അനവധി  
വെല്ലുവിളികള്‍ക്കിടയിലും സ്‌കൂള്‍ വിദ്യാഭ്യാസമികവിന്റെ 
ദേശീയ വിലയിരുത്തല്‍ സൂചികയില്‍ കേരളം ഒന്നാം 

സ്ഥാനത്ത് എത്തിയിരിക്കുന്നു. 
പ�ൊതുവിദ്യാഭ്യാസ വകുപ്പിനും കേരളസര്‍ക്കാരിനും 

കേരളത്തിനാകെയും അഭിമാനകരമായ നേട്ടമാണിത്. 
ആകെയുള്ള 1000 സ്‌ക�ോറില്‍ 928 എന്ന ഉയര്‍ന്ന 
സ്‌ക�ോര്‍ നേടി ലെവല്‍ 2- ല്‍ തുടര്‍ന്നുക�ൊണ്ടാണ് 
കേരളം ഈ നേട്ടം കൈവരിച്ചത്. (ലെവല്‍ 1 ല്‍ ഒരു 
സംസ്ഥാനവും എത്തിയിട്ടില്ല). ആന്ധ്രപ്രദേശ്,  
ഛണ്ഡിഗഢ്, ഗുജറാത്ത്, മഹാരാഷ്ട്ര, പഞ്ചാബ്,  
രാജസ്ഥാന്‍ എന്നീ സംസ്ഥാനങ്ങളാണ്  

ഉയരങ്ങളില്‍ ഉയരങ്ങളില്‍ 
പ�ൊതുവിദ്യാഭ്യാസംപ�ൊതുവിദ്യാഭ്യാസം
സ്‌കൂള്‍ വിദ്യാഭ്യാസമികവിന്റെ ദേശീയ വിലയിരുത്തല്‍ സൂചികയില്‍  
കേരളം ഒന്നാം സ്ഥാനത്ത്

ദേശീയാംഗീകാരം

കേരളത്തോട�ൊപ്പം ലെവല്‍ രണ്ടില്‍ സ്ഥാനം  
പിടിച്ചിട്ടുള്ളത്.

സ്‌കൂള്‍ വിദ്യാഭ്യാസനിലവാരസൂചിക 
(Performance Grade Index - PGI) കണക്കാക്കു
ന്നത് അഞ്ച് വ്യത്യസ്തമേഖലകളില്‍ നേടിയ 
പുര�ോഗതിയുടെ അടിസ്ഥാനത്തിലാണ്. പഠന
ത്തിലെ പുര�ോഗതി (learning outcomes),  
ഭൗതിക സാഹചര്യങ്ങള്‍ (Infrastructure),  
വിദ്യാലയങ്ങളുടെ ലഭ്യത(Access), തുല്യത 
(Equity), ഭരണപ്രക്രിയകള്‍ (Governance 
Process) എന്നിങ്ങനെ അഞ്ചുമേഖലകളിലെ 
പുര�ോഗതി വിലയിരുത്തി അവയുടെ ആകെയുള്ള 
സ്‌ക�ോര്‍ കണക്കാക്കിയാണ് സ്‌കൂളുകളിലെ 
വിദ്യാഭ്യാസനിലവാരസൂചിക കണക്കാക്കുന്നത്. 
ഇതില്‍ പഠനത്തിലെ പുര�ോഗതിയില്‍ 150 ല്‍ 135 

2019-20 ല്‍ കേരളത്തിലെ പട്ടികജാതി-പട്ടികവര്‍ഗ  
വിദ്യാർഥികളുടെ (ജില്ല തിരിച്ച് ) ക�ൊഴിഞ്ഞുപ�ോക്ക് അനുപാതം

ജില്ല	 SC	 ST	 മറ്റുള്ളവര്‍ 	 ആകെ
തിരുവനന്തപുരം	 0.17 	 0.52	 0.14	 0.15
ക�ൊല്ലം	 0.04 	 1.04	 0.06	 0.06
പത്തനംതിട്ട	 0.00	 0.11	 0.00	 0.00
ആലപ്പുഴ	 0.02	 0.00	 0.02	 0.02
ക�ോട്ടയം	 0.12 	 0.50	 0.10	 0.11
ഇടുക്കി	 0.44 	 1.58	 0.18	 0.30
എറണാകുളം	 0.14 	 1.04	 0.19	 0.19
തൃശ്ശൂര്‍	 0.02 	 0.15	 0.02	 0.02
പാലക്കാട്	 0.19 	 1.03	 0.12	 0.15
മലപ്പുറം	 0.04 	 2.32	 0.06	 0.07
ക�ോഴിക്കോട്	 0.10 	 1.57	 0.09	 0.10
വയനാട്	 0.06  	 1.77	 0.11	 0.50
കണ്ണൂര്‍	 0.01 	 0.34	 0.05	 0.06
കാസര്‍ഗോഡ്	 0.28 	 0.32	 0.10	 0.12
ആകെ	 0.11 	 1.17	 0.08	 0.11

2016-2017 മുതല്‍ 2021-2022 വരെ 
പ�ൊതുവിദ്യാലയങ്ങളില്‍ പുതുതായി പ്രവേശനം നേടിയ  
വിദ്യാർഥികള്‍

മാനേജ്‌മെന്റ്	                                           ക്ലാസ്സുകള്‍

	 I-IV	 V-VII	 VIII-X	 Total I-X

2016-2017 മുതല്‍ 2017-2018  വരെ

ഗവ.	 15,588 	 5,475	 38,789	 59,852
ഗവ.എയ്‌ഡഡ്‌	 25,199 	 58,670	 12,844	 96,713
ആകെ	 40,787 	 64,145	 51,633	 1,56,565
2017-2018 മുതല്‍ 201-82019  വരെ
ഗവ.	 22,931 	 12,229	 35,484	 70,644
ഗവ.എയ്‌ഡഡ്‌	 29,186 	 67,483	 18,658	 1,15,327
ആകെ	 52,117 	 79,712	 54,142	 1,85,971
2018-2019 മുതല്‍ 2019-2020  വരെ
ഗവ.	 16,223 	 12,616	 36,376	 65,215
ഗവ.എയ്‌ഡഡ്‌	 19,412 	 63,312	 15,619	 98,343
ആകെ	 35,635 	 75,928	 51,995	 1,63,558
2019-2020  മുതല്‍ 2020-2021  വരെ
ഗവ.	 21,339 	 9,659	 3,859	 34,857
ഗവ.എയ്‌ഡഡ്‌	 32,493 	 57,844	 3,310	 93,647
ആകെ	 53,832 	 67,503	 7,169	 1,28,504
2020-2021  മുതല്‍ 2021-2022  വരെ
ഗവ.	 50,124 	 20,018	 37,316	 1,07,458
ഗവ.എയ്‌ഡഡ്‌	 56,196 	 77,094	 15,700	 1,48,990
ആകെ	 1,06,320 	 97,112	 53,016	 2,56,448

കഴിഞ്ഞ അഞ്ച് വര്‍ഷത്തെ
 പുതിയ കു�ികളുടെ ആകെ എണ്ണം                           8,91,046



34 സമകാലിക P\-]Yw
\hw_À 2022

ഉം സ്‌ക�ോറുകള്‍ കേരളം നേടി.  
വിദ്യാലയങ്ങളുടെ നടത്തിപ്പില്‍ ഡിജിറ്റല്‍ സാങ്കേ

തിക വിദ്യയുടെ ഉപയ�ോഗവും ധനവിനിയ�ോഗത്തിന്റെ 
നിരീക്ഷണസംവിധാനങ്ങളുടെ ഉപയ�ോഗവുമെല്ലാം 
വിലയിരുത്തുന്ന ഭാഗമാണിത്. 2017-18 ല്‍നിന്നും 
വലിയ�ൊരു മുന്നേറ്റം ഈ മേഖലയില്‍ ഉണ്ടായിട്ടുണ്ട്. 
എല്ലാവര്‍ക്കും വിദ്യാഭ്യാസം മികവ�ോടെ

വിദ്യാഭ്യാസപ്രാപ്യത/ലഭ്യത നിര്‍ണ്ണയിക്കുന്ന സൂചിക 
എട്ട് ഉപസൂചികകളുടെ പ�ോയിന്റുകളുടെ ആകെത്തുകയാ
ണ്. ഇതില്‍ കുട്ടികളുടെ വിദ്യാഭ്യാസപ്രവേശനം,  
ക�ൊഴിഞ്ഞുപ�ോക്കില്ലാതെ വിദ്യാഭ്യാസം തുടരുന്നവര്‍, 
ഉയര്‍ന്ന ക്ലാസുകളിലേക്കുള്ള, ഉന്നതവിദ്യാഭ്യാസത്തിലേ 
ക്കുള്ള തുടര്‍ച്ച, സാമൂഹികമായും സാമ്പത്തികമായും 
അരികുവല്‍ക്കരിക്കപ്പെട്ടവരുടെ ഉള്‍ച്ചേര്‍ക്കല്‍ തുടങ്ങിയ 
ഘടകങ്ങള്‍  ഉള്‍പ്പെടുന്നു. ഈ വിഭാഗത്തില്‍ ഏറ്റവും 
ശ്രദ്ധേയമായ രീതിയില്‍ 80 ല്‍ 79 പ�ോയിന്റുകളാണ് 
സംസ്ഥാനം നേടിയത്. ക�ോവിഡ്കാലപ്രതിസന്ധികള്‍ 
മുലവും മറ്റുകാരണങ്ങളാലും പല സംസ്ഥാനങ്ങളുടേയും 
പ്രകടനം മ�ോശമായപ്പോഴും കേരളം കഴിഞ്ഞ  
വര്‍ഷങ്ങളിലെ നേട്ടം നിലനിര്‍ത്തി. 

ഭൗതികസൗകര്യങ്ങളുടെ ലഭ്യത വിലയിരുത്തുന്ന 
വിഭാഗത്തില്‍ 150 ല്‍ 135 ആണ് സംസ്ഥാനത്തിന്റെ 
സ്‌ക�ോര്‍. ഇവിടെയും 2017-18 ല്‍ നിന്നും വലിയ�ൊരു 
മുന്നേറ്റം സംസ്ഥാനം നടത്തിയിട്ടുണ്ട്. ഈ നേട്ടങ്ങളെല്ലാം 
വിരല്‍ചൂണ്ടുന്നത് വര്‍ഷങ്ങളായി വിദ്യാഭ്യാസമേഖലയില്‍ 
പ്രത്യേകിച്ച് സ്‌കൂള്‍ വിദ്യാഭ്യാസമേഖലയില്‍ കേരളം 

നടത്തുന്ന മുതല്‍മുടക്കും ലക്ഷ്യബ�ോധത്തോടെയുള്ള 
ഇടപെടലുകളും ഫലപ്രദമാണ് എന്ന വസ്തുതയിലേക്കാണ്. 

IT@School  മുതല്‍ KITE വരെ വളര്‍ന്നെത്തിയ 
സ്‌കൂള്‍ വിദ്യാഭ്യാസരംഗത്തെ ഡിജിറ്റല്‍ സാങ്കേതികവിദ്യ
യുടെ ഉപയ�ോഗം അധ്യാപകരെ സജ്ജരാക്കുകയും 
വന്‍തോതില്‍ സ്‌കൂളുകളില്‍ സൗകര്യങ്ങള്‍ ഒരുക്കുകയും 
വിദ്യാഭ്യാസത്തിനായി ടെലിവിഷന്‍ ചാനല്‍ ആരംഭിക്കു 
കയും ചെയ്തു. അതിനാല്‍ മഹാമാരികാലത്ത്  
ക്ലാ�ുകള്‍ക്ക് മുടക്കം കൂടാതെ അവയുടെ തുടര്‍ച്ച 
ഉറപ്പാക്കാന്‍ സാധിച്ചു.

സര്‍ക്കാര്‍ പദ്ധതിത്തുകയിലൂടെയും കിഫ്ബി 
ധനസഹായത്തോയെയും പ�ൊതുവിദ്യാലയങ്ങളുടെ 
ഭൗതികസാഹചര്യങ്ങളില്‍ വലിയ മാറ്റങ്ങള്‍ ഉണ്ടായി. 
പാര്‍ശ്വവല്‍കൃതവിഭാഗങ്ങളിലെ വിദ്യാര്‍ഥികളുടെ 
സ്‌കൂള്‍പ്രവേശനം ഉറപ്പാക്കുകയും ക�ൊഴിഞ്ഞുപ�ോക്ക് 
തടയാനുള്ള ശ്രമങ്ങള്‍ നടത്തുകയും ചെയ്യുന്നു. വിദ്യാര്‍ഥി
കള്‍ക്കുള്ള സ്‌ക�ോളര്‍ഷിപ്പുകള്‍ വിതരണം ചെയ്യുന്നതിലും 
സാങ്കേതിക വിദ്യയുടെ സഹായം വളരെ പ്രയ�ോജനം 
ചെയ്യുന്നു. ഉച്ചഭക്ഷണം, സൗജന്യയൂണിഫ�ോം വിതരണം 
എന്നിവയും കൃത്യമായി നടത്താന്‍ ശ്രമിക്കുന്നു. ഇങ്ങനെ 
പ�ൊതുവിദ്യാലയങ്ങളിലെ വിദ്യാര്‍ഥികളെയും അവരെ 
സ്‌കൂളിലേക്കയയ്ക്കുന്ന മാതാപിതാക്കളെയും കരുതല�ോടെ 
കാണുന്ന സമീപനമാണ് പ�ൊതുവിദ്യാഭ്യാസ വകുപ്പും 
സംസ്ഥാനസര്‍ക്കാരും പിന്‍തുടരുന്നത്. അതിനു ലഭിച്ച 
അംഗീകാരമാണ് വിദ്യാഭ്യാസ നിലവാരസൂചികയിലെ ഈ 
ഉയര്‍ന്ന സ്‌ക�ോര്‍ എന്ന് നമുക്ക് അഭിമാനിക്കാം.

അടൂര്‍ ഗ�ോപാലകൃഷ്ണന്‍/  
എന്‍.പി.മുരളീകൃഷ്ണന്‍

സ്വയംവരത്തിന്റെ 50 വര്‍ഷം അടൂര്‍ 
ഗ�ോപാലകൃഷ്ണന്‍ എന്ന ചലച്ചിത്ര സംവിധായക
ന്റെയും 50 വര്‍ഷമാണ്. ഈ അരനൂറ്റാണ്ട് 
കാലത്തെ സ്വന്തം സിനിമാ ജീവിതത്തെ 
എങ്ങനെ ന�ോക്കിക്കാണുന്നു?

എന്റെ സിനിമകളെ മറ്റുള്ളവര്‍ എങ്ങനെ ന�ോക്കി
ക്കാണുന്നുവെന്നതിനെക്കുറിച്ചോ അല്ലെങ്കില്‍ എന്റെ 
സിനിമാ ജീവിതത്തെ കുറിച്ചോ ഞാന്‍ അങ്ങനെയ�ൊരു 
വിലയിരുത്തല�ൊന്നും നടത്താറില്ല. ഞാന്‍ സാമാന്യം 
ഭേദപ്പെട്ട രീതിയില്‍ പഠിച്ച ഒരു ത�ൊഴിലാണ് ഫിലിം 
മേക്കിംഗ്. അത് ചെയ്യുന്നു. അല്ലാതെ വേറ�ൊരു 
പ്രവര്‍ത്തനവും എനിക്കില്ല. വായനയുണ്ട്, അത്യാവശ്യത്തി
ന് എഴുത്തും. സിനിമ എടുക്കാത്തപ്പോഴും സിനിമയുമായി 
ബന്ധപ്പെട്ട് എന്തെങ്കിലും ചെയ്യുകയായിരിക്കും. അങ്ങനെ 
സിനിമയുമായി ചേര്‍ന്നുള്ള ഒരു യാത്രയാണ് എന്റെ 
ജീവിതം. വളരെ മന�ോഹരമായ സിനിമകളും മ�ോശം 
സിനിമകളും ഒരുപ�ോലെ നമ്മളെ പഠിപ്പിക്കുന്നുണ്ട്. നല്ല 
സിനിമകള്‍ നമ്മളെ പ്രച�ോദിപ്പിക്കും. അതുപ�ോലെ തന്നെ 
ഒരു മ�ോശം സിനിമ ഇങ്ങനെ സിനിമ എടുക്കരുത് എന്ന 
പാഠമാണ് നല്‍കുന്നത്. 

ഈ അമ്പതുവര്‍ഷം ക�ൊണ്ട് മലയാള 
സിനിമയ്ക്ക് ഉണ്ടായ സര്‍ഗാത്മകവും സാങ്കേതിക
പരവുമായ മാറ്റത്തെയും വളര്‍ച്ചയെയും കുറിച്ച്?

മലയാള സിനിമയില്‍ സംഭവിച്ച മാറ്റങ്ങളെക്കുറിച്ച് 
പറയേണ്ടത് സിനിമാ നിരൂപകരാണ്. എന്റെ സിനിമയെ

ക്കുറിച്ചേ എനിക്ക് പറയാനാകൂ. ഈ കാലയളവില്‍ 
വ്യക്തമായ മാറ്റങ്ങളുണ്ടാക്കിയ സിനിമയാണ് സ്വയംവരം. 
ഈ സിനിമ ക�ൊണ്ടുവന്ന മാറ്റത്തിന്റെ ഗുണമെല്ലാം 
മലയാള സിനിമയ്ക്കുള്ളതാണ്. മലയാള സിനിമയുടെ 
മുന്നോട്ടുള്ള വളര്‍ച്ചയില്‍ വലിയ സംഭാവനയാണ് 
സ്വയംവരം നല്‍കിയത്. 

മലയാള സിനിമയെ സൗന്ദര്യശാസ്ത്രപരമാ
യി മാറ്റിമറിച്ച സിനിമയാണ് സ്വയംവരം. ഈ 
സിനിമയുടെ സ്രഷ്ടാവ് എന്ന നിലയില്‍ ഇതിനെ 
എങ്ങനെ കാണുന്നു?

ഒരേപടി നിലനിന്നുപ�ോന്ന ഒരു ചലച്ചിത്ര മേഖലയെ 
അടിമുടി ഉണര്‍ത്തുകയായിരുന്നു സ്വയംവരം. അതില്‍ 
പ്രധാനം പ്രമേയപരമായി ഉണ്ടാക്കിയ മാറ്റമാണ്. ഒരു 
പ്രണയം, അതിനെ തുടര്‍ന്നുണ്ടാകുന്ന പ്രതിബന്ധങ്ങള്‍, 
ഒന്നുകില്‍ അതിന് സാഫല്യമുണ്ടാകും, അല്ലെങ്കില്‍ 
നൈരാശ്യത്തില്‍ അവസാനിക്കും. ഇതായിരുന്നു മലയാള 
സിനിമയില്‍ അതുവരെ നിലനിന്ന പ്രമേയം. ഇത് തിരിച്ചും 
മറിച്ചും വരും. മുഴുവന്‍ സംഭാഷണമായിരിക്കും. സംസാര
ത്തിലൂടെയായിരിക്കും എല്ലാ കാര്യങ്ങളും അതില്‍ കടന്നു 
വരുന്നത്. സ്വയംവരത്തില്‍ അങ്ങനെയല്ല. നമ്മള്‍ ആ 
ജീവിതം അനുഭവിക്കുന്നു. ഇതു തന്നെയാണ് വലിയ 
വ്യത്യാസം. സിനിമയില്‍ ആരെങ്കിലും പറഞ്ഞല്ല, നമ്മള്‍ 
എല്ലാ കാര്യവും അറിയേണ്ടത്. അനുഭവിച്ചറിയുകയാണ് 
ചെയ്യേണ്ടത്. ഇനി സാങ്കേതികമായി ന�ോക്കുകയാണെ 
ങ്കില്‍ ല�ൊക്കേഷനില്‍ തന്നെ ശബ്ദം റെക്കോര്‍ഡ് 
ചെയ്തെടുക്കുന്ന രീതി സ്വയംവരത്തിലൂടെയാണ് വരുന്നത്. 
ഒരുപക്ഷേ ഇന്ത്യയില്‍ തന്നെ ആദ്യമായിട്ടായിരിക്കും ഇത്. 
അന്ന് തിരുവനന്തപുരം വലിയ നഗരമായിരുന്നില്ല. 
ശാസ്തമംഗലത്ത് ഓഫീസിനു പിറകുവശത്തെ സ്ഥലത്താ
ണ് സെറ്റിട്ടത്. ഷൂട്ടിംഗ് കാണാന്‍ വരുന്നവര്‍ പ�ോലും 
ശബ്ദമുണ്ടാക്കാതെ സഹകരിച്ചിരുന്നു. അവിടെ നന്നായി 

അഭിമുഖം

മലയാളസിനിമയ്ക്ക് ആഗ�ോളചലച്ചിത്രഭൂപടത്തില്‍ അഭിമാനാര്‍ഹമായ ഇടം 
നല്‍കിയ വിഖ്യാതചലച്ചിത്രകാരന്‍ അടൂര്‍ ഗ�ോപാലകൃഷ്ണന്റെ ആദ്യ ഫീച്ചര്‍ഫിലിമായ 
സ്വയംവരത്തിന് അരനൂറ്റാണ്ട് പിന്നിട്ടിരിക്കുന്നു. മലയാളസിനിമയില്‍ പുതുവഴി 
വെട്ടിത്തുറന്ന സ്വയംവരത്തിന്റെ പശ്ചാത്തലത്തില്‍ അടൂര്‍ തന്റെ സിനിമാദര്‍ശന
ത്തെയും സിനിമയിലെ മാറുന്ന പ്രവണതകളെയുംകുറിച്ച് സംസാരിക്കുന്നു. 

തിയേറ്ററിന്റെ 
കലയാണ് സിനിമ

ഷൂട്ട് ചെയ്യാനായി. സിനിമയില്‍ സംഭാഷണവും  
പശ്ചാത്തല സംഗീതവുമല്ലാത്ത ശബ്ദങ്ങള്‍  
കേള്‍പ്പിക്കുന്നത് സ്വയംവരത്തിലാണ്. കൂടാതെ മറ്റ് 
സ്വാഭാവിക ശബ്ദങ്ങളും റെക്കോര്‍ഡ് ചെയ്ത്  
ചേര്‍ത്തിരുന്നു.

ഗാനങ്ങളില്ലാത്ത, നാടകീയതയും കൃത്രിമത്വ
വുമില്ലാത്ത, മന്ദതാളത്തിലുള്ള, കഥാപാത്രങ്ങള്‍ 
അത്യാവശ്യത്തിനു മാത്രം സംസാരിക്കുന്ന, നീണ്ട 
ഷ�ോട്ടുകളുള്ള, പശ്ചാത്തലശബ്ദങ്ങള്‍ക്ക് വലിയ 
പ്രാധാന്യം നല്‍കിയ, യഥാര്‍ഥ ല�ൊക്കേഷനുക
ളില്‍ ചിത്രീകരിച്ച സ്വയംവരം ആ കാലത്തെ 
ഏറ്റവും വലിയ പരീക്ഷണ സിനിമയായിരുന്നു. 
കച്ചവട സിനിമയുടെ ബഹളമയത്തില്‍ മലയാള 
സിനിമ മുങ്ങിനിന്ന കാലമായിരുന്നു അത്. 
എന്തെല്ലാം വെല്ലുവിളികളായിരുന്നു ഇതിനു 
പിന്നില്‍ നേരിട്ടത്?

അടൂര്‍ ഭാസിയില്ലാതെ, പാട്ടുകളില്ലാതെ ഒരു സിനിമ 
ആല�ോചിക്കാന്‍ പറ്റാത്ത കാലമായിരുന്നു അത്. അപ്പോഴാ
ണ് ഇത�ൊന്നുമില്ലാതെ സ്വയംവരം വരുന്നത്. ആദ്യത്തെ 
റിലീസില്‍ സിനിമ വേണ്ടത്ര ഓടിയില്ല. ആളുകള്‍ വന്നില്ല 
എന്നല്ല. കുറച്ചുപേര്‍ വന്നു. എന്നാല്‍ വലിയ 
രീതിയില്‍ അംഗീകരിക്കപ്പെട്ടില്ല. ഇതിന് 
ഒരു പരിഹാരമായി വന്നത് നാഷണല്‍ 
അവാര്‍ഡാണ്. നാഷണല്‍ 
അവാര്‍ഡ് സ്വയംവരത്തിന് 
വലിയ പബ്ലിസിറ്റിയായി. 
അതിന്റെ ഫലമായി 
ആള്‍ക്കാര്‍ക്ക് കാണാന്‍ 
താത്പര്യം വന്നു. ഞങ്ങള്‍ 
വീണ്ടും തിയേറ്ററില്‍ 
റിലീസ് ചെയ്തു. തിയേറ്റ
റില്‍ ഒന്നുരണ്ടു മാസം 
നിറഞ്ഞോടി. അങ്ങനെ 
പടത്തിന് ലാഭം കിട്ടി. 
നാഷണല്‍ അവാര്‍ഡി
ന്റെ ഉദ്ദേശലക്ഷ്യങ്ങളില്‍ 
പ്രധാനം മെച്ചപ്പെട്ട 
സിനിമകളെ കാഴ്ചക്കാരില്‍ 
എത്തിക്കുക എന്നതാണ്. 
ഇതാണ് ഒരു നല്ല പടം. 
ഇതാണ് നിങ്ങള്‍ കാണേണ്ടത് 
എന്ന് ജനങ്ങളെ ബ�ോധ്യപ്പെടു
ത്തുകയാണ് നാഷണല്‍ അവാര്‍ഡ് 
ചെയ്യുന്നത്. ഇപ്പോള്‍ അത�ൊക്കെ മാറി. 
ഇപ്പോള്‍ രാഷ്ട്രീയ സ്വാധീനമുള്ളവരുടെ 
പടങ്ങള്‍ക്ക് അവാര്‍ഡ് കിട്ടും എന്ന രീതിയിലേക്ക് 
നമ്മള്‍ എത്തി. ഏറ്റവും മ�ോശം പടങ്ങള്‍ക്കും അവാര്‍ഡ് 
കിട്ടും. സ്വയംവരത്തിന്റെ കാര്യത്തില്‍ ഇവിടത്തെ ജൂറി 
അന്ന് തീരുമാനമെടുത്തിരുന്നു. അതിന് അവാര്‍ഡൊന്നും 
നല്‍കരുതെന്ന്. ദേശീയ തലത്തില്‍ പരിഗണനയ്ക്ക് 
വരാതിരിക്കാന്‍ ഇവിടെ നിന്ന് ഇടപെടലുണ്ടായി. ദേശീയ 
ജൂറിക്ക് മുന്നിലേക്ക് സ്വയംവരം അയക്കപ്പെട്ടില്ല. അതിനെ 
പ്രാദേശിക തലത്തില്‍ തന്നെ തടഞ്ഞു. അക്കാരണത്താ
ല്‍ ദേശീയ ജൂറി പടം കാണണമെന്ന അപേക്ഷ ഞങ്ങള്‍ 
കേന്ദ്രത്തിലേക്ക് അയച്ചു. പ്രഗത്ഭരായ ജൂറിയായിരുന്നു 

അത്. നല്ല ജൂറിയാണെങ്കില്‍ നല്ല തീരുമാനങ്ങള്‍ വരും. 
അവര്‍ പടം കണ്ടു. അങ്ങനെ സ്വയംവരം കാര്യമായി 
അംഗീകരിക്കപ്പെടുകയും ചെയ്തു. 

ഒരു വ്യത്യസ്ത സംരംഭമായിരുന്നു  
സ്വയംവരം. ഫണ്ടിങ്ങിന്റെ കാര്യത്തിലുള്‍പ്പെടെ. 
50 വര്‍ഷത്തിനിപ്പുറം സിനിമയില്‍ വന്ന  
മാറ്റങ്ങളെ എങ്ങനെ കാണുന്നു?

ഫണ്ടിംഗിനായി പല ശ്രമങ്ങളും നടത്തിയിരുന്നു. 
സ്വകാര്യ മൂലധനം കിട്ടില്ലെന്ന് ഉറപ്പുള്ളതുക�ൊണ്ട് ഫിലിം 
ഫൈനാന്‍സ് ക�ോര്‍പ്പറേഷനില്‍ നിന്ന് ഒന്നര ലക്ഷം 
കടമെടുത്താണ് സ്വയംവരം പൂര്‍ത്തിയാക്കിയത്. രണ്ടര 
ലക്ഷമായിരുന്നു സ്വയംവരത്തിന്റെ ബജറ്റ്. 

താരമൂല്യവും പ്രേക്ഷകരും
സ്വയംവരം എന്ന സിനിമയില്‍ അന്നത്തെ 

താരമൂല്യമുള്ള അഭിനേതാക്കളെ അഭിനയിപ്പിച്ചി 
ട്ടുണ്ട്. പിന്നീടും സൂപ്പര്‍താരങ്ങള്‍ താങ്കളുടെ 
സിനിമകളില്‍ പ്രധാന വേഷങ്ങളില്‍ വന്നു. 
താരമൂല്യം സിനിമയ്ക്ക് എത്രമാത്രം  

ഗുണകരമാണ്?
താരങ്ങള്‍ ഉള്ളതിന്റെ ഗുണം 

തുടക്കത്തില്‍ പടത്തിന് ആളെ 
കിട്ടും. സ്വയംവരത്തിനും 

അങ്ങനെയായിരുന്നിരി 
ക്കണം. മധുവും ശാരദയു

മായിരുന്നു അതിലെ 
പ്രധാന ആകര്‍ഷണം. 
ജനങ്ങളെ സംബന്ധി
ച്ച് അവര്‍ക്ക് നേരിട്ടറി
യാവുന്നത് ഇവരെ 
രണ്ടു പേരെ മാത്രമാ
ണ്. അല്ലാതെ മറ്റ് 
ആകര്‍ഷണങ്ങള്‍ 
ഒന്നുമില്ലല്ലോ. പക്ഷേ 
തുടക്കത്തില്‍ ആളെ 
കിട്ടാന്‍ വേണ്ടിയല്ല 

ഞാന്‍ ഇവരെ കാസ്റ്റ് 
ചെയ്തത്. അവര്‍ 

കഥാപാത്രത്തിന് 
യ�ോജിച്ചവര്‍ ആയതുക�ൊ

ണ്ടാണ്. പിന്നീട് വലിയ 
താരങ്ങളെ അഭിനയിപ്പിച്ചതും 

അവര്‍ എന്റെ കഥാപാത്രത്തിന് 
യ�ോജിച്ചവരായതു ക�ൊണ്ടാണ്. പക്ഷേ 

ഈ താരമൂല്യം രണ്ടോ മൂന്നോ ദിവസത്തേക്കേ 
ഗുണം ചെയ്യൂ. പിന്നീട് പടത്തിന്റെ ഭാവി അതിന്റെ ഉള്ളടക്ക
ത്തെ ആശ്രയിച്ചിരിക്കും. നല്ല പടമാണെങ്കില്‍ ആളു വരും. 
അല്ലെങ്കില്‍ പടം തിയേറ്ററില്‍ നിന്ന് പുറത്താകും.  
താരങ്ങള്‍ ഇല്ലാത്ത സിനിമയായിരുന്നു ക�ൊടിയേറ്റം. 
താരങ്ങളില്ലാത്ത കാരണം തിയേറ്ററുകാര്‍ താല്പര്യം 
കാണിച്ചില്ല. വെറും രണ്ടു തിയേറ്ററിലാണ് ക�ൊടിയേറ്റം 
പ്രദര്‍ശനം തുടങ്ങിയത്. പടത്തിന് ആളു കയറാന്‍ 
തുടങ്ങിയത�ോടെ ഓര�ോരുത്തരും പടം ച�ോദിച്ചുവാങ്ങി. 14 
തിയേറ്ററിലേക്ക് എത്തി. ക�ോട്ടയത്തെ തിയേറ്ററില്‍ മാത്രം 

അടൂര്‍ ഭാസിയില്ലാതെ, പാട്ടുകളില്ലാ
തെ ഒരു സിനിമ ആല�ോചിക്കാന്‍ 
പറ്റാത്ത കാലമായിരുന്നു അത്. 
അപ്പോഴാണ് ഇത�ൊന്നുമില്ലാതെ 
സ്വയംവരം വരുന്നത്. ആദ്യത്തെ 

റിലീസില്‍ സിനിമ വേണ്ടത്ര 
ഓടിയില്ല. ആളുകള്‍ വന്നില്ല 
എന്നല്ല. കുറച്ചുപേര്‍ വന്നു. 

എന്നാല്‍ വലിയ രീതിയില്‍ അംഗീ
കരിക്കപ്പെട്ടില്ല. ഇതിന് ഒരു പരി
ഹാരമായി വന്നത് നാഷണല്‍ 

അവാര്‍ഡാണ്

145 ദിവസമാണ് ക�ൊടിയേറ്റം ഓടിയത്. ഒരു താരങ്ങളുമി
ല്ലാതെയാണ് ഈ വലിയ വിജയം. അപ്പോള്‍ പിന്നെ 
താരങ്ങള്‍ ഉണ്ടായാലേ പടം ഓടൂ എന്നു പറയുന്നതില്‍ 
അര്‍ഥമുണ്ടോ? പക്ഷേ താരങ്ങള്‍ ഉണ്ടെങ്കില്‍ ഇനിഷ്യല്‍ 
പുള്‍ കിട്ടും. അത് വാസ്തവമാണ്. 

	 സ്വയംവരത്തിന് നല്ല പരസ്യപ്രചാരണം 
നല്‍കിയിരുന്നു. എനിക്ക് അതില�ൊക്കെ വലിയ  
നിര്‍ബന്ധമുണ്ടായിരുന്നു. ഒരു ആര്‍ട്ട് പടമായി ഇതിനെ 
കാണരുത്. എല്ലാവരും കാണേണ്ട പടമായി തന്നെയാണ് 
സ്വയംവരത്തിന് പരസ്യം നല്‍കിയത്. വലിയ സിനിമയ്ക്ക് 
നല്‍കുന്ന പ്രചാരണം തന്നെയായിരുന്നു സ്വയംവരത്തി
നും. 14 തിയേറ്ററില്‍ റിലീസ് ചെയ്തു. സ്ഥിരം പബ്ലിസിറ്റി 
മാര്‍ഗങ്ങള്‍ വേണ്ടെന്നു വച്ചു. എംവി ദേവന്റെ നേതൃത്വത്തി
ല്‍ നമ്പൂതിരിയും കരുണാകരനും ഉള്‍പ്പെടെ അറിയപ്പെടു
ന്ന ആധുനിക കലാകാരന്മാരാണ് സ്വയംവരത്തിന്റെ 
പ�ോസ്റ്ററുകള്‍ വരച്ചത്. 

ത�ൊഴിലില്ലായ്മ എന്ന പ്രശ്‌നം ചര്‍ച്ചചെയ്ത 
സിനിമയാണ് സ്വയംവരം. ഈ സിനിമ 50-ാം 
വര്‍ഷത്തിലെത്തി നില്‍ക്കുമ്പോള്‍ കേരളത്തിലെ 
യുവജനങ്ങളുടെ ത�ൊഴിലില്ലായ്മ എന്ന പ്രശ്‌നം 
എത്രത്തോളം പരിഹരിക്കപ്പെട്ടുവെന്നാണ് 
സ്വയംവരത്തിന്റെ സംവിധായകന്‍ മനസ്സിലാക്കു
ന്നത്?

ത�ൊഴിലില്ലായ്മയാണ് സ്വയംവരത്തിന്റെ പശ്ചാത്ത
ലം. ത�ൊഴിലില്ലായ്മ പഴയതു പ�ോലെ രൂക്ഷമാണെന്നു 
ത�ോന്നുന്നില്ല. ഏതെങ്കിലും ത�ൊഴില്‍ ചെയ്തു ജീവിക്കാന്‍ 
തയ്യാറാണെങ്കില്‍ അതിനുള്ള സാഹചര്യം ഇപ്പോഴുണ്ട്. 
അന്ന് അതില്ല. അഭ്യസ്തവിദ്യരുടെ ത�ൊഴിലില്ലായ്മ അന്ന് 
രൂക്ഷമായിരുന്നു. മാറിയ ത�ൊഴില്‍ സാഹചര്യങ്ങളെയും 
പുതിയ ത�ൊഴില്‍ പ്രശ്‌നങ്ങളെയും സമീക്ഷിക്കുന്ന 
സിനിമകള്‍ക്ക് ഇപ്പോഴും പ്രസക്തിയുണ്ട്. 

സ്വയംവരത്തിന്റെ സ്വാധീനവും തുടര്‍ച്ചയും 
പിന്നീടുള്ള സിനിമകളില്‍ എങ്ങനെ പ്രകടമായി 
എന്നാണ് കാണുന്നത്?

സിനിമ എന്ന മാധ്യമത്തെ ഗൗരവമായി കാണുന്നവ
ര്‍ക്ക് സ്വയംവരം ആത്മവിശ്വാസം പകര്‍ന്നു എന്നു തന്നെ 
പറയാം. സ്വയംവരത്തിന്റെ ചുവടുപിടിച്ച് പിന്നീട് സിനിമക
ളും ചലച്ചിത്രകാരന്മാരുമുണ്ടായി. അരവിന്ദന്‍ വന്നു, പിന്നീട് 
കെ ആര്‍ മ�ോഹനന്‍, എം.പി. സുകുമാരന്‍ നായര്‍, കെ ജി 
ജ�ോര്‍ജ്, ജ�ോണ്‍ എബ്രഹാം അങ്ങനെ ഒട്ടേറെ പേര്‍ ഈ 
രീതിയില്‍ വന്നു. ഇതിന്റെ തുടര്‍ച്ച പിന്നീടുമുണ്ടായി. 
ഇടയ്‌ക്കൊരു ഇടവേള വന്നിരുന്നു. ഇപ്പോള്‍ കുറേ 
ചെറുപ്പക്കാര്‍ സ്ഥിരം രീതികളില്‍ നിന്ന് മാറി സിനിമ 
എടുക്കാന്‍ തയ്യാറാകുന്നുണ്ട്. അര ഡസന�ോളം ചെറുപ്പ
ക്കാര്‍ ഇങ്ങനെ കാണുന്നുണ്ട്. ഇതെല്ലാം സ്വയംവരത്തില്‍ 
തുടങ്ങിയ പ്രവണതകള്‍ തന്നെയാണ്. പുതിയ ജനറേഷന് 
പഴയ സിനിമകള്‍ കാണാന്‍ ഇപ്പോള്‍ ഒട്ടേറെ 
പ്ലാറ്റ്‌ഫ�ോമുകളും അവസരവുമുണ്ട്. പുതിയ തലമുറ  
സംവിധായകര്‍ പലരും എന്റെ സിനിമകളുടെ  
സ്വാധീനത്തെ കുറിച്ച് പറയാറുണ്ട്. അവര�ോട്  
എന്റേതിനേക്കാള്‍ മികച്ച സിനിമകളെടുക്കാനാണ് ഞാന്‍ 
ആവശ്യപ്പെടുന്നത്.

1972 ലെ സ്വയംവരത്തില്‍ നിന്നും 2016 ലെ 
പിന്നെയും  എന്ന സിനിമയിലെത്തുമ്പോഴേക്കും 
സിനിമയെക്കുറിച്ചുള്ള ദര്‍ശനത്തിലും സമീപന
ത്തിലും എന്തെങ്കിലും മാറ്റമുണ്ടായിട്ടുണ്ടോ?

ദര്‍ശനമ�ൊന്നും മാറുന്നില്ല. പടത്തിന്റെ സ്വഭാവം 
ചിലപ്പോള്‍ മാറും. അത്രയേ ഉള്ളൂ. എന്റെ 76-ാം വയസ്സില്‍ 
ഞാന്‍ സ്വയംവരം എടുക്കില്ലല്ലോ. നമ്മുടെ ല�ോകപരിചയം, 
ജീവിതം, അന്വേഷണം, വളര്‍ച്ച, പുതിയ കണ്ടെത്തലുകള്‍ 
തുടങ്ങിയവയെല്ലാം സിനിമയെ സ്വാധീനിക്കും.

സ്വയംവരം സിനിമയില്‍ മധുവും ശാരദയും

സെല്ലുല�ോയ്ഡും ഡിജിറ്റലും
സെല്ലുല�ോയ്ഡില്‍ നിന്ന് ഡിജിറ്റല്‍സങ്കേ

തത്തിലേക്കു സിനിമ മാറിയിരിക്കുന്നു.  
സാങ്കേതിക വിദ്യയില്‍ വലിയ ത�ോതിലുള്ള 
മാറ്റങ്ങളാണ് ഉണ്ടായിരിക്കുന്നത്. ഈ മാറ്റങ്ങള്‍ 
നല്ല സിനിമകളുടെ സൃഷ്ടിക്ക് സഹായകമാ 
യതായി വിശ്വസിക്കുന്നുണ്ടോ?

രണ്ട് രീതിയിലാണ് ഈ മാറ്റം. കലാപരമായ 
മാറ്റമല്ല, സാമ്പത്തികമായ സൗകര്യം അനുസരിച്ചാണ് 
ഈ മാറ്റമുണ്ടായത്. ഡിജിറ്റലാകുമ്പോള്‍ ഒരേ സമയം 
ഒട്ടേറെ തിയേറ്ററുകളില്‍ സിനിമ 
പ്രദര്‍ശിപ്പിക്കാനാകും.  
ഡിജിറ്റലില്‍ ഷൂട്ട് ചെയ്യുമ്പോള്‍ 
പഴയതു പ�ോലെയുള്ള ലൈറ്റിംഗി
ന്റെ ആവശ്യമില്ല. പണ്ട് ഒരു വൈ
കുേന്നര സമയത്തെ തെരുവ് 
ഷൂട്ട് ചെയ്യണമെങ്കില്‍ അതിനു 
യ�ോജിക്കും വിധം അത്രയും 
സ്ഥലവും ലൈറ്റ് അപ് 
ചെയ്യണമായിരുന്നു. ഡിജിറ്റ
ലില്‍ ഇത്ര പ്രയാസമില്ല. 
അല്ലാതെ തന്നെ സ്വാഭാവിക 
ലൈറ്റിംഗ് സൗകര്യപൂര്‍വ്വം 
ഉപയ�ോഗിക്കാനാകും. 
സാങ്കേതികവിദ്യ സൃഷ്ടിച്ച 
സൗകരമാണിത്.

ദ�ോഷത്തെപ്പറ്റി പറഞ്ഞാല്‍ 
ഡിജിറ്റലില്‍ ആവശ്യത്തിലധികം 
ഷൂട്ട് ചെയ്തു കൂട്ടുകയാണ്. ചെലവ് 
കൂടുന്നു. ഫിലിം മേക്കിംഗില്‍ അടിസ്ഥാനമാ
യി അറിയേണ്ട ചില കാര്യങ്ങളുണ്ട്. ഡിജിറ്റല്‍ 
സങ്കേതം ഉപയ�ോഗിക്കുമ്പോള്‍ അതുപ�ോലും അറിയേണ്ടി 
വരുന്നില്ല. ഈയ�ൊരു ലാഘവത്വമാണ് ഏറ്റവും വലിയ 
ദ�ോഷം. ഇത് സിനിമയുമായി കലാകാര 
നുള്ള സമീപനത്തെ തന്നെ ബാധിക്കും.

ഒടിടിയും സിനിമാക്കാഴ്ചയും 
തിയേറ്ററുകളിലാണ് സിനിമ എന്ന 

കലാരൂപം പൂര്‍ണത പ്രാപിക്കുന്നത് എന്ന് അങ്ങ് 
അഭിപ്രായപ്പെട്ടിരുന്നു. ഒടിടി പ്ലാറ്റ്‌ഫ�ോമുകളുടെ 
ജനകീയത സിനിമാ തിയേറ്ററുകള്‍ക്ക് ഭീഷണി
യാകില്ലെന്നു തന്നെയാണ�ോ വിശ്വസിക്കുന്നത്?

ഇപ്പോള്‍ സിനിമ വാച്ചിലും മ�ൊബൈല്‍ ഫ�ോണിലു
മെല്ലാം കാണാം. പക്ഷേ സിനിമ ആത്യന്തികമായി 
തിയേറ്ററില്‍ ഇരുന്നു കാണേണ്ട കലയാണ്. ഒടിടി 
പ്ലാറ്റ്‌ഫ�ോമുകള്‍ തിയേറ്ററുകള്‍ ഭീഷണിയാകുമെന്നു 
തന്നെയാണ് കരുതുന്നത്. ഹ�ോളിവുഡ് സിനിമകള്‍ 
പ�ോലും തിയേറ്ററില്‍ ആളില്ലാതെ നഷ്ടം വരുന്നുണ്ട്. 
ക�ോവിഡ് സമയത്ത് ആളുകള്‍ ഒടിടിയില്‍ സിനിമ കണ്ടു 
തുടങ്ങി. അത�ൊരു പ�ോപ്പുലര്‍ കള്‍ച്ചറായി. ഇപ്പോഴും അതു 
തുടരുന്നു. ചെറുതായി മാറിയെന്നു പറയുന്നു. ആളുകള്‍ 
പതിയെ തിയേറ്ററിലേക്ക് എത്തിത്തുടങ്ങിയിട്ടുണ്ട്. എങ്കിലും 
അത് മടിച്ചുമടിച്ചാണ്.

സംവിധായകര്‍ അതതുകാലത്തെ പുതിയ 

പ്രവണതകള്‍ക്കും മാറ്റങ്ങള്‍ക്കുമ�ൊപ്പം 
എത്താന്‍ സ്വയം നവീകരിക്കേണ്ടതുണ്ടോ? 

അങ്ങനെ ത�ോന്നുന്നില്ല. ഒരു ചലച്ചിത്രകാരന്‍ 
അയാളുടെ സിനിമയാണ് എടുക്കുന്നത്. അങ്ങനെയല്ല, 
ഇങ്ങനെയാണ് എടുക്കേണ്ടത് എന്നു പുറത്തു നിന്നുള്ളവ
ര്‍ക്ക് എങ്ങനെ പറയാനാകും? ട്രെന്‍ഡ് അനുസരിച്ചല്ല 
ഞാന്‍ പടമെടുക്കുന്നത്. ചിലപ്പോള്‍ എന്റെ പടമായിരിക്കും 
ട്രെന്‍ഡ് ആയി മാറുന്നത്. സിനിമയില്‍ മാറ്റം വരുത്തുന്ന
യാള്‍ സിനിമയെക്കുറിച്ച് ആഴത്തിലുള്ള അനുഭവവും 
അറിവുമുള്ളയാളായിരിക്കും. അയാള്‍ ഈ മാധ്യമത്തില്‍ 
വലിയ പരീക്ഷണങ്ങള്‍ നടത്തിയിട്ടുണ്ടായിരിക്കും. ഇത് 
ക്ലാസില്‍ പ�ോയി പഠിക്കണമെന്നില്ല. സ്വന്തം നിലയില്‍ 

പഠിച്ചാലും മതി. സത്യജിത് റേ ഒക്കെ അങ്ങനെയാ
യിരുന്നു. അദ്ദേഹം പഥേര്‍ പാഞ്ചാലി എടുക്കു

ന്നതിനു മുമ്പ് ആഴത്തിലുള്ള പഠനങ്ങള്‍ 
നടത്തിയിരുന്നു. ഈ തയ്യാറെടുപ്പുകളെ

ല്ലാം അദ്ദേഹത്തിന്റെ സിനിമയ്ക്ക് 
ഗുണം ചെയ്തിട്ടുണ്ട്. ഇങ്ങനെയുള്ള 

സിനിമകള്‍ സൃഷ്ടിക്കുന്നവരാണ് 
ട്രെന്‍ഡ് സൃഷ്ടിക്കുന്നതെന്ന് 
പറയാനാകുന്നത്. 

പാന്‍ ഇന്ത്യന്‍ എന്ന
താണ് നിലനില്‍ക്കുന്ന 

ഏറ്റവും പുതിയ ആസ്വാദന 
രീതി. ഈ ഗണത്തില്‍ വിശേ

ഷിപ്പിക്കപ്പെടുന്ന സിനിമകള്‍ 
പലതും വീരാരാധനയെയും 

നായകശരീരങ്ങളെയും 
പ്രോത്സാഹിപ്പിക്കുന്നവയാണ്. ബാഹുബലി, 

കെജിഎഫ്, ആര്‍ആര്‍ആര്‍, പുഷ്പ എന്നിവ 
ഉദാഹരണം. ഇത്തരം സിനിമാസ്വാദനരീതിക
ളെ എങ്ങനെ കാണുന്നു?

ഹിന്ദി സിനിമകള്‍ പണ്ടുചെയ്തിരുന്നതുതന്നെയാണ് 
ഇപ്പോള്‍ പാന്‍ ഇന്ത്യന്‍ എന്ന പേരില്‍ വരുന്നത്. 
പ്രമേയത്തിലും സ്വഭാവത്തിലുമെല്ലാം ഇതുതന്നെയാണ് 
തുടരുന്നത്. ഇപ്പോള്‍ സൗത്ത് ഇന്ത്യയില്‍ നിന്ന് ഇതുപ�ോ
ലുള്ള സിനിമകള്‍ വരുന്നു. ഹിന്ദി സിനിമയെപ�ോലും അത് 
സ്വാധീനിക്കുന്നു. ക�ൊമേഴ്‌സ്യല്‍ സാധ്യത എങ്ങനെയാ
ണ�ോ അങ്ങോട്ടുപ�ോകും. അതാണ് ഏതുകാലത്തും 
നിലനില്‍ക്കുന്ന രീതി.  

ചലച്ചിത്രോത്സവങ്ങളുടെ കാലമാണ്‌. 
മലയാള സിനിമയ്‌ക്ക്‌ ചലച്ചിത്രോത്സവങ്ങള്‍ 
എങ്ങനെയാണ്‌ ഗുണകരമാകുന്നത്‌

വലിയ വ്യത്യാസം ചെയ്തിട്ടുണ്ട്. ഫിലിം സ�ൊസൈറ്റി
കളില്‍ നിന്നാണ് ആദ്യം സിനിമ കണ്ടു ശീലിക്കേണ്ടത്. 
ഫിലിം സ�ൊസൈറ്റികളില്‍ നിന്ന് സിനിമ കണ്ടവരാണ് 
പിന്നീട് ഫിലിം ഫെസ്റ്റിവെലുകളിലേക്ക് പ�ോകേണ്ടത്. 
മുമ്പൊക്കെ അങ്ങനെയായിരുന്നു. എന്തായാലും ഫിലിം 
ഫെസ്റ്റിവെലുകള്‍ ചലച്ചിത്രകാരന്മാരെ സ്വാധീനിക്കും. 
വിവിധ രാജ്യങ്ങളില്‍ നിന്നുള്ള വ്യത്യസ്തങ്ങളായ സിനിമ
കള്‍ കാണാനുള്ള അവസരമല്ലേ ഫെസ്റ്റിവല്‍ ഉണ്ടാക്കു
ന്നത്. ഫിലിം ക്രിട്ടിക്‌സുകളെയും ഫിലിം ഫെസ്റ്റിവെല്‍ 
സൃഷ്ടിക്കേണ്ടതാണ്.

ഇപ്പോള്‍ സിനിമ വാച്ചിലും 
മ�ൊബൈല്‍ ഫ�ോണിലുമെ

ല്ലാം കാണാം. പക്ഷേ സിനിമ 
ആത്യന്തികമായി തിയേറ്ററില്‍ 

ഇരുന്നു കാണേണ്ട 
കലയാണ്. ഒടിടി 

പ്ലാറ്റ്‌ഫ�ോമുകള്‍ തിയേറ്ററുകള്‍ 
ഭീഷണിയാകുമെന്നു തന്നെ

യാണ് കരുതുന്നത്

നാം  സ്വപ്നം കാണുന്ന
ഭാഷ

എം.മുകുന്ദന്‍
നമ്മുടെ മലയാളഭാഷയ്ക്കുള്ളി

ല്‍ വേറെ ചില മലയാളങ്ങള്‍ ഉണ്ട്. 
അതാണ് പ്രാദേശിക ഭാഷകള്‍. 
ഈ പ്രാദേശിക ഭാഷകളാണ് 
ഏത�ൊരു ഭാഷയ്ക്കും രുചിമുകുളങ്ങള്‍ 
നല്‍കുന്നത്. നമ്മുടെ മലയാളത്തി
നുള്ളിലെ പ്രാദേശികഭാഷകളില്‍ 
ഒന്നാണ് മയ്യഴി ഭാഷ, അല്ലെങ്കില്‍ 
തലശ്ശേരിഭാഷ, അല്ലെങ്കില്‍ 
കണ്ണൂര്‍ഭാഷ. തിരുവനന്തപുരത്ത് 
സംസാരിക്കുന്ന മലയാളമല്ല 
ഞങ്ങള്‍ മയ്യഴിയില്‍ സംസാരിക്കു
ന്നത്. അവിടെയ�ൊക്കെ 
സൂക്ഷിക്കുക എന്ന വാക്കിനു പകരം 
ചരേക്കുക എന്ന് പറയുമായിരുന്നു. 
അതുപ�ോലെ എറിയുക എന്ന് 
പറയില്ല. ചാടുക എന്നാണ് പറയുക. 
ഒരു പഴത്തൊലി ചാടുക എന്നാണ് 
പറയുക. അങ്ങനെ നമ്മുടെ 
ഭാഷയ്ക്കുള്ളില്‍ ചില പ്രാദേശികമായ 
പ്രയ�ോഗങ്ങള്‍ ഉണ്ട്. നമ്മള്‍ 
സാധാരണ ഉപയ�ോഗിക്കുന്ന ഒരു 
പദമാണ് ലാച്ചാര്‍ എന്നുള്ളത.് 

ഓര�ോ ജനതയുടെയും 
ആത്മാവിഷ്‌കാരം 
അവരുടെ 
മാതൃഭാഷയിലാണ്. 
അതുക�ൊണ്ട് നമ്മുടെ 
ഭാഷയെ 
ഉയര്‍ത്തിപ്പിടിക്കുക. 
നമ്മുടെ ഭാഷ ഒട്ടും 
താഴെയല്ല എന്ന 
ആത്മാഭിമാനം 
നമുക്ക് ഉണ്ടാവണം 

നമ്മുടെ മലയാളം

എല്ലാവരും പറയും ലാച്ചാര്‍ പിടിച്ചുപ�ോയി 
എന്ന്. കടലിന് ലാച്ചാര്‍ പിടിച്ചു പ�ോയി, 
മീനില്ല എന്നൊക്കെ പറയും. ഇങ്ങനെയു
ള്ള പദങ്ങള�ൊക്കെ ക്രമേണ ഇല്ലാതാവുക
യാണ്. കാരണം ഭാഷ മാനകമാവുകയാ
ണ്. മലയാളികള്‍ പലഭാഗത്തു 
സഞ്ചരിക്കുകയും ഇടകലരുകയും ചെയ്യുന്ന
തിന്റെ ഫലമായി ഇതുപ�ോലുള്ള പ്രാദേശിക 
ഭാഷകള്‍ കുറേശ്ശെയായി ഇല്ലാതാവുകയാ
ണ്. ഇവയ�ൊക്കെ അടയാളപ്പെടുത്താനാ
ണ് ച�ോയി പ�ോലുള്ള കൃതികളില്‍ ഞാന്‍ 
ശ്രമിച്ചത.് 

ഞാന്‍ ഡല്‍ഹിയില്‍ ഉണ്ടായിരുന്ന 
കാലത്ത് ഒരു ദിവസം നാല് ഭാഷകള്‍ 
സംസാരിക്കുമായിരുന്നു. ഓഫീസില്‍ 
ഫ്രഞ്ച്, ഓഫീസിനു പുറത്ത് ഇംഗ്ലീഷും 
ഹിന്ദിയും വീട്ടിലെത്തിയാല്‍ മലയാളം. 
ഇങ്ങനെ ഫ്രഞ്ചും ഹിന്ദിയും ഇംഗ്ലീഷും 
കൈകാര്യം ചെയ്യുമെങ്കിലും എനിക്ക് 
മലയാളത്തില്‍ മാത്രമേ സ്വപ്നം കാണുവാന്‍ 
കഴിഞ്ഞിട്ടുള്ളൂ. ഇതുവരെ മറ്റൊരു 
ഭാഷയില്‍ ഞാന്‍ സ്വപ്നം കണ്ടിട്ടില്ല. 
ഏതുഭാഷയിലാണ�ോ നമ്മള്‍ സ്വപ്നം 
കാണുന്നത് അതാണു നമ്മുടെ മാതൃഭാഷ. 
അതുക�ൊണ്ട് എന്റെ മാതൃഭാഷ, എന്റെ 
അമ്മഭാഷ ഞാന്‍ സ്വപ്നം കാണുന്ന 
മലയാളമാണ്. യഥാര്‍ഥത്തില്‍ ഒരു ഭാഷ 
എന്നത് കേവലം ഒരു വിനിമയമാധ്യമം 
മാത്രമല്ല. ഭാഷയ്ക്കുള്ളിലാണ് നമ്മള�ൊക്കെ 
ജീവിക്കുന്നത്. ഉദാഹരണത്തിന് മലയാള
ഭാഷ ഇല്ലെങ്കില്‍ എന്തുചെയ്യും എന്ന് 
നമുക്കൊന്ന് ആല�ോചിച്ചുന�ോക്കാം. 
മലയാളഭാഷ ഇല്ലായിരുന്നുവെങ്കില്‍ 
ശ്രീനാരായണഗുരുദേവനും 
കുമാരനാശാനും ഉണ്ടാവുമായിരുന്നില്ല. 
കാരണം അവര്‍ എഴുതിയതും പ്രഭാഷണം 
ചെയ്തതും മലയാളത്തിലാണ.് മലയാളം 
ഇല്ലെങ്കില്‍ അവര്‍ ഉണ്ടാവില്ലായിരുന്നു. 
അതുപ�ോലെതന്നെ മലയാളം ഇല്ലെങ്കില്‍ 
എം ടി വാസുദേവന്‍ നായരും വൈക്കം 
മുഹമ്മദ് ബഷീറുമ�ൊന്നും ഉണ്ടാവില്ലായിരു
ന്നു. സാധാരണ ഫ്രഞ്ചുകാര്‍ പറയുന്ന ഒരു 

കാര്യമുണ്ട്. ഫ്രഞ്ച് ഭാഷ ഇല്ലായിരുന്നുവെങ്കി
ല്‍ വിക്ടര്‍ ഹ്യൂഗ�ോ ഉണ്ടാവുമായിരുന്നില്ല 
എന്ന.് അപ്പോള്‍ ഒരു ഭാഷയ്ക്കുള്ളിലാണ് 
നമ്മള�ൊക്കെ ജീവിക്കുന്നത.് നമ്മുടെ 
സംസ്‌കാരവും പൈതൃകവുമ�ൊക്കെ. 

അതുപ�ോലെ സ്വപ്നം കാണുന്നത് 
നമ്മുടെ അമ്മഭാഷയിലാണ്. പഴയ കാലത്ത് 
എകെജിയും ഇഎംഎസുമ�ൊക്കെ സമത്വ
ത്തിന്റെ നീതിന്യായ വ്യവസ്ഥകള്‍  
നിലനില്‍ക്കുന്ന ഭാവി കേരളം സ്വപ്നം 
കണ്ടിരുന്നു. അന്ന് എകെജിയും 
ഇഎംഎസും സ്വപ്നം കണ്ടിരുന്നത് മലയാള
ത്തിലായിരുന്നു. ഇംഗ്ലീഷിലല്ല. കാലാകാല
ങ്ങളിലായി നാം സ്വപ്നം കാണുന്ന ഈ 
ഭാഷയെ നാം നെഞ്ചോടു  
ചേര്‍ത്തുപിടിക്കേണ്ടതായുണ്ട് 

മലയാളത്തിനു കരുത്തുണ്ട്
ഇപ്പോള്‍ നാം കേള്‍ക്കുന്ന ഒരു 

പരാതിയുണ്ട്. ശാസ്ത്രസാങ്കേതികവിദ്യയുടെ 
കാലമാണിത.് ഈ കാലത്ത് മലയാളഭാഷ
ക�ൊണ്ട് എന്ത് ഉപയ�ോഗം എന്ന്. പക്ഷേ 
ഇപ്പോള്‍ എല്ലാവരും പറയുന്നത് മാതൃഭാഷ
യില്‍ പഠിക്കുന്നതാണ് നല്ലതെന്ന്. നമ്മുടെ 
നാട്ടില്‍ തന്നെ സിവില്‍സര്‍വീസില്‍ 
മലയാളം പഠിച്ച് ഉന്നതവിജയം കരസ്ഥമാ
ക്കിയവര്‍ ഉണ്ട്. അപ്പോള്‍ മാതൃഭാഷ 
മ�ോശമല്ല. മാതൃഭാഷയില്‍ പഠിക്കുന്നതു 
തന്നെയാണു നല്ലത്. ശാസ്ത്രസാങ്കേതികഭാ
ഷയുടെ കാലത്ത് മാതൃഭാഷയ്ക്ക് സ്ഥാനമില്ല 
എന്ന് നമുക്ക് പറയാന്‍ കഴിയില്ല. റഷ്യയിലേ
ക്കു ന�ോക്കൂ. ആദ്യമായിട്ട് ബഹിരാകാശത്ത് 
മനുഷ്യനെ-യൂറി ഗഗാറിനെ-പേടകത്തില്‍ 
കയറ്റിയയച്ചത് സ�ോവിയറ്റ് യൂണിയന്‍ 
ആയിരുന്നു. സങ്കീര്‍ണ്ണമായ ആ സാങ്കേതി
കവിദ്യ സ�ോവിയറ്റ് യൂണിയന്‍ വികസിപ്പി
ച്ചെടുത്തത് ഇംഗ്ലീഷിലല്ല, റഷ്യന്‍ഭാഷയില്‍ 
ആയിരുന്നു. പിന്നീട് സ�ോവിയറ്റ് യൂണിയന്‍ 
ചന്ദ്രനില്‍ പേടകം ഇറക്കി. അതിസങ്കീര്‍ണ്ണ
മായ സാങ്കേതികവിദ്യയാണത്. ആ 
സാങ്കേതികവിദ്യയും റഷ്യ വികസിപ്പിച്ചത് 
അവരുടെ മാതൃഭാഷയിലായിരുന്നു. ഐടി 

ഇ.എം.എസ്‌

ബഷീർ

എം.ടി

സമകാലിക ജനപഥം പ്രത്യേകഭാഷാപതിപ്പ്‌ മന്ത്രി ആന്റണിരാജു എം മുകുന്ദന്‌ നൽകി പ്രകാശനം ചെയ്യുന്നു

എസ്.ആര്‍. ലാല്‍
കഥാകൃത്ത് 

സേതുവിന്റെ എഴുത്ത് അതീവ ലാളിത്യമാര്‍ന്ന 
ഒന്നല്ല. ധാരാളം അടരുകളുള്ള, ഉള്ളറകളുള്ള  
എഴുത്താണ് അദ്ദേഹത്തിന്റേത്.  നേരും സ്വപ്‌നവും 
ഭ്രമാത്മകതയുമെല്ലാംചേര്‍ന്ന രൂപഘടന  
അദ്ദേഹത്തിന്റെ രചനകളുടെ പ�ൊതുസവിശേഷതയായി 
പറയാവുന്നതാണ്. മനുഷ്യമനസ്സിന്റെ ഇരുള്‍നിലങ്ങളി
ലേക്കാണ് സ്വപ്‌നങ്ങളിലും യാഥാര്‍ഥ്യങ്ങളിലും  
മാറിമാറിച്ചവിട്ടിയും കാലിടറിയും നിവര്‍ന്നുനിന്നും 
ഭീതിയ�ോടെയും നെഞ്ചുനിവര്‍ത്തിയും സേതുവിന്റെ 
കഥാപാത്രങ്ങള്‍ സഞ്ചരിക്കുന്നത്. എങ്ങനെയാണ് ഈ 
ഭ്രമാത്മകതയുടെ ല�ോകം തന്റെ കഥകളിലേക്ക് കടന്നു
വന്നതെന്ന് സേതു പറഞ്ഞിട്ടുണ്ട്- 'നന്നെ കുട്ടിക്കാലത്തെ 
ചില വിചിത്രമായ സങ്കല്പങ്ങളും നിറപ്പകിട്ടുള്ള മിത്തുകളും 
ലജന്റുകളും എന്റെ കഥകളില്‍ നിറഞ്ഞുനില്‍ക്കുന്നുണ്ട്. 
ജ്യോത്സ്യന്മാരും മന്ത്രവാദികളും വെൡപ്പാടും  
സര്‍പ്പക്കാവുകളും യക്ഷിപ്പാലകളും കളരി ദൈവങ്ങളു
മ�ൊക്കെ നിറഞ്ഞ അന്തരീക്ഷമാണവിടെ.' 
ഭ്രമാത്മകതയും യാഥാര്‍ഥ്യവും എഴുത്തില്‍ എന്തുക�ൊണ്ട് 
മുന്തിനില്‍ക്കുന്നു എന്നതിന് ഉത്തരംകൂടിയാണ് ഇത്.

ആധുനികത കത്തിനിന്ന കാലത്താണ്  
സേതുവിന്റെ എഴുത്തിലേക്കുള്ള കടന്നുവരവ്.  
ആധുനികതയുടെ കടലിലൂടെ നീന്തിയെങ്കിലും  
സ്വന്തമായ�ൊരു വന്‍കര അദ്ദേഹം വൈകാതെ 
കണ്ടെത്തി. അതുക�ൊണ്ടുതന്നെ സേതു മലയാളത്തിലെ 
തലപ്പൊക്കമുള്ള എഴുത്തുകാരനായി പരിണമിച്ചു. 
ജ�ോലിസംബന്ധമായ പുറംനാടുമായുള്ള ബന്ധം 
അദ്ദേഹത്തിന്റെ എഴുത്തിന് ഒരു ല�ോകബ�ോധം  
നിര്‍മ്മിച്ചുനല്‍കി. എഴുത്തുകാരനെന്ന നിലയില്‍ ഞാന്‍ 
ത�ൊടാന്‍ ന�ോക്കുന്നത് നാടിനെയല്ല, ല�ോകത്തെയാണ് 
എന്നദ്ദേഹം പറയുന്നത് അതുക�ൊണ്ടാണ്. പുതിയ 
ല�ോകം നിര്‍മിക്കുന്ന സംഘര്‍ഷങ്ങള്‍, അതില്‍  
നട്ടംതിരിയുന്ന മനുഷ്യര്‍ അവര്‍ക്കുവന്നുചേരുന്ന ജീവിത 
ശൈഥില്യങ്ങള്‍, സൈബര്‍ ല�ോകം സൃഷ്ടിക്കുന്ന 
അന്തരാളഘട്ടം അശാന്തമായ മനസ്സിന്റെ  
വിദൂരസഞ്ചാരങ്ങള്‍ ഇവയ�ൊക്കെ സേതുവിന്റെ 
എഴുത്തിന് ഇഷ്ടവിഷയമാണ്.

പാണ്ഡവപുരം
സേതു എന്ന പേരിന�ൊപ്പം വായനക്കാരന്റെ 

മനസ്സില്‍ പതിഞ്ഞ പുസ്തകമാണ് 'പാണ്ഡവപുരം' എന്ന 

സംസ്ഥാന സര്‍ക്കാരിന്റെ  
എഴുത്തച്ഛന്‍ പുരസ്‌കാരം 
 (2022) ലഭിച്ച സേതുവിന്റെ  
രചനാല�ോകം

രംഗത്ത് അമേരിക്കയെ പ�ോലും മറികടന്നു പ്രാഗല്ഭ്യം 
തെളിയിച്ച ചൈന ഐടി സാങ്കേതികവിദ്യ  
വികസിപ്പിച്ചെടുത്തിരിക്കുന്നത് ഇംഗ്ലീഷില്‍ അല്ല. 
ചൈനീസ് ഭാഷയിലാണ്. ഇതില്‍നിന്നും  
മനസ്സിലാക്കേണ്ടത് മാതൃഭാഷ ഇംഗ്ലീഷിനേക്കാള്‍ ഒട്ടും 
താഴെയല്ല എന്നതാണ്. ഇന്ന് മലയാളത്തില്‍  
സാങ്കേതികമായി ഒരുപാട് പദങ്ങള്‍ ഉണ്ട.്  
പ്രയ�ോഗങ്ങള്‍ ഉണ്ട്. പഴയകാലത്ത് ആധുനിക 
ചിത്രകലയെക്കുറിച്ച് ലേഖനം എഴുതാന്‍ ഒരു വാരിക 
ആവശ്യപ്പെട്ടപ്പോള്‍ എനിക്കത് സാധിച്ചില്ല. ആധുനിക
മായിട്ടുള്ള പദാവലി നമുക്ക് ഉണ്ടായിരുന്നില്ലെന്നതിനാ
ല്‍ ഞാന്‍ ആ ശ്രമം ഉപേക്ഷിക്കുകയായിരുന്നു. പക്ഷേ 
ഇന്നത് എളുപ്പമാണ്. ഇന്ന് എത്രയും സങ്കീര്‍ണ്ണമായ 
ആധുനിക കലയെക്കുറിച്ചും സിദ്ധാന്തത്തെക്കുറിച്ചും 
നമുക്ക് മലയാളത്തില്‍ എഴുതാന്‍ സാധിക്കും. നമ്മുടെ 
സര്‍വകലാശാലകളില്‍ ദറിദയുടെയും ഫൂക്കോയുടെയും 
ഒക്കെ സങ്കീര്‍ണമായ സിദ്ധാന്തങ്ങള്‍ നമ്മുടെ 
പ്രൊഫസര്‍മാര്‍ പഠിപ്പിക്കുന്നത് മലയാളത്തിലാണ്. 
അതുക�ൊണ്ട് ഈ വലിയമാറ്റങ്ങള്‍ ഉള്‍ക്കൊള്ളാന്‍, 
ഈ സാങ്കേതികവിദ്യയെ ഉള്‍ക്കൊള്ളാന്‍  
മലയാളത്തിന് കരുത്തുണ്ട്. 

ആത്മാഭിമാനത്തിന്റെ ഭാഷ
ഇംഗ്ലീഷ് നമുക്ക് വേണം, ഇനിയുള്ള കാലത്ത് ഒരു 

ഭാഷക�ൊണ്ട് നമുക്ക് ജീവിക്കാന്‍ കഴിയില്ല. പല 
ഭാഷകള്‍ നമുക്ക് ആവശ്യമാണ് കാരണം വൈവിധ്യ
ങ്ങളുടെ ഒരു ല�ോകത്താണ് നാം ജീവിക്കുന്നത.് 
അതുക�ൊണ്ട് രണ്ടുമൂന്നു ഭാഷകള്‍ സംസാരിച്ചാലും 
എഴുതിയാലും തെറ്റില്ല. പക്ഷേ നമ്മള്‍ സ്വപ്നം കാണുന്ന 
ഭാഷ മലയാളം മാത്രമായിരിക്കണം. അടുത്തകാലത്താ
യിട്ട് നമ്മുടെ ഭാഷയെക്കുറിച്ച് ഒരു അവബ�ോധം 
ഉണ്ടായിട്ടുണ്ട.് അപ്പോള്‍ ഇനിയങ്ങോട്ട് നമ്മുടെ 
ഭാഷയെ വികസിപ്പിക്കണം, എല്ലാതലങ്ങളിലും, 
ജീവിതത്തിന്റെ എല്ലാ മേഖലകളിലും മലയാളഭാഷ 
കടന്നുവരണം. ഭരണഭാഷ മലയാളമാക്കണം. 
അതിനുള്ള തടസ്സങ്ങള്‍ നീക്കാന്‍ നമ്മള്‍ ഒന്നിച്ചു 
പ്രവര്‍ത്തിക്കണം. വൈവിധ്യങ്ങളുടെ, ബഹുസ്വരതയു
ടെ ഒരു കാലത്താണ് നമ്മള്‍ ജീവിക്കുന്നത്. ചിലര്‍ ചില 
ഭാഷകളെ നമ്മുടെമേല്‍ അടിച്ചേല്‍പ്പിക്കാന്‍ 
ശ്രമിക്കുന്നുണ്ട്. ഒരു ജനതയുടെ ഭാഷ മറ്റൊരു  
ജനതയുടെ മേല്‍ അടിച്ചേല്‍പ്പിക്കാന്‍ പാടില്ല. കാരണം 
ഓര�ോ ജനതയുടെയും ആത്മാവിഷ്‌കാരം അവരുടെ 
മാതൃഭാഷയിലാണ്. അതുക�ൊണ്ട് നമ്മുടെ ഭാഷയെ 
ഉയര്‍ത്തിപ്പിടിക്കുക. നമ്മുടെ ഭാഷ ഒട്ടും താഴെയല്ല എന്ന 
ആത്മാഭിമാനം നമുക്ക് ഉണ്ടാവണം. 

മലയാളഭാഷയുടെ സംരക്ഷണത്തിനും വ്യാപന
ത്തിനും വേണ്ടി നമ്മുടെ സര്‍ക്കാര്‍ ഒരുപാട് 
പ്രവര്‍ത്തിക്കുന്നുണ്ട.് ആ പ്രവര്‍ത്തനങ്ങള്‍ നമ്മള്‍ 
മനസ്സിലാക്കുകയും അതില്‍ അഭിമാനിക്കുകയും 
ചെയ്യണം. നമ്മുടെ മാതൃഭാഷയെ, നമ്മള്‍ സ്വപ്നം 
കാണുന്ന ഭാഷയെ വികസിപ്പിക്കാന്‍ ശ്രമിക്കുന്ന ഒരു 
സര്‍ക്കാര്‍ ഇവിടെയുണ്ട് എന്നത് നമ്മുടെ ഭാഗ്യമാണ്. 
ഭാഷയ്ക്കും സംസ്‌കാരത്തിനും വേണ്ടിയുള്ള ഈ സര്‍ക്കാ
രിന്റെ എല്ലാ പ്രവര്‍ത്തനങ്ങളെയും നമ്മള്‍ പിന്താങ്ങ
ണം. നമ്മള്‍ കൂടെയുണ്ടാവണം. 

നവംബര്‍ ഒന്നിന് മലയാളദിനാഘ�ോഷത്തിന്റെയും  
ഭരണഭാഷാവാരാഘ�ോഷത്തിന്റെയും സംസ്ഥാനതല  

ഉദ്ഘാടനച്ചടങ്ങില്‍ നടത്തിയ പ്രഭാഷണത്തില്‍നിന്ന്

ന�ോവല്‍. 1979 ലാണ് 'പാണ്ഡവപുരം' പ്രസിദ്ധീകരിക്കുന്നത്. പാണ്ഡവപുരത്തെ 
ജാരന്റെ കഥ മലയാളസാഹിത്യത്തെ പിടിച്ചുകുലുക്കുകയും  മാറ്റിപ്പണിയുകയും ചെയ്തു. 
ആണ്‍പെണ്‍ബന്ധങ്ങളുടെ വിചിത്രമായ മന�ോനിലകളിലൂടെയുള്ള സഞ്ചാരമാണ് 
പാണ്ഡവപുരം പറയുന്നത്. ഭാവനയുടെ അതിരുകളില്ലാത്ത ആകാശമാണ് 
ആ ന�ോവല്‍ തുറന്നിട്ടത്. ബഹുഭര്‍ത്തൃത്വം, ഭൂതകാല സ്വപ്‌നങ്ങള്‍, 
മനുഷ്യരില്‍ ഒരിക്കലും ഒടുങ്ങാത്ത കാമനകള്‍, സമൂഹത്തിനുമുന്നില്‍ സ്ത്രീ 
നേരിടുന്ന വിലക്കുകള്‍ തുടങ്ങി ഒരുപാട് തുറസ്സുകളിലേക്ക് ഈ കൃതി 
സഞ്ചരിക്കുന്നുണ്ട്. ന�ോവലിനെ ആധാരമാക്കി അതേ പേരില്‍  
ജി.എസ്. പണിക്കര്‍ സിനിമ സംവിധാനം ചെയ്തിട്ടുണ്ട്. ഇതുകൂടാതെ, 
അടയാളങ്ങള്‍, കൈമുദ്രകള്‍, നിയ�ോഗം തുടങ്ങിയവ സേതുവിന്റെ 
ശ്രദ്ധേയമായ ന�ോവലുകളാണ്. നവഗ്രഹങ്ങളുടെ തടവറ  
എന്നപേരില്‍ പുനത്തില്‍ കുഞ്ഞബ്ദുള്ളയുമായി ചേര്‍ന്നു ന�ോവല്‍ 
എഴുതിയിട്ടുണ്ട്. തിങ്കളാഴ്ചകളിലെ ആകാശം, ഗുരു, വെളുത്ത 
കൂടാരങ്ങള്‍, കടം, ജലസമാധി തുടങ്ങിയവ അദ്ദേഹത്തിന്റെ ഏറെ 
ചര്‍ച്ച ചെയ്യപ്പെട്ട കഥകളാണ്. 

എറണാകുളം ജില്ലയിലെ ചേന്ദമംഗലത്താണ് 1942 ല്‍ 
സേതുവിന്റെ ജനനം. ശാസ്ത്രത്തില്‍ ബിരുദംനേടിയ ശേഷം വടക്കേ 
ഇന്ത്യയിലെ പല സര്‍ക്കാര്‍ വകുപ്പുകളിലും ജ�ോലി ന�ോക്കി. പിന്നീട് 
സ്റ്റേറ്റ് ബാങ്ക് ഓഫ് ഇന്ത്യയില്‍ പ്രൊബേഷനറി ഓഫീസറായി 
ചേര്‍ന്നു. സ്റ്റേറ്റ് ബാങ്ക് ഓഫ് ഹൈദ്രാബാദ്, ക�ോര്‍പ്പറേഷന്‍ ബാങ്ക് 
തുടങ്ങിയ ബാങ്കുകളില്‍ ജ�ോലിചെയതു. സൗത്ത് ഇന്ത്യന്‍  
ബാങ്കിന്റെ ചെയര്‍മാനായി ഔദ്യോഗിക ജീവിതത്തില്‍ 
നിന്നും വിരമിച്ചു. നാഷണല്‍ ബുക് ട്രസ്റ്റിന്റെ 
ചെയര്‍മാനായും പ്രവര്‍ത്തിച്ചിട്ടുണ്ട്.

ഡല്‍ഹിയില്‍ ജ�ോലിചെയ്യുന്ന 
കാലത്താണ് സേതു കഥയെഴുതാന്‍ 
തുടങ്ങിയത്. 1967 ല്‍ മാതൃഭൂമി 
ആഴ്ചപ്പതിപ്പില്‍ പ്രസിദ്ധീകരിച്ച 
'ദാഹിക്കുന്ന ഭൂമി'യാണ് ആദ്യകഥ. 
കേന്ദ്രസാഹിത്യ അക്കാദമി, 
കേരള സാഹിത്യ അക്കാദമി, 
വയലാര്‍ പുരസ്‌കാരം തുടങ്ങി 
ഒട്ടനവധി പുരസ്‌കാരങ്ങള്‍ 
അദ്ദേഹത്തെ  
തേടിയെത്തി. ഏറ്റവും 
ഒടുവില്‍ ഇതാ, കേരളം 
നല്‍കുന്ന ഏറ്റവും 
സമുന്നതമായ 
സാഹിത്യപുരസ്‌കാര
ത്തിനും സേതു 
അര്‍ഹനായിരിക്കുന്നു.  

കഥയുടെ  
ഭ്രമാത്മകല�ോകം

സേതു

മികച്ച സിനിമകളുടെ തിരഞ്ഞെടുപ്പ്,  
പാക്കേജുകളുടെ വൈവിധ്യം, സിനിമാസ്വാദകരുടെ 
സംതൃപ്തിക്ക് നല്‍കുന്ന പരിഗണന, സംഘാടനമികവ് 
എന്നിവക്കൊപ്പം ദൃശ്യചാരുതയാര്‍ന്ന കേരളത്തിന്റെ 
വേദിയിലാണ് അരങ്ങേറുന്നതെന്ന കാര്യം കൂടി കണക്കി
ലെടുക്കുമ്പോള്‍ ഇന്ത്യയിലെ ഏറ്റവും മികച്ച ചലച്ചിത്ര 
മേളയായി ഐ.എഫ്.എഫ്.കെ മാറിയിട്ടുണ്ട്. ഏഷ്യന്‍, 
ആഫ്രിക്കന്‍, ലാറ്റിന്‍ അമേരിക്കന്‍ സിനിമകള്‍ക്ക് 
നല്‍കുന്ന പ്രാധാന്യം തുടക്കം മുതല്‍ കേരള ചലച്ചിത്രമേള 
ഉയര്‍ത്തിപ്പിടിക്കുന്ന രാഷ്ട്രീയദര്‍ശനം കൂടിയാണ്. ഈ 
രാജ്യങ്ങളില്‍നിന്നുള്ള സിനിമകള്‍ കൂടുതലായി  
കാണാനുള്ള അവസരം ലക്ഷ്യമിട്ടുകൂടിയാണ് മറ്റു  
സംസ്ഥാനങ്ങളില്‍നിന്നുള്ള പ്രതിനിധികള്‍ ഐ.എഫ്.
എഫ്.കെയ്‌ക്കെത്തുന്നത്. ഇത്തവണയും അവര്‍ക്ക് 
ആഹ്‌ളാദമേകുന്ന നല്ല സിനിമകള്‍ മത്സരവിഭാഗത്തിലു
ള്‍പ്പെടെ തിരഞ്ഞെടുക്കാനായത് ചാരിതാര്‍ഥ്യമേകുന്നു.

മുന്‍വര്‍ഷങ്ങളെക്കാള്‍ മികച്ചതായിരിക്കും ഈ 
വര്‍ഷത്തെ ചലച്ചിത്രമേള എന്ന് ഉറപ്പാക്കാന്‍ ചലച്ചിത്ര 
അക്കാദമിയും സംഘാടകസമിതിയും എല്ലാ തയ്യാറെടുപ്പും 
നടത്തിക്കഴിഞ്ഞു. സംസ്ഥാന സര്‍ക്കാരും ആഗ�ോളശ്രദ്ധ 
നേടിയ ചലച്ചിത്രമേളയുടെ വിജയം ഉറപ്പാക്കാന്‍ എല്ലാ 
പിന്തുണയും നല്‍കുന്നുണ്ട്.  

14 തിയേറ്ററുകളിലായി 70 രാജ്യങ്ങളില്‍നിന്നുള്ള 

180ല്‍ പരം സിനിമകളാണ് മേളയില്‍ പ്രദര്‍ശിപ്പിക്കുക.  
30 വനിതാ സംവിധായകരുടെ ചിത്രങ്ങള്‍ 
പ്രദര്‍ശനത്തിനുണ്ടെന്നതും അഭിമാനാര്‍ഹമാണ്.   
16,000 ത്തിലധികം പ്രതിനിധികള്‍ മേളയില്‍ എത്തുമെന്ന് 
കരുതുന്നു. ഈ വര്‍ഷം മുതല്‍ അന്താരാഷ്ട്ര വിഭാഗത്തില്‍ 
പ്രദര്‍ശിപ്പിക്കുന്ന ചിത്രങ്ങളുടെ പ്രതിനിധികള്‍  
നിര്‍ബന്ധമായി സന്നിഹിതരായിരിക്കണം എന്ന്  
നിര്‍ദ്ദേശിച്ചിട്ടുണ്ട്.

മനുഷ്യരാശി ഏറ്റവും അധികം വെല്ലുവിളി നേരിട്ട 
രണ്ട് വര്‍ഷങ്ങളാണ് കടന്നുപ�ോയത്. പ്രതിസന്ധികളുടെ 
കാറ�ൊഴിഞ്ഞ അന്തരീക്ഷത്തില്‍ കഴിഞ്ഞ വര്‍ഷങ്ങളില്‍ 
പ�ൊയ്‌പ്പോയ സൗഹൃദങ്ങളും സിനിമാസംവാദങ്ങളും 
മികച്ച സിനിമാ സംവിധായകരെ പരിചയപ്പെടലും 
വീണ്ടെടുക്കുന്ന വേദി എന്ന നിലയില്‍ ഈ വര്‍ഷത്തെ മേള 
അതുല്യമായ അനുഭവം പ്രതിനിധികള്‍ക്ക് സമ്മാനിക്കുമെ
ന്നാണ് ഞങ്ങളുടെ പ്രതീക്ഷ. നിരവധി മികച്ച ചിത്രങ്ങളാ
ണ് ഈ വര്‍ഷത്തെ പട്ടികയില്‍ ഉള്ളത്.

ഐ.എഫ്.എഫ്.കെയുടെ ചരിത്രത്തില്‍ ആദ്യമായി 
ല�ോകസിനിമയിലെ അതുല്യസംവിധായകരുടെ  
ചിത്രങ്ങളുടെ ആദ്യപ്രദര്‍ശനം കാണാം. ഐ.എഫ്.എഫ്.
കെ ചരിത്രത്തില്‍ ഏറ്റവുമധികം ആരാധകരെ സൃഷ്ടിച്ച 
സംവിധായകന്‍ കിം കി ഡുക്കിന്റെ അവസാന ചിത്രം ' 
കാള്‍ ഓഫ് ഗ�ോഡ് ', ബഹ്മാന്‍ ഘ�ോബാദിയുടെ ' ദി ഫ�ോര്‍ 
വാള്‍സ് ' ഹിര�ോക�ോസു ക�ൊരീദയുടെ 'ദി ബ്രോക്കര്‍'. 

ദൃശ്യോത്സവത്തിലേക്കു സ്വാഗതം
ഡിസംബര്‍ ഒന്‍പത് മുതല്‍ 16 വരെ തിരുവനന്തപുരത്ത് നടക്കുന്ന 27-ാമത് കേരള 
രാജ്യാന്തര ചലച്ചിത്രോത്സവത്തിന് ഒരു തിരന�ോട്ടം

സി. അജ�ോയ്
സെക്രട്ടറി, ചലച്ചിത്ര അക്കാദമി

ഫാതി അകിന്റെ 'റയ്ന്‍ ഗ�ോള്‍ഡ് ' എന്നിവ കാണാനുള്ള 
അവസരമാണ് ഒരുങ്ങുന്നത്.

മത്സരവിഭാഗം
ഏഷ്യന്‍, ആഫ്രിക്കന്‍, ലാറ്റിന്‍ അമേരിക്കന്‍ 

സിനിമകളിലെ മികച്ച സംവിധായകരുടെ പുതിയ 
സൃഷ്ടികളും പുതിയ പ്രതിഭകളുടെ വരവും  
വിളിച്ചറിയിക്കുന്നതാകും അന്താരാഷ്ട്ര മത്സരവിഭാഗത്തിലെ 
സിനിമകള്‍.

* 	 ഹൂപ്പോ (ഇറാന്‍) സംവിധാനം:   
മെഹ്ദി ഗസന്‍ഫാരി

*  	 കെര്‍ (തുര്‍ക്കി) സംവിധാനം: ടൈഫൂന്‍  
പിഴ്‌സലിമ�ൊഗ്ലു

*  	കണ്‍സേണ്‍ഡ്  സിറ്റിസണ്‍ (ഇസ്രയേല്‍) 
സംവിധാനം: ഇഡാന്‍ ഹാഗ്വല്‍

* 	ക�ോ ര്‍ഡിയലി യുവേഴ്‌സ് (ബ്രസീല്‍)  സംവിധാനം: 
എയ്മര്‍ ലബാകി

* 	 ആലം (ടുണീഷ്യ) സംവിധാനം: ഫിറാസ് ഖൗരി
* 	കണ്‍വീ നിയന്‍സ് സ്റ്റോര്‍ (റഷ്യ/ സ്ലൊവേനിയ) 

സംവിധാനം: മിഷേല്‍ ബ�ോറ�ോഡിന്‍
* 	 ഉതാമ (ബ�ൊളീവിയ) സംവിധാനം: അലജന്ദ്രോ 

ല�ോയ്‌സ ഗ്രിസി
* 	മെമ്മ റിലാന്റ് (വിയറ്റ്‌നാം) സംവിധാനം:  

കിം ഗുയ് ബുയ്
* 	 ടഗ് ഓഫ് വാര്‍ (ടാന്‍സാനിയ) സംവിധാനം: അമില്‍ 

ശിവ്ജി
* 	ക്ലോന്‍ഡി കെ (ഉക്രയ്ന്‍) സംവിധാനം:  

മരിന എര്‍ ഗ�ോര്‍ബച്ച്
* 	 എ പ്ലേസ് ഓഫ് ഔവര്‍ ഓണ്‍/ ഏക്ജഗാ അപ്നി 

(ഹിന്ദി) സംവിധാനം: ഏക്താര കളക്ടീവ്
* 	 ഔവര്‍ ഹ�ോം (മണിപ്പൂരി) സംവിധാനം: റ�ോമി 

മെയ്‌തെയ് മയന്‍ഗ്‌ളംബം
ട�ൊറ�ൊന്റോ ഇന്റര്‍നാഷണല്‍ ഫിലിം ഫെസ്റ്റിവലില്‍ 

പ്രദര്‍ശിപ്പിച്ച സിനിമയാണ് 'ആലം'. ഉതാമ സുണ്‍ഡാന്‍സ് 
ഫിലിം ഫെസ്റ്റിവലില്‍ ഗ്രാന്റ് ജൂറി അവാര്‍ഡ് നേടിയിട്ടുണ്ട്. 
'ടഗ് ഓഫ് വാര്‍' ആദം ഷാഫിയുടെ പുരസ്‌കാരം നേടിയ 

സ്വാഹിലി ന�ോവലിന്റെ ചലച്ചിത്രാവിഷ്‌കാരമാണ്.  
റഷ്യ - ഉക്രയ്ന്‍ യുദ്ധത്തിന്റെ ആരംഭസമയത്ത്  
ഇരുരാജ്യങ്ങളുടേയും അതിര്‍ത്തിയില്‍ കഴിയുന്ന ഉക്രയ്ന്‍ 
ദമ്പതികളുടെ കഥയാണ് 'ക്ലോന്‍ഡികെ'. ലിജ�ോ ജ�ോസ് 
പെല്ലിശ്ശേരിയുടെ 'നന്‍പകല്‍ നേരത്തു മയക്കം', മഹേഷ് 
നാരായണന്റെ 'അറിയിപ്പ് '  എന്നിവയാണ് മത്സരവിഭാഗ
ത്തിലെ മലയാളസിനിമകള്‍.

സെര്‍ബിയയുടെ നിറഭേദങ്ങള്‍
ആറ് സെര്‍ബിയന്‍ ചിത്രങ്ങളാണ് 'കണ്‍ട്രി 

ഫ�ോക്കസ് ' വിഭാഗത്തില്‍ പ്രദര്‍ശിപ്പിക്കുന്നത്. 

* 	 വര്‍ക്കിംഗ് ക്ലാസ്സ് ഹീറ�ോസ് - മില�ോസ് പുസിച്  
* 	 ആസ് ഫാര്‍ ആസ് ഐ കാന്‍ വ�ോക്ക് - സ്റ്റെഫാന്‍ 

ആഴ്‌സെനിജെവിച്ച് 
* 	 ഫാദര്‍- സര്‍ദാന്‍ ഗ�ോലുബ�ോവിച് 
*	  ഒയാസിസ്- ഇവാന്‍ ഇകിച് 
* 	 എ ക്രോസ് ഇന്‍ ദി ഡിസര്‍ട്ട്  - ഹദ്‌സി അലജാന്‍ഡര്‍ 	

ജുറ�ോവിക്
*  	 ദി ബിഹെഡിംഗ് ഓഫ് സെന്റ് ജ�ോണ്‍ ദി ബാപ്റ്റിസ്റ്റ്- 

സിനിസ സ്വെറ്റിക്

'വര്‍ക്കിംഗ് ക്ലാസ്സ് ഹീറ�ോസ് ' ഈ വര്‍ഷം ബെര്‍ലിന്‍ 
ഇന്റര്‍നാഷണല്‍ ഫിലിം ഫെസ്റ്റിവലില്‍ പ്രദര്‍ശിപ്പിച്ചിരുന്നു. 
'ആസ് ഫാര്‍ ആസ് ഐ കാന്‍ വ�ോക്ക് ', കാര്‍ലോവി വേരി 
അന്താരാഷ്ട്ര ഫിലിം ഫെസ്റ്റിവലില്‍ 2021ലെ മികച്ച 
ചിത്രത്തിനുള്ള ക്രിസ്റ്റല്‍ ഗ്ലോബ് അവാര്‍ഡ് നേടിയിട്ടുണ്ട്. 
'ദി ബിഹെഡിംഗ് ഓഫ് സെന്റ് ജ�ോണ്‍ ദി ബാപ്റ്റിസ്റ്റ് ' ഈ 
വര്‍ഷത്തെ മ�ോസ്‌ക�ോ ഇന്റര്‍നാഷണല്‍ ഫിലിം  
ഫെസ്റ്റിവലില്‍ മത്സര വിഭാഗത്തില്‍ പ്രദര്‍ശിപ്പിച്ചിരുന്നു. 

നിശ്ശബ്ദഭംഗികള്‍
ഒരുകാലത്തെ ശബ്ദരഹിതമായിരുന്ന  

നിശ്ശബ്ദസിനിമകളുടെ വിഭാഗം ഈ വര്‍ഷത്തെ  
ആകര്‍ഷണമാകും. ഐ.എഫ്.എഫ്.കെ.യില്‍ ആദ്യമായി 
തത്സമയസംഗീതത്തിന്റെ അകമ്പടിയ�ോടെയാകും 

നിശ്ശബ്ദസിനിമകളുടെ പ്രദര്‍ശനമെന്ന പുതുമയുമുണ്ട്. 
ബ്രിട്ടീഷ് ഫിലിം ഇന്‍സ്റ്റിറ്റ്യൂട്ട്  സൗത്ത് ബാങ്ക് തിയേറ്ററിലെ 
റസിഡന്റ് പിയാനിസ്റ്റ് ജ�ോണി ബെസ്റ്റ് ആകും സംഗീത 
അകമ്പടിയ�ൊരുക്കുക.

അഞ്ച് സിനിമകളാണ് ഈ വിഭാഗത്തില്‍ ഉള്ളത്:
*	ന�ോ സ്‌ഫെരാതു- സംവിധാനം: എഫ്.ഡബ്ലു മുര്‍ണോ 
* 	 ഫൂളിഷ് വൈഫ്‌സ്- സംവിധാനം: എറിക് വ�ോന്‍ 

സ്‌ട്രോഹെയ്ം
*  	 ദി ഫാന്റം കാരേജ് - സംവിധാനം:  

വിക്ടര്‍ സിജ�ോസ്‌ട്രോം
* 	 ദി പാഴ്‌സണ്‍സ് വിഡ�ോ -സംവിധാനം: കാള്‍ 

തിയ�ോഡര്‍ ഡ്രയെര്‍
*	 ദ വുമന്‍ മെന്‍ യേണ്‍ ഫ�ോര്‍- സംവിധാനം: കുര്‍തിസ് 

ബെര്‍ണാഡ്

ഏറെ ശ്രദ്ധിക്കപ്പെട്ട 'ന�ോസ്‌ഫെരാതു' എന്ന 
ഹ�ൊറര്‍ സിനിമ ബ്രോം സ്റ്റോക്കറുടെ 'ഡ്രാക്കുള' എന്ന 
ന�ോവലിനെ അവലംബിച്ചാണ് നിര്‍മ്മിച്ചിരിക്കുന്നത്. 
'ന�ോസ്‌ഫെരാതു'വും ഹ�ോളിവുഡിലെ ആദ്യ മില്യണ്‍ 
ഡ�ോളര്‍ ചിത്രമായിരുന്ന 'ഫൂളിഷ് വൈഫ്‌സും'  നൂറാം 
വാര്‍ഷികം ആഘ�ോഷിക്കുന്ന സിനിമകളാണ്.  
അന്താരാഷ്ട്രതലത്തില്‍ തന്നെ ഏറെ ശ്രദ്ധിക്കപ്പെട്ട 
സ്വീഡിഷ് മാസ്റ്റര്‍പീസ് ചിത്രമാണ് 'ഫാന്റം കാരേജ് '. 

ഇന്ത്യന്‍ സിനിമ ഇന്ന് 
 ദേശീയ അവാര്‍ഡ് ജേതാക്കളായ അതാനു ഘ�ോഷ്, 

ആനന്ദ് മഹാദേവന്‍ തുടങ്ങിയ സംവിധായകരുടേയും 
അന്‍മോള്‍ സിദ്ദു, സിദ്ധാര്‍ഥ് ചൗഹാന്‍ തുടങ്ങിയ പുതിയ 
സംവിധായകരുടേയും ചിത്രങ്ങള്‍ അണിനിരക്കുന്ന 
വിഭാഗമാണ് ഇന്ത്യന്‍ സിനിമ ഇന്ന്.

മുര്‍ണോയുടെ നിഴലും നിലാവും
റെട്രോസ്‌പെക്ടീവ് വിഭാഗത്തില്‍ ജര്‍മ്മന്‍ സംവിധാ

യകന്‍ എഫ്.ഡബ്ലു മുര്‍ണോയുടെ മികച്ച സിനിമകള്‍ 

പ്രദര്‍ശിപ്പിക്കും. സംഭാഷണങ്ങളില്ലാത്ത ചലച്ചിത്രങ്ങളുടെ 
ഒരു കാലത്തിന്റെ മാസ്റ്റര്‍പീസുകളായി ഇന്നും സിനിമാ
സ്വാദകര്‍ ആരാധനയ�ോടെ കാണുന്ന സിനിമകളാണ് 
മുര്‍ണോയുടേത്. 

'തബു: ദി സ്റ്റോറി ഓഫ് സൗത്ത് സീസ് ', 
'സണ്‍റൈസ് : എ സ�ോങ്ങ് ഓഫ് ടു ഹ്യൂമന്‍സ് ', 'ഫ�ോസ്റ്റ്, 
ദി ലാസ്റ്റ് ലാഫ് ', 'ന�ോസ്‌ഫെരാതു' എന്നീ മുര്‍ണോ സിനിമ
കളാണ് പ്രദര്‍ശിപ്പിക്കുന്നത്. 

ശ്രദ്ധേയം ഈ സിനിമകള്‍
*	ബ �ോയ് ഫ്രം ഹെവന്‍ -  
	 സംവിധാനം : താരിഖ് സലേഹ്
*	 ഐ ഹാവ് ഇലക്ട്രിക് ഡ്രീംസ് -  
	 സംവിധാനം: 	വാലന്റീന മൗറല്‍
*	ലൈ ലാസ് ബ്രദേഴ്‌സ് - 
	 സംവിധാനം: സയീദ് റുസ്തയി
*	 റൂള്‍ 34-  
	 സംവിധാനം : ജൂലിയ മുറാറ്റ്
*	മൈ  നൈയ്ബര്‍ അഡ�ോള്‍ഫ് -  
	 സംവിധാനം: ലിയ�ോണ്‍ പ്രുദ�ോവ്‌സ്‌കി
*	പ്രി സണ്‍ 77 -  
	 സംവിധാനം: ആല്‍ബര്‍ട്ടോ റ�ോഡ്രിഗ്‌സ്
*	നൈറ്റ്  സൈറന്‍-  
	 സംവിധാനം: തെരേസ വ�ൊത�ോവ
*	 ഹര്‍ക്ക -  
	 സംവിധാനം : ല�ോട്ഫി നതാന്‍
*	പ ിയാഫെ- 
	 സംവിധാനം: ആന്‍ ഒറെന്‍
*	 ആഫ്റ്റര്‍ സണ്‍-  
	 സംവിധാനം: ഷാര്‍ലറ്റ് വെല്‍സ്

ദാര്‍ദന്‍ ബ്രദേഴ്‌സ് സംവിധാനം ചെയ്ത ട�ോറി 
ആന്‍ഡ് ല�ോകിതയാണ് ഉദ്ഘാടന ചിത്രം. ഫ്രഞ്ച് 
ഭാഷയിലുള്ള ഈ ബെല്‍ജിയന്‍ ചിത്രത്തിന്റെ ഇന്ത്യയി
ലെ ആദ്യ പ്രദര്‍ശനമാണിത്. ഈ വര്‍ഷത്തെ കാന്‍ 
ചലച്ചിത്ര മേളയില്‍ പുരസ്‌കാരം നേടി. ചിത്രം ആഫ്രിക്ക
യില്‍ ജനിച്ച് ബെല്‍ജിയം തെരുവുകളില്‍ വളരുന്ന 
അഭയാര്‍ഥികളായ ആണ്‍കുട്ടിയുടെയും പെണ്‍കുട്ടിയുടെ
യും ആത്മബന്ധത്തിന്റെ കഥ പറയുന്നു.

പ്രത്യേക പാക്കേജുകള്‍
ബേല താര്‍
ല�ോക സിനിമയിലെ ഇതിഹാ

സമായ ഹംഗേറിയന്‍ സംവിധായക
ന്‍ ബേലാ താറിന് 27 ാമത് 
ഐ.എഫ്.എഫ്.കെ ലൈഫ് ടൈം 
അച്ചീവ്‌മെന്റ് അവാര്‍ഡ് നല്‍കും. 
പത്ത് ലക്ഷം രൂപയും ശില്‍പ്പവുമട
ങ്ങുന്നതാണ് അവാര്‍ഡ്. 

ഇരുളും തീവ്രയാഥാര്‍ഥ്യങ്ങളും 
നിറഞ്ഞ ദൈനംദിനജീവിതങ്ങളെ 
ദാര്‍ശനികഗരിമയ�ോടെ പകരുന്ന 
ആഖ്യാനങ്ങളാണ് ബേല താര്‍ 
സിനിമകള്‍.  ദ ടൂറിന്‍ ഹ�ോഴ്‌സ്, വെര്‍ക്ക്മീസ്റ്റര്‍ ഹാര്‍മ
ണീസ് ഉള്‍പ്പെടെ ബേലാ താറിന്റെ ആറ് ചിത്രങ്ങള്‍ 
മേളയില്‍ പ്രദര്‍ശിപ്പിക്കും. ഇന്ത്യയില്‍ ആദ്യമായെത്തുന്ന 
ബേലാ താറിന് ഡിസംബര്‍ 16 ന് നടക്കുന്ന സമാപന 

ട�ോറി ആന്‍ഡ് ല�ോകിത
ഉദ്ഘാടന ചിത്രം

ചടങ്ങില്‍ മുഖ്യമന്ത്രി പിണറായി വിജയന്‍ പുരസ്‌കാരം 
സമ്മാനിക്കും.

എമിര്‍ കുസ്തൂരിക
അരികുവല്‍ക്കരിക്കപ്പെട്ടവരു

ടെ ജീവിതങ്ങളെ സവിശേഷ 
ആഖ്യാനരീതിയിലൂടെ അവതരിപ്പി
ക്കുന്നു സെര്‍ബിയന്‍ സംവിധായക
ന്‍ എമിര്‍ കുസ്തൂരിക. കാന്‍ മേളയില്‍ 
രണ്ടുതവണ പാംഡിഓര്‍ നേടിയിട്ടു
ണ്ട്  കുസ്തൂരിക.
പ്രദര്‍ശിപ്പിക്കുന്ന ചിത്രങ്ങള്‍:

പ്രോമിസ് മി ദിസ്, അണ്ടര്‍ഗ്രൗണ്ട് , ലൈഫ് ഈസ് 
എ മിറക്കിള്‍, ബ്‌ളാക്ക് ക്യാറ്റ്, വൈറ്റ് ക്യാറ്റ് 

അലഹാന്ദ്രോ ജ�ൊദ�ോറ�ോവ്‌സ്‌കി
സര്‍റിയലിസ്റ്റ് സിനിമയുടെ 

ആചാര്യനെന്നറിയപ്പെടുന്ന 
ചിലിയന്‍- ഫ്രഞ്ച് സംവിധായകന്‍ 
അലഹാന്ദ്രോ ജ�ൊദ�ോറ�ോവ്‌സ്‌കിയു
ടെ പാക്കേജുമുണ്ടാകും. സറിയലിസ
ത്തിന്റെയും സവിശേഷമായ 
ആത്മീയതയുടേയും കടുംനിറങ്ങളി
ല്‍ ചാലിച്ച സമ്മേളനമാണ് ജ�ൊ
ഡ�ോറ�ോവ്‌സ്‌കി സിനിമകള്‍.

 

ട�ോറി ആന്‍ഡ് ല�ോകിത

ശബ്ദമില്ലാത്തവരുടെ ശബ്ദമാണ്ശബ്ദമില്ലാത്തവരുടെ ശബ്ദമാണ്  
ചലച്ചിത്രങ്ങള്‍ചലച്ചിത്രങ്ങള്‍ 

കര്‍ത്തവ്യങ്ങളുണ്ട്. അതില്‍ നിന്ന്  വ്യതിചലിക്കുകയാണെ
ങ്കില്‍ നിങ്ങള്‍ സ്വാഭാവികമായി ഒരു കുറ്റവാളിയാവുന്നു. 
അത്തരമ�ൊരു സമൂഹം ഏല്‍പ്പിക്കുന്ന ആദര്‍ശമാതൃകകള്‍ 
ഒരു സ്ത്രീയെ അവളുടെ വാഞ്ഛകളില്‍ നിന്ന് അകറ്റുകയും 
അവ നിഷേധിക്കുകയും ചെയ്യുന്നു.  എന്നിട്ട് ഭരണകൂടപ്രത്യ
യശാസ്ത്രത്തിനുവേണ്ടി തന്റെ മകനെ ത്യജിക്കാന്‍ തയാറാ
കുന്ന ഒരമ്മയുടെ വേഷം നിങ്ങള്‍ക്ക് ചാര്‍ത്തുന്നു. ഒരു 
സ്ത്രീയെന്ന നിലയില്‍ നിങ്ങള്‍ ഈ വേഷത്തെ ച�ോദ്യം 
ചെയ്യുകയ�ോ ആ വിധിയെ എതിര്‍ക്കുകയ�ോ ചെയ്താല്‍ 

ഐഎഫ്എഫ്‌കെയില്‍ ഈ വര്‍ഷത്തെ സ്പിരിറ്റ് ഓഫ് സിനിമ അവാര്‍ഡിന്  
അര്‍ഹയായ ഇറാനിയന്‍ സംവിധായകയും ആക്ടിവിസ്റ്റും കൂടിയായ  
മഹ്നാസ് മ�ൊഹമ്മദിയുമായി ഇ-മെയില്‍ വഴി നടത്തിയ അഭിമുഖം

മഹ്‌നാസ് മ�ൊഹമ്മദി / 
ഡ�ോ.അപര്‍ണ അജിത്

സ്ത്രീകള്‍ക്കുവേണ്ടി പ�ോരാടാന്‍ ശക്തമായ ഒരു 
ഉപകരണമാണ�ോ സിനിമ?

സ്ത്രീയവസ്ഥയുടെ യാഥാര്‍ഥ്യം വെളിവാക്കുന്ന ഒരു 
കണ്ണാടിയായി സിനിമയെ ഉപയ�ോഗിക്കാ 
മെങ്കില്‍ അത�ൊരു ശക്തമായ ഉപകരണം തന്നെയെ
ന്നാണ്  ഞാന്‍ വിശ്വസിക്കുന്നത.് പുരുഷാധിപത്യത്തില്‍  
കരങ്ങള്‍ കെട്ടിയിടപ്പെട്ടിരിക്കുന്ന 
പുരുഷന്മാരുടെയല്ലാതെ സ്ത്രീകളുടെ  
കാഴ്ചപ്പാടില്‍നിന്നാകുമ്പോള്‍ പ്രത്യേകിച്ചും. അത് ശബ്ദമി
ല്ലാത്തവരുടെ ശബ്ദമാണെന്നു ഞാന്‍ പറയും.

ഈ കഴിഞ്ഞ രണ്ടു ദശാബ്ദ  
കാലയളവില്‍ താങ്കളുടെ സിനിമകളിലുണ്ടായ 
മാറ്റത്തെക്കുറിച്ച് പങ്കുവെക്കാമ�ോ?

ഏറ്റവും വലിയ മാറ്റം ഒരുപക്ഷെ സമൂഹത്തില്‍ 
നിന്ന് അകറ്റിനിര്‍ത്തിയിരിക്കുന്ന, അഴികള്‍ക്കുള്ളി 
ലുള്ള സ്ത്രീ കഥാപാത്രങ്ങളെ ചിത്രീകരിക്കുന്ന 'വിമെന്‍ 
വിത്തോട്ട് ഷാഡ�ോസി'ല്‍ നിന്നും  
സമൂഹത്തിനുള്ളില്‍തന്നെ ഒറ്റപ്പെടല്‍ അനുഭവിക്കുന്ന 
കുട്ടികളുടെ കഥ പറയുന്ന 'സണ്‍ മദറില്‍' ഞാന്‍  
എത്തിയെന്നുള്ളതാണ്. ഈ ആഖ്യാനങ്ങളിലെയെല്ലാം 
മാറ്റിനിര്‍ത്താനാവാത്ത ഘടകം ഇറാനിലെ ജീവിതങ്ങളെ 
നിയന്ത്രിക്കുന്ന അക്ഷരാര്‍ഥത്തിലും രൂപകാര്‍ഥത്തിലുമുള്ള 
അഴികളാണ്.   

താങ്കള്‍ ഒരു സ്ത്രീയും സിനിമ സംവിധായക
യുമാണെന്നത് ഈ രാജ്യത്ത് ഒരു 
കുറ്റവാളിയായി കരുതാനുള്ള മതിയായ കാരണ
ങ്ങളാണെന്ന് താങ്കള്‍ പല അഭിമുഖങ്ങളിലും 
പരാമര്‍ശിച്ചിട്ടുണ്ട്. ഈ പ്രസ്താവനക്കുള്ള  
കാരണമെന്താണ് ? 

നിങ്ങള്‍ ജനിക്കുന്നതിനുമുന്‍പുതന്നെ സമൂഹം 
നിങ്ങള്‍ക്ക് വേണ്ടി നിര്‍ദേശിച്ചുവെക്കുന്ന  

അഭിമുഖം

മഹ്‌നാസ് മ�ൊഹമ്മദി

നിങ്ങള്‍ ഒരു കുറ്റകൃത്യം  നടത്തിയെ
ന്നാവുന്നു.

ജയിലില്‍ അനുഭവിക്കാന്‍ 
ഇടയായ പീഡനം താങ്കളെ  
ഒരു നിര്‍ഭയയായ  
സംവിധായകയാക്കി മാറ്റിയ�ോ?

ഉത്തരം പറയാന്‍ തികച്ചും 
ബുദ്ധിമുട്ടുള്ള ച�ോദ്യമാണെങ്കിലും 
ഞാന്‍ വിശ്വസിക്കുന്നത് നിര്‍ഭയത്വമെ
ന്നത് ഞാന്‍ സ്വായത്തമാക്കിയതാണ്, 
അത് എന്നില്‍ അന്തര്‍ലീനമായതല്ലെ
ന്നാണ്.  കുറച്ചുകൂടി വ്യക്തതയ�ോടെ 
പറയുകയാണെങ്കില്‍ സാഹചര്യങ്ങളി
ല്‍  നിന്ന് സ്വന്തമായ�ൊരു  പാത 
കണ്ടെത്തുകയല്ലാതെ എനിക്കു വേറെ 
മാര്‍ഗമ�ൊന്നുമുണ്ടായിരുന്നില്ല. 
സ്വയംകണ്ടെത്തലിന്റെയും സമൂഹ
ത്തെക്കുറിച്ചുള്ള അന്വേഷണത്തിന്റെ
യും ചിത്രങ്ങളാണ് ഞാന്‍ 
തുടക്കത്തിലെടുത്തത്.  എന്നാല്‍ 
ഇപ്പോള്‍ ഞാന്‍ വിശ്വസിക്കുന്നത് 
അവകാശവാദങ്ങളും 
പ്രതിബദ്ധതകളും ഇല്ലാതെ-എനിക്ക് അത് സഫലമാക്കാ
നാവണമെന്നില്ല- കേവലം ഞാന്‍ നിലക�ൊള്ളുന്നിടത്തുനി
ന്ന് സിനിമയെടുക്കുകയെന്നതാണ്.

സിനിമസംവിധാനത്തിലേക്കു താങ്കളെ നയി
ച്ചതെന്താണ് ?

ഞാന്‍ വിശ്വസിക്കുന്നത് മനുഷ്യര്‍ അവരുടെ 
അഭിലാഷങ്ങളുടെ സൃഷ്ടികളാണെന്നാണ് . എന്നാല്‍ 
ജീവിതാവസ്ഥകള്‍ ഈ അഭിലാഷങ്ങളെ സ്വാധീനിക്കാറു
ണ്ട്. ഞാന്‍ എപ്പോഴും എഴുതാനാഗ്രഹിച്ചു പക്ഷെ സാഹച
ര്യങ്ങള്‍ എന്നെയ�ൊരു സംവിധായികയാക്കിമാറ്റി.

സ്ത്രീകേന്ദ്രിതമായ സിനിമകളും ഡ�ോക്യൂമെന്ററികളും 
സംവിധാനം ചെയ്യാന്‍ പ്രച�ോദിപ്പിച്ചതെന്താണ്

ല�ോകത്തെ സ്ത്രീകളുടെ അവസ്ഥ എന്നിലെപ്പോഴും 
ഞെട്ടലുണ്ടാക്കിയിട്ടുണ്ട്. ഞങ്ങള്‍ ഈ ല�ോകത്തെ ഏറ്റവും 
വലിയ ന്യൂനപക്ഷമാണ്. ഞങ്ങളുടെ കൂട്ടായ വേദനയെപ്പ
റ്റി സംസാരിക്കുന്നതിനും മാറ്റം ആവശ്യപ്പെടുന്നതിനും 
അത് ഒരു മതിയായ കാരണം തന്നെയല്ലേ.

താങ്കളുടെ ആദ്യ മുഴുനീള ഫീച്ചര്‍ ഫിലിം 
എടുത്ത അനുഭവം പങ്കുവെക്കാമ�ോ?

അത് വളരെ വിലപ്പെട്ട ഒരനുഭവംതന്നെയാണ്. 
അന്നത്തെ നിയന്ത്രണങ്ങളും പരിമിതികളും അവഹേളന
ങ്ങളും കാരണം ഒരു നിര്‍മാതാവിനെ കണ്ടെത്താനും 
അനുമതികള്‍ നേടിയെടുക്കാനും അഞ്ചുവര്‍ഷമെടുത്തു. 
എങ്കിലും ഞങ്ങളുടേത് അത്രമേല്‍ ഉറച്ച 
കൂട്ടായ്മയായിരുന്നതിനാല്‍ ഈ അവസരം അത്ര 
അനായാസ മ�ൊന്നുമായിരിക്കില്ലെന്നും സമൂഹത്തിന്റെ 
സ്പന്ദിക്കുന്ന ഹൃദയത്തില്‍ നിന്നതന്നെ നേരിട്ട് വന്ന 
രചനയാണതെന്നും മനസ്സിലാക്കാനായിരുന്നു. അത് 
ഞങ്ങള�ോര�ോരുത്തര്‍ക്കും ആ സിനിമയ�ോടു അഭിനിവേശ
വും പ്രതിജ്ഞാബദ്ധതയ�ോടുമുണ്ടാക്കി. ഒരിക്കലും ബ�ോ
ക്‌സ്ഓഫീസ് വില്പനയായിരുന്നില്ല, ഈ വികാരമാണ് 
ഞങ്ങളെ ഒരുമിച്ചുനിര്‍ത്തിയതും മുന്നോട്ടുപ�ോകാന്‍ 

പ്രച�ോദനമായതും. ഞങ്ങളുടെ വ്യക്തിപരവും സഞ്ചിതവു
മായ വേദനകളും മാറ്റത്തിനുവേണ്ടിയുള്ള പ്രത്യാശയും 
പങ്കുവെച്ചു.  

താങ്കളുടെ ഇറാന്‍ ജീവിതം സിനിമ നിര്‍മ്മി
ക്കുന്നതിന് ഒരുപാട് പ്രമേയങ്ങള്‍ നല്‍കുന്നു
ണ്ടോ ?  

മുന്‍പാണെങ്കില്‍ ഞാന്‍ ഈ വീക്ഷണത്തോട് 
യ�ോജിക്കുമായിരുന്നു. എന്നാല്‍ ഇന്ന്, എട്ട് വയസുള്ള 
കുട്ടികളെ വെടിയേറ്റു ക�ൊല്ലപ്പെടുമ്പോള്‍ സിനിമ നിര്‍മി
ക്കുന്നത് പകരാനാവാത്തതും അസംബന്ധവുമായ 
ഒരാശയമായി മാറുന്നു.

അബ്ബാസ് കിയാര�ോസ്തമി, മജീദ് മജീദി, 
ജാഫര്‍ പനാഹി, ദര്ഇഷ് മെഹ്ര്‍ജ്യൂയ് , മനിജേ 
ഹെക്മത്, മ�ൊഹ്‌സീന്‍ മകല്‍ബഫ് , താമിനേഹ് 
മിലാനി, സമീറ മഖ്മല്‍ബഫ് തുടങ്ങിയവരാല്‍ 
സമ്പന്നമായ ഇറാനിയന്‍ സംവിധായകരുടെ 
ഒരു താരസമൂഹം തന്നെയുണ്ട്.  ഇവരുടെ 
സിനിമകള്‍ താങ്കള്‍ക്കും ഭാവിസംവിധായക
ര്‍ക്കും പ്രച�ോദനമാണ�ോ?

നിങ്ങള്‍ ഇവിടെ ഉപയ�ോഗിച്ച പദം താരസമൂഹമെ
ന്നാണ്. എനിക്ക് പറയാനുള്ളത് ഇത്തരം പല നക്ഷത്രക്കൂ
ട്ടങ്ങളെയും തിരിച്ചറിയാതെ പ�ോവുകയ�ോ ബലമായി 
കെടുത്തിക്കളയുകയ�ോ ചെയ്യുന്നുണ്ടെന്നാണ്. പ്രചാരണ
ചിത്രങ്ങളുടെ ആധിക്യം   വീഴ്ത്തുന്ന അതിശക്തമായ 
നിഴല്‍ നക്ഷത്രമാലയിലെ പല ഏകാന്തതാരങ്ങളെയും 
കെടുത്തിക്കളയുന്നു. 

ച�ോദ്യത്തിലേക്കുവരികയാണെങ്കില്‍ തീര്‍ച്ചയായും 
ജാഫര്‍ പനാഹിയും അദ്ദേഹത്തിന്റെ  സിനിമകളും 
എല്ലായ്‌പ്പോഴും എനിക്ക് പ്രച�ോദനമാണ്.  

ഏറ്റവും വലിയ മാറ്റം 
ഒരുപക്ഷെ സമൂഹത്തി
ല്‍ നിന്ന് അകറ്റിനി
ര്‍ത്തിയിരിക്കുന്ന, 
അഴികള്‍ക്കുള്ളി 
ലുള്ള സ്ത്രീ കഥാപാത്ര
ങ്ങളെ ചിത്രീകരിക്കുന്ന 
'വിമെന്‍ വിത്തോട്ട് 
ഷാഡ�ോസി'ല്‍ നിന്നും  
സമൂഹത്തിനുള്ളില്‍ത
ന്നെ ഒറ്റപ്പെടല്‍ 
അനുഭവിക്കുന്ന കുട്ടിക
ളുടെ കഥ പറയുന്ന 
'സണ്‍ മദറില്‍' ഞാന്‍  
എത്തിയെന്നുള്ളതാണ്. 

ഖത്തറില്‍ അരങ്ങേറുന്ന ഫുട്‌ബ�ോള്‍ ല�ോകകപ്പിന്റെ  
ആഘ�ോഷത്തിലാണ് നാടാകെ. മലയാളികളുടെ ഫുട്‌ബ�ോള്‍പ്രേമം 
പ്രസിദ്ധമാണ്. പെലെ, മറഡ�ോണ, പ്ലാറ്റിനി, ബെക്കന്‍ബോവര്‍ പ�ോലുള്ള 
മഹാരഥന്മാരുടെ പ്രകടനങ്ങള്‍കണ്ടു തളിര്‍ത്ത ആ ഫുട്‌ബ�ോള്‍ ജ്വരം ഇന്ന് 
മെസ്സി, റ�ൊണാള്‍ഡോ, നെയ്മര്‍ പ�ോലുള്ള പ്രഗത്ഭരായ താരങ്ങളിലൂടെ 
ആകാശം മുട്ടെ വളര്‍ന്നിരിക്കുന്നു. ക�ോഴിക്കോട് പുള്ളാവൂരില്‍ കുറുങ്ങാട്ട്കടവ് 
പുഴയ്ക്ക് കുറുകെ ഉയര്‍ത്തിയ ഭീമാകാരങ്ങളായ കട്ട് ഔട്ടുകള്‍ അന്താരാഷ്ട്രശ്രദ്ധ 
നേടിയിരുന്നു. പ�ൊതുവിടങ്ങളിലെല്ലാം ഇതുമായി ബന്ധപ്പെട്ട ചര്‍ച്ചകള്‍ ചൂടു 
പിടിക്കുകയാണ്. സൗഹൃദമത്സരങ്ങളും ജാഥകളും തുടങ്ങിയ എണ്ണിയാല്‍ 
തീരാത്ത പരിപാടികള്‍ സംഘടിക്കപ്പെടുന്നു. 

ല�ോകകപ്പിന് ഖത്തര്‍ ആതിഥേയത്വം വഹിക്കുന്നുവെന്നത് മലയാളികളെ 
സംബന്ധിച്ച് ഏറെ ആവേശകരമായ കാര്യമാണ്. ധാരാളം മലയാളി  
പ്രവാസികളുള്ള രാജ്യമാണ് ഖത്തര്‍. ഇതുവഴി നമ്മുടെ ഫുട്‌ബ�ോള്‍ പ്രേമികള്‍ക്ക് 
ല�ോക�ോത്തര ഫുട്‌ബ�ോള്‍മത്സരങ്ങള്‍ കാണാനുള്ള സുവര്‍ണാവസരം 
വന്നുചേര്‍ന്നിരിക്കുന്നു. ല�ോകകപ്പിന്റെ മുന്നൊരുക്കങ്ങളിലും മറ്റ് നിര്‍മ്മാണ 
പ്രവൃത്തികളിലും നമ്മുടെ പ്രവാസി സഹ�ോദരങ്ങള്‍ പങ്കുചേര്‍ന്നിട്ടുണ്ട്. 
അവരുടെ വിയര്‍പ്പിന്റെയും കൂടി സാക്ഷാത്കാരമാണ് ഈ വിശ്വമാമാങ്കം.

ആ അര്‍ഥത്തില്‍ കേരളത്തിന്റെ കൂടി ല�ോകകപ്പാണിത്. ഇഷ്ടടീമുകള്‍ 
ഏറ്റുമുട്ടാന�ൊരുങ്ങിക്കഴിഞ്ഞു. ആവേശവും ആര്‍പ്പുവിളികളും കൂടുതല്‍ മുറുകട്ടെ. 
സ്‌പ�ോര്‍ട്‌സ്മാന്‍ സ്പിരിറ്റ് ഉയര്‍ത്തിപ്പിടിച്ച് ഏറ്റവും സന്തോഷത്തോടു കൂടി ഈ 
ല�ോകകപ്പ് ഏവര്‍ക്കും ആസ്വദിക്കാന്‍ സാധിക്കട്ടെ. ഒരു മുന്‍വിധിയുമില്ലാതെ 
ല�ോകത്തെല്ലാവരും ആസ്വദിക്കുകയും ഹൃദയത്തില്‍ ഏറ്റുവാങ്ങുകയും ചെയ്യുന്ന
വയാണ് ഫുട്‌ബ�ോള്‍ മത്സരങ്ങള്‍. അതിലേക്ക് പ്രതില�ോമതയുടെയും  
സങ്കുചിതത്വത്തിന്റെയും വിഷകിരണങ്ങള്‍ കടന്നു ചെല്ലുന്നത് അനാശാസ്യകര
മാണ്. ഇത്തരം ശ്രമങ്ങളെയെല്ലാം ഫുട്‌ബ�ോള്‍ പ്രേമികള്‍ തള്ളിക്കളയുക 
തന്നെ ചെയ്യും. വിപുലമായ രീതിയില്‍ ഈ ല�ോകകപ്പ് സന്നാഹങ്ങള�ൊരുക്കിയ 
ഖത്തറിനും അതിന് പിന്നില്‍ പ്രവര്‍ത്തിച്ച മലയാളികളടക്കമുള്ളവര്‍ക്കും 
അഭിവാദ്യങ്ങള്‍. പങ്കെടുക്കുന്ന എല്ലാ ടീമുകള്‍ക്കും വിജയാശംസകള്‍.

കേരളത്തിന്റെയും 
ല�ോകകപ്പ്

പിണറായി വിജയന്‍
മുഖ്യമന്ത്രി

ഫ�ോട്ടോ: നിധീഷ്‌ കൃഷ്‌ണൻ

